
“Jiljilimjuon Raan ko M̧ae Iien Ijtō,” 
peij 10, im “Rikam̧ool ro Rejenolo̧k rej 
Kam̧ool kōn Kraist Eo Emour,” peij 16: 
Kokōņaan kōjerbal kein katak ko ilo 
bwebwenato kein n̄an kōm̧m̧an nokon in 
jota aolep iien ippān baam̧le eo am̧ wiik eo 
m̧okta jen Ijtō. Jinoin Jabōt eo m̧okta jen 
Ijtō, riiti naan in kam̧ool ko an Būreejtōnji eo 
Kein Kajuon ilo peij 17 im ļoor kōmeļeļe ko 
ilo “Jiljilimjuon Raan ko M̧ae Iien Ijtō.” Kaj-
jojo raan tokālik, riiti naan in kam̧ool ko an 
ruo Rijilōk ro im kōjerbal jeje ko rekwojarjar, 
al ko, im ikkure ko ilo “Jiljilimjuon Raan M̧ae 
Iien Ijtō” n̄an kwaļo̧k juon ennaan ippān 
baam̧le eo am. Ilo Jabōt in Ijtō, komaron̄ 
aloje pija in Baibōļ eo “He Is Risen” loe 
lds.org/bible-videos (ewōr ilo jejjo kajin ko).

“Menin Elukkuun Pidodo, Jim̧m̧a!” 
peij 67: Ālkin riiti bwebwenato in, kwoj 
aikuj kadiwōj tok waj in kawawa eo am 
barāinwōt! Ļōmņak im riiti juon peij jān 
Bok in Mormon eo āinwōt juon baam̧le 
im kawawaik kwe make n̄an lale ewi 
jon̄an aetokan am riiti. Kōjerbal iien rot in 
āinwōt juon tōl, anto̧o̧ne ewi aetokan an 
naaj baam̧le eo am̧ riiti Bok in Mormon eo. 
Kwonej aikuj in kōm̧m̧ane juon kōttōpar 
n̄an riiti Bok in Mormon eo ippān doon. 
Kōm̧m̧ane juon jikejuuļ, āinwōt riit ilo juon 
iien kar karōke kajjojo raan, emaron̄ jipan̄ 
eok tōpar kōttōpar in.

Bok in epād ie bwebwenato im m̧akūtkūt ko me remaron̄ in jerbal n̄an iien Nokon in Jota 
eo an Baam̧le. Laajrak in ej ruo waanjon̄ak ko.

4 L i a o n a

Eaar wōr aō iien em̧m̧an jidik iien em̧oot ļo̧k n̄an 
jerak ļo̧k ioon juon tim̧a ekilep iturin ļo̧k lo̧jet in 
Alaska, USA. Tōre eo kapen eo ej m̧aanjebpopo n̄an 

an tim̧a eo joļo̧k juon bon̄ ilo juon āne eļamļam (bay), eaar 
lukkuun lale jikin eo im jekjek ko ie, āinwōt wāween an 
ibwij tok im pāāt ļo̧k, m̧wilaļ in dān ko, im kōtaan jān men 
ko rekauwōtata. Ke eaar ju būruwōn, eaar joļo̧k em̧jak eo 
bwe tim̧a eo en maron̄ kōjparok im lukkuun pen emjak 
eo an, kōtļo̧k juon iien em̧m̧an n̄an pajinjea ro n̄an alooje 
kōm̧anm̧an kein raiboojoj im em̧m̧an an Anij.

Ke iaar reilo̧k n̄an tōrerein pārijet, iaar kile bwe tim̧a 
eo eaar pāļo̧k jidik kōn jidik kajoor in kōto im ņo. Mekarta, 
tim̧a eo eaar depdep wōt im pād wōt ilowaan peļaak eo  
eaar kwaļo̧k kajoor in to im emjak eo im kajoor in 
emjak eo.

Kapen eo eaar jab likūt emjak eo ioon tim̧a eo, pojak 
n̄an lelaļ ļo̧k wōt eļan̄n̄e juon kōto enaaj jerjer im waļo̧k. 
Jaab, eaar emjake wa eo āinwōt juon wāween bōbrae im 
kar kōjparoke tim̧a eo jān an em̧m̧akūt ļo̧k n̄an dān ko 
rekauwōtata ak peļo̧k jidik itaak laļ ilo an pajinjea ro im 
rijerbal ro en̄jake kōjparok.

Ke iaar ļōmņak kōn jekjek in, Būreejtōn Uchtdorf eaar 
ba bwe eļan̄n̄e menin eaar jab juon iien em̧m̧an n̄an juon 
bwebwenato innām ej jamin naaj kattōre juon baļwun. 

Etke Jej Aikuji Emjak ko
Kōttōpar eo an juon emjak ej n̄an kōjparok juon tim̧a im 

kapen e ilo juon jikin m̧ōņōņō kake ak n̄an jipan̄ kōjebwe-
bweik tim̧a eo ilo lan̄ eo enana. Kōn menin, n̄an kōttōprak 
jibadbad kein raorōk, āinwōt bōk emjak ej jab bwe. Emjak 

eo ej aikuj pen, maron̄ lōke, im jejjet kōjerbal e ilo iien 
im jikin eo ejim̧we.

Kajjojo armej im baam̧le ko rej aikuji emjak ko 
barāinwōt.

Kabūrom̧ōjm̧ōj emaron̄ itok n̄e juon lan̄ ej uk ļo̧k kōj 
jen iaļ eo im kaam̧jak kōj n̄an ketaak kōj ippān dōkā ko. 
Ak jet iien jej barāinwōt pād ilo kauwōtata men̄e men 
otemjej rej āinwōt rem̧m̧an—kōto ko im dān ko relūr im 
ļaae. Ilo m̧ool, jemaron̄ in pād ilo eļap kauwōtata n̄e jej 
peļo̧k im oktak in m̧akūtkūt ej jab lukkuun alikkar bwe 
jenan̄in jab kile.

Ko̧jpeļ Eo Ej Emjak Eo Ad
Emjak ko rej aikuj pen, kajoor, im em̧m̧an kōm̧adm̧ōdi 

n̄an pojak n̄e aikuji. Ilo kakkobaba, rej aikuj in ekkejel ļo̧k 
ippān juon pedped eo emaron̄ kotak eddo in kajoor in 
kareel ko rej jum̧ae.

Aaet, ko̧jpeļ eo an Jisōs Kraist ej juon emjak. Kar kō-
pooje jen Rikōm̧anm̧an eo an men otemjej n̄an juon jibad-
bad ekwojarjar im kar ejaake n̄an letok kōjparok im tōl 
n̄an ajri ro Nejin.

Ta ko̧jpeļ eo, ālkin men otemjej, ijjelo̧kin karōk eo an Anij 
n̄an lo̧mo̧o̧ren ajri ro Nejin im kōro̧o̧ltok er n̄an im̧aan Mejān?

Jeļā bwe ej piktokin men otemjej n̄an peļo̧k, jej aikuj 
kadim emjak ko ad ioon dōkā in ko̧jpeļ eo em̧ool. Rej jab 
aikuj in wanlaļļo̧k ioon bok in utiej bōro ko ak un̄ūr jidik 
in wōt tōmak ko ad.

Allōn̄ in, ewōr juon ad iien em̧m̧an n̄an ron̄jake jān rika-
rejar ro an Anij ilo juon kweilo̧k eļap an Kabun̄ in. Naan ko 
aer, kar kobaļo̧k ippān jeje ko rekwojarjar im im̧we ko an 

Jen Būreejtōn  
Dieter F. Uchtdorf
Rikakpilōklōk eo Kein 
Karuo ilo Būreejtōnji 
eo Kein Kajuon

JUON EMJAK 

E N N A A N  E O  A N  B Ū R E E J T Ō N J I  E O  K E I N  K A J U O N

Epen im Dim

KATAKIN JĀN ENNAAN IN

Ļōmņak in kōnono kōn aorōk in emjak ko ilo iien eo baam̧le eo 
an Liai eaar jerkak n̄an ānen kalim̧m̧ur (lale 1 Nipai 18). Ko-

maron̄ in kwaļo̧k 1 Nipai 18:11–15, iien ke Nipai ej loļo̧k, liaona 
eo ejjab jerbal, im tim̧a eo ej em̧m̧akūt kōn lan̄ ko rekauwōtata. 
Ta jekjek ko jej jelm̧ai n̄e jej jab kapen emjak eo ad ilo ko̧jpeļ eo? 
Komaron̄ in kwaļo̧k 1 Nipai 18:21–22 im kōnono kōn wāween ad 
maron̄ lo kōjparok jen reilo̧k n̄an Rilo̧mo̧o̧r eo.

Jetōb eo, rej bōktok juon dōkā epen 
im dim kōn pedped in aorōk ko an 
indeeo im pedped ko, ko jemaron̄ ek-
kejel ippāer n̄an emjak ko ad bwe jen 
maron̄ dim wōt im kōjparok ilubwilijin 
apan̄ ko im kapo ko an laļ in.

Rikanaan eo etto Hilamōn eaar 
katakin, “Ej ioon ejm̧aan in ad Ri 
Pinmuur, eo ej Kraist, eo Nejin Anij, 
bwe kom̧ij aikuj kalek pedped ko ami; 
bwe n̄e devil enaaj jilkintok kōto ko 
an rekajoor, aaet, mōdi ko an ilo aire, 
aaet, n̄e aolep wōt dekā im lan̄ rekka-
joor an renaaj bun̄it eok, enaaj ejjeļo̧k 
an kajoor ioom̧ n̄an kinōōrļo̧k laļļo̧k 
eok n̄an ron̄ in būrom̧ōj im wo ejjeļo̧k 
jem̧ļo̧kin, kōnke ejm̧aan eo kom̧ ar 
ekkal ioon, eo ej pedped em̧ool, ped-
ped eo eļan̄n̄e armej rej ekkal ioon rej 
jamin bun̄” (Hilamōn 5:12).

Aorōk in Emjak ko Redim
Mour ewōr juon wāween an idajon̄-

jon̄i emjak ko im mālijjon̄e kōj n̄an pe-
ļo̧k. Mekarta, eļan̄n̄e emjak ko ad rej 
jejjet pād ioon dōkā in ad Ripinmuur 
eo, renaaj dāpdep wōt—jekdoon ka-
joor in kōto eo, kajoor in ibwijļo̧k im 
pāātļo̧k, ak utiej in ņo̧ ko.

Aaet, juon tim̧a eo eaar jab 

kōm̧anm̧an n̄an pād wōt jab m̧akūtkūt 
ilo juon ob ijjelo̧kin eaar kōm̧anm̧an 
n̄an kotak emjak eo im jerak ilo m̧aļo 
ko an mour. Ak ej juon bwebwenato 
n̄an bar juon iien.

N̄an kiiō, ij bōk kainōm̧m̧an ijeļā 
bwe emjak eo an ko̧jpeļ eo im dōkā 
in ad Ripinmuur enaaj kōjparok kōj 
pojak im kōjparok.

Kain emjak rot in enaaj kōjparok kōj 
jān peļo̧k ilo kauwōtata im jerata. Enaaj 
letok n̄an kōj iien eaiboojoj n̄an lan̄lōn̄ 
kōn aiboojoj ko ban keidi rookitaktak 
im m̧ōttan ko reim̧we an mour.

Mour eaboojoj im wōrtokjen. Kōto, 
lan̄, im ņo̧ rej jerjer maron̄ kapo kōj 
n̄an peļo̧k n̄an kauwōtata ko loi ak jab 
loi, ak ennaan eo an ko̧jpeļ eo im ka-
joor eo an ekwojarjar enaaj kōjparok 
kōj ilo iaļ eo ad ļo̧k n̄an ob in kōjpa-
rok eo an Jemedwōj Ilan̄.

Jen, kōn menin, jab ron̄jake wōt 
kōnono ko an kweilo̧k eo an Eprōļ 
ak barāinwōt mour kaki ennaan ko 
aer āinwōt juon emjak edim n̄an 
mour ko ad aolep iien.

Anij en kōjeram̧m̧an im tōl kōj ilo 
kijejeto in eaorōk im em̧m̧an! ◼

Kweilo̧k im N̄a
Jen Sarah Deeks

Kapen Emjak eo Am̧

Ta eo enaaj kemjak eo n̄an ko̧jpeļ eo? Jin̄aik juon ļain jān to eo 
ilo pein juon ļaddik n̄an itōm̧ ko me Būreejtōn Uchtdorf eaar 

ba rej jikin ko rekōjparok n̄an kapen emjak eo am̧.

AJRI RO

ļoor m̧akūtkūt ko an n̄an kajjojo raan. 
Ij barāinwōt iakwe n̄an katak juon katak 
an kweilo̧k eo ilo Liaona eo. Ij kōkkaļļeik 
im je naan in kakeememej ko ilowaan 
bok ko n̄an kape ko aō make. Jen iien eo 
ej jejjet kweilo̧k eo juon, māākjiin eo aō 
elukkuun jejjet kōjerbale. Baam̧le eo aō 
jet iien rej katak enaan ko ippān doon 
ilo nokon in jota eo an baam̧le.

Dāpij wōt jetōb eo kōm̧ ar en̄jake ilo 
kweilo̧k eo ippām̧ im wōnm̧aan ļo̧k im 
katak jān ennaan ko ej aikuj jerbal, ak 
kōm̧m̧ane menin eaar juon kōjeram̧-
m̧an eļap n̄an n̄a. Iaar bōk eļap kajoor 
im tōl ilo iien aikuj jen katak ennaan ko 
jān kweilo̧k eo eļap, ijeļā bwe ennaan 
kein rej im̧we.
Rijeje eo ej jokwe ilo Toronto, Canada.

Ij kijon̄ ļōmņak bwe kweilo̧k eo eļap 
ilo jem̧ļo̧kin wiik eo eaitok im jelmo, 

ak ke iien eaar eļļā ļo̧k, iaar jino iakwe 
im reim̧aan ļo̧k n̄an e. Kweilo̧k eo eļap 
ilo jem̧ļo̧kin wiik emaron̄ kōkajoor ļo̧k 
ilo jetōb, ak elukkuun in pidodo n̄an 
an en̄jake kein jako n̄e m̧antin mour eo 
ad ej wōnm̧aan ļo̧k wōt ilo M̧ande. Jet 
iaan ļōmņak ko raar jipan̄ eō wōnm̧aan 
ļo̧k n̄an bōk eļap jān kweilo̧k eo jon̄an 
wōt maron̄.

Ij kōpooj eō make n̄an kweilo̧k eo 
jen je kajjitōk kein, innām je naan in 
kakeememej ko ilo an kajjitōk ko aō 
uwaak. Ālkin wōt, ij download i kōnono 
ko an kweilo̧k eo im al ko jān LDS.org 
im likūti er ilo juon MP3 bwe in ma-
ron̄ ron̄jake juon kōnono ak al ilo aō 

JODIKDIK RO

Mijen eo 
Ekwojarjar an 
Jisōs Kraist: 
Rilo̧mo̧o̧r im 
Ripinm̧uur
En̄in ej juon m̧ōttan an Naan in Katak ko an Kōrā 
ro ej pijaik wāween ko kōn mijen eo an Rilo̧mo̧o̧r eo.

Ilubwilijin taitōļ eo elukkuun em̧m̧an 
an Jisōs Kraist ej Ripinmuur,” Elder 

D. Todd Christofferson jen Doulul 
eo an Jon̄oulruo Rijilōk ro eaar ba. 
“Pinmuur ej meļeļein kōļļāik juon 
eddo ak juon m̧uri. Pinmuur emaron̄ 
barāinwōt n̄an lo̧mo̧o̧ren ak kanem-
kwoj āinwōt kōļļāik juon m̧uri. . . . 
Kajjojo iaan meļeļe kein rej kwaļo̧k jek-
jek ko roktak an Pinmuur eo eļap eaar 
tōprak jen Jisōs Kraist kōn Pinmuur 
eo An, eo ekitbuuj, ilo naan ko an 
tikjinede eo, ‘n̄an bōk ļo̧k jān jerawiwi 
im ruwōn, āinwōt jen juon en̄taan kar 
kōm̧m̧ane n̄an rijerawiwi eo.” 1

Linda K. Burtōn, būreejtōn eo 
eļap an Doulul eo an Kōrā, ear ba: 
Jemedwōj Ilan̄ . . . eaar jilkintok Nejin 
Jitōn Bōro Emake Wōt im Nejin M̧aan 
ewāppen n̄an en̄taan kōn jerawiwi 
ko ad, bōro ko ad rerub, im aolep 
men rej jab jejjet ilo mour ko ad 
kajjojo.

“. . . Juon Kōrā eo eaar jelm̧ae 
mālijjon̄ im būrom̧ōj ium̧win iiō ko kar 
ba ke eaar jan̄, ‘iaar jino kile bwe iaar 
āinwōt 20 taļa—enokjōk, potak, etto-
noon, kōwaan e, im jejtokjen. Ak . . . ij 
aorōk wōt likio in 20 taļa.’ Kōrā in ejeļā 
bwe eaar . . . bwe an aorōk n̄an [Anij] 
n̄an jilkinļo̧k Nejin n̄an pinmuur n̄an 
e, make. Aolep sister ilo Kabun̄ in rej 
aikuj in jeļā ta in kōrā in ejeļā.” 2

Jān Jeje ko Rekwojarjar
2 Nipai 2:6; Hilamōn 5:11–12;  
Moses 1:39

KAKEEMEMEJ KO
 1. D. Todd Christofferson, “Lo̧mo̧o̧r,” Liahona, 

Eprōļ 2013, 109.
 2. Linda K. Burton, “Tōmak ilo Pinmuur eo 

an Jisōs Kraist eaar ke jeje ilo Būruwōd?” 
Liahona, Nov. 2012, 114.

Jar im katak ennaan in im pukōt n̄an jeļā ta eo n̄an kwaļo̧k. Ewi wāween meļeļe mour im mijen 
eo an Rilo̧mo̧o̧r eo naaj kōļapļo̧k tōmak eo am̧ ilo E im kōjeram̧m̧an ro otemjej kwōj oņaaki jen 
loļo̧k ko an kōrā? N̄an meļeļe ko reļļapļo̧k, etal n̄an reliefsociety.lds.org.

Jān Bwebwenato eo Ad
Ilo Kalim̧m̧ur M̧okta jej riit 

kōn kōrā ro, ro ewōr etaer im 
ro ejjeļo̧k, me raar kōjerbal 
tōmak ilo Jisōs Kraist, kar katak 
im mour kōn katak ko An, im 
kar kam̧ool kōn kwaļo̧k eo An, 
kabwilōn̄lōn̄ ko, im An utiej.

Jisōs eaar jiron̄ ļo̧k kōrā eo 
ilo aibōj laļ eo:

“Jabdewōt eo ej idaak dān 
eo I naaj leļo̧k n̄an e, e jāmin 
bar maro indeeo; a dān eo I naaj 
leļo̧k n̄an e, enaaj aebōj ilo e im 
naaj to̧o̧rļo̧k n̄an mour indeeo.

“Kōrā e ba n̄an E, Irooj, Kwōn 
letok dān in n̄an eō, bwe in jab 
maro. . . .

“Ijeļā bwe [Messaia] ej itok, eo 
ej ņaetan Kraist: n̄e Ej itok, Enaaj 
kwaļo̧k men otemjej n̄an kom̧.

“Jisōs e ba n̄an e, N̄a E, N̄a Ij 
kōnono n̄an eok.”

“Innām kōrā eo ej likūt kein 
itōk” im ej ilo̧k n̄an jikin kwei-
lo̧k im ba n̄an armej raņ. (Lale 
Jon 4:6–30.)

Tōmak, Baam̧le, 
Deeor

2. Ewi wāween jemaron̄ bōk m̧ōt-
tan kōjeram̧m̧an ko an en̄taan 
in pinmuur eo an Rilo̧mo̧o̧r eo 
ilo mour ko ad?

N A A N  I N  K A T A K  A N  K Ō R Ā

1. Ewi wāween jemaron̄ in kwaļo̧k 
kam̧oolol n̄an Rilo̧mo̧o̧r eo im 
Ripinmuur eo, Jisōs Kraist?



8 L i a o n a

Iaar ļotak ilo Egypt ilo juon iien ke 
armej ro aō, Riisrael ro, kar pād ilo 

kōm̧akoko. Mijak oran eo eļap an rika-
makoko ro an Israel, Pharaoh eaar kūr 
bwe aolep em̧m̧an Riisrael aikuj m̧an 
er n̄e rej ļotak. N̄an kōjparok eō, jinō 
eaar nooj eō ium̧win jilu allōn̄ ko ālkin 
ļotak eo aō m̧okta jen an kar likūt eō 
ilo juon ieb ilubwilijin Nile. Kōrā eo 
nejin Pharaoh eaar loe eō im kōkkajri-
riik eō āinwōt ļaddik eo nejin.2

Ke iaar rūtto, iaar etal jen Egypt im 
kar mour ilo ānen Midian. Ijeņ, iaar 
loe jipan̄ jen Jethro, juon seperd im 
juon pris, im kar m̧areik leddik eo 
nejin Zipporah. Jān Jethro, iaar bōk 
Melkisedek Priesthood eo.3

Juon raan iaar lale menin mour ko 
an Jethro, Irooj eaar waļo̧k tok n̄an n̄a 
ilo juon wōjke euruur im kūr eō n̄an 
bōk ļo̧k ajri in Israel jān kōm̧akoko.4

Iaar ro̧o̧l ļo̧k n̄an Egypt im jiron̄ 
Pharoah n̄an kanōmkwoj armej ro 
an Irooj, ak ijjelo̧kin eaar kōļap ļo̧k 
eddodo ko aer. Irooj eaar jilkin ļo̧k 
juon nan̄inmej ioon Riegypt ro, ak 
Pharaoh eaar kapen būruwōn im 
m̧akoko in kanōmkwōj Riisrael ro. 
Nan̄inmej eo āliktata eaar juon enjeļ in 
kakkure eaar m̧an m̧aanje in ļaddik ro 
nejin aolep baam̧le in Egypt. Riisrael 
ro raar kōjparok jān enjeļ in kakkure 
eo jen kajedeed bōtōktōk juon ļaam̧ 
erreo ioon kōjam̧ ko aer im pād wōt 

ilowaan m̧ōko m̧weer. Jen n̄a, Irooj 
eaar kōm̧m̧ane Kwojkwoj in Kijone eo 
āinwōt juon kain̄i n̄an jipan̄ Riisrael ro 
keememej kabwilōn̄lōn̄ eo aolep iiō.5

Nan̄inmej in āliktata eaar kōm̧m̧an 
bwe Pharaoh en bōk im kanōmkwōj 
Riisrael ro. Ak Pharaoh tokālik eaar 
kapen būruwōn im 
jilkin ļo̧k jarin tariņae 
ro an ālkin an Riisrael 
ro kar em̧m̧akūt. Irooj 
eaar kōjeram̧m̧an eō kōn 
kajoor eo n̄an kōjepel 
Red Sea, im kōm̧ kar 
ko ioon āne em̧rā 
iien eo 

MOSES

R I K A N A A N  R O  I L O  K A L I M̧ M̧ U R  M̧ O K T A

lo̧m̧aļo̧ eaar kaibwijleplep jarin tariņae 
eo an Pharaoh.6

Innām Irooj ej tōl kōj ilo āne 
jam̧den ilo juon kōto jen raan im 
jen juon juran kijeek ilo bon̄. 

“Moses eaar lukkuun in ļap barāinwōt Kraist āinwōt kar kōmeļeļeik āinwōt juon Rikanaan 
āinwōt ritōl ro etto an wōj in Israel.” 1 —Elder Bruce R. McConkie (1915–85) jen  
Doulul eo an Jon̄oulruo Rijilōk ro

MOSES IN THE BULRUSHES © PROVIDENCE COLLECTION; MOSES PARTING 
THE RED SEA, JEN ROBERT T. BARRETT; MOSES AND THE TABLETS, 
JEN JERRY HARSTON; MOSES CALLS AARON TO THE MINISTRY, JEN HARRY 
ANDERSON; MOSES AND THE BRASS SERPENT, JEN JUDITH A. MEHR

BO̧O̧K IN M̧OOL: MOSES

Jeje ko an Moses: Ilo kakkobaba n̄a bok in Moses ilo Pearl 
of Great Price, Moses eaar je bok ko ļalem ilo Baibōļ: Jenesis, 

Exodus, Leviticus, Bōnbōn, im Duteronomy.
eddo ko ilo mour eo m̧okta: Kar kālet n̄an 

tōl ium̧win juon tōre (lale Abraham 3:22–23)
eddo ko ilo mour in: Kar tōl Riisrael ro 

jen Egypt; kar bōk kien ioon Toļ Sainai (lale  
Exodus 12; 20)

eddo ko ilo mour eo m̧okta: kar waļo̧k tok 
ioon Mount of Transfiguration, leļo̧k priesthood 

kii ko n̄an Piter, Jemes, im Jon (lale Guide to the 
Scriptures, “Transfiguration,” scriptures.lds.org); kar 

waļo̧k tok ilo Kirtland Temple ilo Ohio, USA, ilo Eprōļ 3, 
1836, kōro̧o̧l tok kii ko n̄an kobaik Israel n̄an Joseph Smith 
(lale D&C 110:11)

E eaar rie kōj kōn dān, m̧ōnna, im bao 
in mejatoto.7

Iaar tallōn̄e Toļ Sainai, ijin iaar pād 
40 raan im kar bōk Kien ko Jon̄oul 
jān Irooj. Ke iaar ro̧o̧l tok jān toļ eo, 
Riisrael ro raar oktak ļo̧k jān Anij im 
kar kōm̧anm̧an juon menin mour kooļ 
n̄an kabun̄. Raar jab erreo n̄an bōk 
kakien eo Anij eaar letok n̄an n̄a, kōn 
menin iaar rube dōkā ko repād ie. 
Iaar ro̧o̧l ļo̧k n̄an toļ eo, ijo Irooj eaar 
letok kien eo edik ļo̧k eo ej ņaetan 
etan—kien eo an Moses.8

Ilo āne jam̧den Irooj eaar kwa-
ļo̧k tok n̄an n̄a 

pija ko n̄an 
kalōk juon 

tabernacle, ak tampeļ jidikdik. Kōm̧ ar 
kotak e tabernacle eo ippām̧ ilo am 
etetal bwe kōm̧in maron̄ kabun̄ n̄an 
e. Ilo tabernacle eo, armej raar bōk 
kain̄i ko im iaar kōnono n̄an Irooj 
“jelm̧ae doon, āinwōt armej ej kōnono 
ippān jeran.” 9 Irooj ear barāinwōt 
kwaļo̧k n̄an n̄a wāween aō kōm̧m̧ane 
tōptōp in kallim̧ur eo, juon menin 
jolet ekwojarjar eo eaar pād ilo jikin 
eo ettiņo̧ ilo tabernacle eo, Kwojarjar 
im Kwojarjar.10

Ke Irooj eaar jilkinļo̧k “jedpānit 
baijin ko” n̄an katakin Riisrael ro, 
kar kakien eō n̄an kōm̧m̧ane juon 
jadpānet brass im likūt ioon juon 
joor bwe aolep ro jadpānet ko raar 
kiji maron̄ relōn̄ ļo̧k n̄an e im maron̄ 
mour. Ak kōnke utiej an būruwer 
im pidodo in jerbal eo, elōn̄ raar jab 

reilōn̄ ļo̧k im kōn menin raar jako.11

Irooj eaar kōm̧m̧an bwe Riisrael ro 
ren jebwābwe ilo āne jam̧den ium̧win 
40 iiō ko m̧okta jen an kōtļo̧k er n̄an 
deļo̧n̄ e ānen kallim̧ur.12 Iaar jab deļo̧n̄ 
ak kar “bwe Jetōb eaar bōk lōn̄ļo̧k” 
n̄an Irooj.13 ◼

KAKEEMEMEJ KO
 1. Bruce R. McConkie, Mormon Doctrine,  

2nd ed. (1966), 515; lale barāinwōt  
Duteronomi 18:15–19.

 2. Lale Exodus 1; 2:1–10.
 3. Lale Exodus 2:11–22; Doctrine and  

Covenants 84:6.
 4. Lale Exodus 3; 4:1–17.
 5. Lale Exodus 5–12; Ezekiel 45:21.
 6. Lale Exodus 14.
 7. Lale Exodus 13:21–22; 15:22–27; 16; 17:1–7.
 8. Lale Exodus 24:18; 31:18; 32; 34.
 9. Exodus 33:11.
 10. Lale Exodus 25–29; 40:21.
 11. Lale Bōnbōn 21:6–9; 1 Nipai 17:41;  

Alma 33:19–20.
 12. Lale Bōnbōn 14:33–34.
 13. Alma 45:19.

3Kwe im baam̧le eo am̧ maron̄ katak kōn ta eo Jisōs eaar kōm̧m̧ane ke Eaar pād ioon 
laļin. Jino ilo Jabōt eo m̧okta jen Ijtō. Kajjojo raan, riiti jeje ko rekwojarjar, kōm̧m̧an 

ikkure, ak al al ko (ak bar juon al kōn unin kōnono eo). Innām mwijiti im kōddāpe ilo 
juon bo̧o̧k ejjeļo̧k kobban pija in Jisōs eo ej jejjet n̄an 
bwebwenato eo ilo jeje ko rekwojarjar. N̄e aolepān 
bo̧o̧k ko rej obrak, Ijtō enaaj pād ijin! ◼

Jen Neil K. Newell
Jerbal an Menin Jipan̄

Tōre ko ilo raan ko m̧okta jān iien eo ke Amedka 
eaar jorrāān kōn menin jeram̧m̧an, jiljino stake 
būreejtōn ro jān Salt Lake Valley kar koba ippān 

doon n̄an jerbale kōn jekjek eo ej nana ļo̧k ikkijeen jeramōl 
im kwōle eo eaar kaam̧jak n̄an kaddoik elōn̄ membōr ro 
an Kabun̄ eo.1 Men̄e jorrāān in jeram̧m̧an eaar jelet armej 
aolep jikin, Utah make eaar lukkuun in n̄ita.2

Ilo iien in, ritōl ro an Kabun̄ in ewōr wōt jejjo aer kein 
jipan̄ n̄an jipan̄ ro rej aikuj. Remaron̄ kar kōjerbal jortak in 
jitlo̧k ko, aaet, ak aikuj eaar wōnm̧aanļo̧k wōt kar lukkuun 
ļapļo̧k jen ke raar en̄jake m̧okta ļo̧k. Ium̧win tōl eo an Bisop-
rik eo Eļap, juon Deseret Employment Bureau eaar jutak ilo 
jino 1900s. Ak eaar jab lukkuun bwe n̄an lale aikuj eo eļap.

Ritōl rein jiljino an priesthood eo raar jeļā bwe eļan̄n̄e 
armej in stake ko aer raar maron̄ jipan̄, rekar jab maron̄ 
kōttar. Raar aikuj in bōk bun̄tōn eo emōkaj. Raar jino jen 
kōm̧m̧an bwe armej ren jerbal. Raar aiin em̧m̧aan ro im 
bōk er n̄an jikin kallib ko ijo remaron̄ kar totaki menin 
eddōk ko. Ilo oktan n̄an jerbal eo aer, rikallib ro rem̧ō-
ņōņō kar jouj leļo̧k m̧ōn̄ā n̄an em̧m̧aan rein. Bwe ko kar 
būki n̄an juon joko im kar lito litak n̄an ro raar kwōle. 
Ilo an menin leļo̧k ko ļapļo̧k, Armej ro rekwojarjar raar 
jino kōm̧m̧an m̧ōn̄ā ilo kuwat n̄an kakkoņi. En̄in eaar 

jinoin būrookraam̧ eo an menin jipan̄ ilo raan kein.
Ralitōkn̄oul iiō tokālik, ritōl ro an Kabun̄ in raan kein 

ilo aolepān laļ in rej reilo̧k n̄an jarlepju ko aer im en̄jake 
ejja jibadbad in wōt n̄an pukōt ļo̧k ro ilo aikuj.

Ilo Oktoba 2011 kweilo̧k eo eļap, Būreejtōn Dieter F. 
Rikakpilōklōk eo Kein Karuo ilo Būreejtōnji eo Kein 
Kajuon, eaar ba: “Emakijkij ad kile aikuj ko ipeļaakid, 
kōjatdikdik bwe juon eo jān ettoļo̧k enaaj make jede tok 
n̄an jipan̄ kake aikuj ko. Bōlen jej kōttar ro retijem̧ļo̧k kōn 
jeļāļo̧kjeņ eo einjuon n̄an ņa mejļan jorrāān ko. N̄e jej 
kōm̧m̧ane menin, bōk jān eo ituriid jerbal in jipan̄ eo je-
maron̄ kar leļo̧k, im jej bōk jān kōj make juon iien em̧m̧an 
n̄an jerbal. Ilo an ejjeļo̧k men ebōd ippān ritijem̧ļo̧k ro, jān 
kanooj lale: ejjamin bwe n̄an er n̄an ņa mejļan jorrāān ko 
aolep. Ijello̧kin, Irooj eaar likūt priesthood eo An im doulul 
ko an n̄an kōj ilo aolep laļ ko ijo Kabun̄ in ej jutak ie.” 3

Kūr in n̄an ritōl ro an Kabun̄ ijo jikier im membōr ro 
n̄an jerbal āinwōt kar im̧we jen Jetōb Kwojarjar eaar tōl 
elōn̄ ipeļaakin laļ in n̄an, āinwōt Būreejtōn Uchtdorf eaar 
ba, “ņa mejļan n̄an [er make].” 4 Raar limtak pein nuknuk 
ko aer im pepe n̄an keememej ilo men otemjej rijeramōļ 
im riakuj ro, rinan̄inmej ro im riake ro (lale D&C 52:40). 
Limtak pein nuknuk ko aer im pojak n̄an jerbal.

KŌJ JEJ  

Pukōt ļo̧k rijeramōļ ro im kwaļo̧k n̄an ro rej en̄taan  
rej menin aikuj n̄an meļeļe eo n̄an erom juon rikaļoor an Jisōs Kraist.

Pein Irooj

Ecuador
Āinwōt an Bisop Johnny Morante ilo Guayaquil,  

Ecuador, reilo̧k n̄an membōr ro an ward eo an, būruwōn 
eddo ļo̧k. Elōn̄ baam̧le ko rej likjab n̄an bōk menin aikuj 
ko remenin aikuj an mour. Ekōņaan in jipan̄ er, kōn menin 
eaar bōk meļeļe ippān ritōl ro an ward eo im bōk menin 
n̄an Irooj.

Kōnke jerbal ko ilo jikin in ejjab bwe, eaar jino in jer-
bal ippān juon kumi in 11 sister ro, rōjan̄ er n̄an jibadōk 
kōttōpar eo n̄an kōm̧m̧an pejnej ko reddik. Sister rein raar 
kile bwe eaar wōr juon menin aikuj n̄an kein karreo ko 
an juon em rem̧m̧an ļo̧k, dik ļo̧k wōnāer, im raar ļōmņak 
eļan̄n̄e remaron̄ kar kōm̧m̧ani im wiakaki ilo jukjukinpād 
eo aer. Ak ewi wāween aer naaj katak n̄an kōm̧m̧ane kein 
karreo kein?

Ilo iien in, Bisop Morante eaar jino kile juon iaan sister 
ro ejjab jerbal ilo ward eo an eo eaar lukkuun jerbal āinwōt 
juon jikin uno ko roktak. Ke sister ro 11 raar kajjitōk eļan̄n̄e 
liin emaron̄ jipan̄, liin eaar laudin̄din̄ n̄an katakin er ekōj-
kan aer kōm̧m̧an, m̧weiuk ko rem̧m̧an tata.

Raar kōm̧m̧ane juon pejnej plan, kōkkaļļeik jikin ko ilo 
jukjukinpād eo me kajjojo sister remaron̄ jerbal ie, kālet 
kein karreo ko remaron̄ kōm̧m̧ani, im kōm̧m̧an im pijaik 
kilin pakij ko.

Ium̧win jejjo allōn̄ ko, raar ejaake juon jikin wia im kar 
bōktok wōrļo̧k in jāān ko n̄an kadik ļo̧k aer jeramōl im 
jipan̄ kakke n̄an aikuj ko an baam̧le ko aer.

Ke mānija ro an juon kompani in kōm̧m̧an uno kar 
jeļā kōn jikin wia in, raar jino itok limo kōn bwebwenato 
in an rikōm̧m̧an uno in ejjeļo̧k an jerbal. Āliktata raar in-
tōrpiu e im kōjerbal e bwe en jeban jikin kōm̧m̧an uno 
ko aer make.

Russia
Ilo Rechnoy Ward ilo Moscow, Russia, Galina 

Goncharova, eo eaar jerbal āinwōt rikōm̧m̧an bwebwe-
nato an ward, eaar jikeet ioon jet ice im kar bwilo̧ke pā 
ko pein. Liin eaar bōk ļo̧k e n̄an aujipitōļ, me pein kar 
kitim er kōn korak ko. Liin eaar jab maron̄ naajdik e 
make ak kanuknuk e make. Liin eaar jab maron̄ kuum̧i 
bōran ak uwaake taļboon eo.

Ke membōr ro m̧ōttan jen ward eo raar jeļā ta eo eaar 
waļo̧k, raar m̧ōkaj aer uwaak. Rikabwijer priesthood ro raar 
leļo̧k n̄an e juon kōjeram̧m̧an im kar jerbal ippān sister ro 
an Doulul eo an Kōrā ro n̄an kōm̧m̧ane juon jikejuuļ n̄an 
lale sister in em̧m̧an im pād ilo aikuj ko an.

Vladimir Nechiporov, ritōl an mijen ilo ward eo, eaar 
ba, “Kōm̧ij keememej juon kōnono ilo kweilo̧k eo eļap 
kōn juon ekjab in Kraist eo eaar jako pā ko pein.5 Itulaļ 

Ālkin an Galina Goncharova eaar jikeet im bwilo̧kwe pā ko 
pein, sister ro an ilo Doulul eo an Kōrā ro raar jerbal n̄an e 
āinwōt pā ko pein.

ej ekjab eo juon armej eaar likūt juon dōkā eo ej jeje, ‘Kwoj 
pā ko peiū.’ Ium̧win jet wiik ko sister in em̧m̧an eaar jor-
rāān, membōr ro an Rechnoy Ward kar en̄jake tūriam̧o̧ 
n̄an bwebwenato in. Em̧ool kōm̧ ar erom pā ko pein.”

Philippines
Ke Lan̄ eo Washi eaar wōtlo̧k tok ioon Philippines ilo 

2011, eaar kaibwij leplep jikin eo kōn juon dān eļap im kōn 
juon kōto. 41, 000 jim̧a mōko raar jorrāān, im elōn̄ ļo̧k jen 
1,200 armej raar luuji mour ko aer.

M̧okta jen ibwijleplep eo, Max Saavedra, būreejtōn eo 
an Cagayan de Oro Philippines Stake, kar en̄jake im̧we 

n̄an kōm̧m̧ane juon tiim an stake n̄an jorrāān jen idin̄. 
Eaar ejaaki kamitii ko n̄an kakūrm̧ool elōn̄ jerbal ko—men 
otemjej jān kappok im lo̧mo̧o̧ren n̄an kein lale nan̄inmej 
ko reddik n̄an leļo̧k m̧ōn̄ā, im nuknuk.

Ke dān in ibwijleplep eo kad dikļo̧k n̄an juon jon̄ak 
em̧m̧an, ritōl ro an Kabun̄ im membōr ro raar itok itak. 
Raar bōk eddo n̄an ajmour an kajjojo membōr im bōk 
eddo in jorrāān eo. Juon membōr eaar jipan̄ kōn kein aō 
rōbba ko n̄an bōktok membōr n̄an jikin eo em̧m̧an. Imōn 
kweilo̧k ko raar peļļo̧k n̄an leļo̧k nuknuk n̄an aolep ro 
rej aikuj m̧ōn̄ā, būļan̄kōj ko, im juon jikin n̄an kōppād. 
Dān erreo eaar lukkuun menin aikuj, Būreejtōn Saavedra 
eaar kepaak juon pejnej eo ewōr waan ikkun, im raar bōk 
ļo̧k dān eo erreo n̄an imōn kweilo̧k rej kōm̧akūtļo̧k ar-
mej n̄ani. Membōr ro rekapāāl ilo taktō kar uwaak n̄an ro 
raar jidik ikkinejnej.

Ke membōr ro an Kabun̄ in raar jipan̄ jen, Būreejtōn 
Saavedra im tiim eo an kar loļo̧k jikin ko rej kōm̧akūtļo̧k ar-
mej n̄ani ilo bukwōn eo im leļo̧k jipan̄. Raar bōktok ippāer 
m̧ōn̄ā im kein jipan̄ ko jet. Elōn̄ iaan membōr ro, raar luuji 
m̧ōko m̧weer, mōkaj im jipan̄ ro jet ālkin lan̄ eo. Ke eaar 
bōjrak an wōt im eaar mōrā ioon bwidej, Mormon Helping 
Hands palinteer ro jān jilu stake ko raar etal im leto letak 
kein jerbal barāinwōt jipan̄ karreo.

Brazil
Ilowaan bukwōn in Sete Lagoas, Brazil, ej juon jikin 

jokwe n̄an kōrā ro ewōr mōjņo̧ ilo ānbwin ro mour ko aer 
raar joorrāān jen kakkure an uno ekkajoor. Kajjojo raan rej 
kakkōt n̄an mour. Eaar wōr juon aer um̧ in kōmet rej kōjer-
bal e n̄an kōmet enan̄in 30 ļoub in pilawe juon raan. Kōrā 
rein raar bōk jet jipan̄ jān juon armej jen humanitarian, 
eaar bwe pilawā ippāer n̄an naajdik er make. Ke ritōl ro an 
Kabun̄ in jān Sete Lagoas Brazil Stake raar jeļā kōn aikuj ko 
an kōrā rein, raar kōņaan in jipan̄.

Raar kōnono ippān kōrā rein kōn aikuj kein aer. Kōrā ro 
raar ba bwe eļan̄n̄e raar jab kōmet elōn̄ pilawe, remaron̄ 
kar jab maron̄ naajdik er make ak bōlen maron̄ kar wia-
kake jet ļoub ko im bōk jet jāān ko relukkuun in aikuji.

Ritōl ro an Kabun̄ in im membōr ro raar jerbal ip-
pān jarin tariņae eo an police im juon jikuuļ ijo n̄an 

kōkōm̧anm̧an ļo̧k jekjek ko n̄an kōrā rein. Kōn jipan̄ eo 
an juon jāān in Church humanitarian im paļinteer ro jān 
Kabun̄ im jukjukinpād eo, raar maron̄ kalōk juon imōn kō-
m̧at ekāāl—juon eo eaar kōtļo̧k an kōrā ro kōm̧at 300 ļoub 
in pilawe aolep iien.

Kōn kein ijjino ko raar būki, kōrā rein ilo imōn kōmat 
pilawe eo kar maron̄ kōjerbal rijerbal eo kein kajuon—
juon kōrā ilo imōn jokwe an kōrā ro routam̧we.

Jerbal eo an Menin Jipan̄
Āinļo̧k wōt ritōl ro an Kabun̄ in ro reim̧we n̄oul iiō ko 

rem̧ootļo̧k ro raar loe menin aikuj eo eļap ipeļaakier im 
m̧akoko in elļo̧k jene, ritōl ro an Kabun̄ in im membōr ro 
ipeļaakin laļ in rainin rej kōm̧m̧ane ejja wāween in ilo jikin 
ko aer make im ilo wāween ko aer make.

Ke Būreejtōn Uchtdorf eaar kōnono n̄an Kabun̄ in kōn 
kōjparok ro jet, eaar ba: “Wāween eo an Irooj ej jab n̄an ji-
jet iturin dān eo im kōttar an dān ko eļļā m̧okta jen kijooni. 
Ej n̄an itok ippān doon, limtak e pein nuknuk ko ad, etal 
im jerbal, kalōk juon būriij ak juon tim̧a n̄an kijoone dān 
ko rej ad apan̄.” 6

Pukōt ļo̧k rijeram̧ōl im kwaļo̧k n̄an ro rej en̄taan ej juon 
m̧ōttan eaorōk ej kōmeļeļeik meļeļe eo n̄an erom rikaļoor 
an Kraist. Ej jerbal eo me Jisōs Kraist Make eaar kōm̧m̧ane 
ke Eaar kwaļo̧k n̄an armej ro ilo raan ko An. “Jerbal in an 
kake ilo wāween eo an Irooj ej jab bar juon men ilo catalog 
eo an būrookraam̧ ko an Kabun̄ in,” Būreejtōn Uchtdorf 
eaar kili. “Ejjab maron̄ kowaane ak door iturejet. Ej ioļapļap 
in katak eo ad; ej ņoņoņmeej eo an tōmak in ad.” 7 ◼

Rikam̧ool ro Rejenolo̧k  
rej Kam̧ool kōn  

Kraist Eo Emour

Membōr ro an Būreejtōnji eo Kein Kajuon im Doulul eo an Jon̄oulruo 
Rijilōk ro rej rikanaan ro raan kein, rilolo ro, im rikwaļo̧k revelesōn ro rej 
jutak āinwōt rikam̧ool ro rejenolo̧k kōn etan Kraist ilo aolepān laļ in (lale 

D&C 107:23). Āinwōt, raar bōk eddo n̄an kam̧ool kōn kwojarjar eo an Jisōs Kraist 
im mijen eo An āinwōt Rilo̧mo̧o̧r im Ripinmuur eo an laļ in.

Ilo kout ko rej ellaajrak, em̧m̧aan rein kar kāleti im kum̧i in em̧m̧aan rein raar 
kwaļo̧k naan in kam̧ool ko aer kōn Pinmuur eo an Rilo̧mo̧o̧r eo, Jerkakpeje eo, 
wāween lukkuun mour.

Rikam̧ool ro Rejenolo̧k  
rej Kam̧ool kōn  

Kraist Eo Emour
Jisōs Ej Ad 
Ripinmuur
“Kōn aolepen 
būruō im en̄jake 
ko rekajoor an 
aō jetōb, Ij kotak 
ainikiō ilo naan 

in kam̧ool āinwōt juon rikam̧ool 
ejeno̧lo̧k im kwaļo̧k bwe Anij ej 
mour. Jisōs ej Nejin, Jitōnbōro eo 
Emake wōt an Jemed ilo kanniōk. 
E ej ad Ripinmuur; E ej ad Rijojomar 
ippān Jemed. E eo eaar me eaar mej 
ioon debwāāl eo n̄an en̄taan kōn 
jerawiwi ko ad. E eaar erom leen 
ko m̧oktata an Jerkakpeje. Kōnke 
E eaar mej, aolep renaaj bar mour. 
“Oh, jon̄an lan̄lōn̄ eo jem̧ļo̧k in 
ej letok: “Ijeļā bwe aō Ripinmuur 
ej mour!’” [“Ij Jela Bwe Aō Dri 
Pinmuur Ej Mour,” Al Ko Al In Ajri, 
nō. 136].”
Būreejtōn Thomas S. Monson, “I Know That 
My Redeemer Lives!” Liahona, May 2007, 25.

Ij Juon Rikam̧ool
“Ij juon rikam̧ool 
an Jerkakpeje eo 
an Irooj āinwōt 
em̧ool eļan̄n̄e iaar 
pād ijeņ joten eo 
ippān rikaļoor 

ro ruo ilo m̧weo ilo iaļ eo n̄an 
Emmaus. Ijeļā bwe Ej mour em̧ool 
āinwōt kar Joseph Smith ke eaar lo 
Jemān im Nejin ilo meram eo ilo 
juon jibbon̄ em̧m̧an ilo juon bukwin 
wōjke ko ilo Palmyra. . . .

“. . . Ij kam̧ool āinwōt juon rika-
m̧ool an Rilo̧mo̧o̧r eo ejerkakpeje 
im ad Ripinmuur.”
Būreejtōn Henry B. Eyring, Rikakpilōklōk eo 
Kein Kajuon an Būreejtōnji eo Kein Kajuon, 
“Itok n̄an Ippa,” Liahona, Eprōļ 2013, 25.

Pinmuur im 
Lo̧mo̧o̧r Eo 
“Anij Jemed ej rijeje 
eo an ko̧jpeļ eo; 
ej kii eo im m̧ōttan 
karōk in lo̧mo̧o̧r eo 
an Anij, ak karōk in 

pinmuur eo. Ej ņaetan ko̧jpeļ eo an 
Jisōs Kraist kōnke ej Pinmuur eo an 
Jisōs Kraist ej kōm̧m̧an bwe pinmuur 
im lo̧mo̧o̧r en tōprak. Kōn Pinmuur 
eo an aolep em̧m̧aan, kōrā, im ajri ro 
rej pinmuur eo elikio jān mej in ān-
bwin, im aolep remaron̄ pinmuur jān 
jerawiwi ko aer ilo wāween bōk im 
pokake ko̧jpeļ eo an Jisōs Kraist. . . .

“Jen menin ij kwaļo̧k aō kam̧ool 
kōn aolepān būruwō im aō ļōmņak.”
Būreejtōn Dieter F. Uchtdorf, Rikakpilōklōk eo 
Kein Karuo ilo Būreejtōnji eo Kein Kajuon, “Have 
We Not Reason to Rejoice?” Liahona, Nov. 2007, 
19, 21.

Jisōs Ej RiKraist eo
“Ijeļā bwe Anij ej Jemād. 
Eaar kwaļo̧k kajjeen Nejin, 
Jisōs Kraist, n̄an Joseph 
Smith. Ij kwaļo̧k n̄an kom̧ 
bwe ijeļā bwe Jisōs Kraist 
ej RiKraist eo. Ijeļā bwe E 
emour. Eaar ļotak ilo tōren 
iien ko. Eaar katakin ko̧jpeļ 
eo An im kar kajjieon̄. Eaar 
en̄taan im kar dōbwāāle 
im kar jerkakpeje ilo raan 
eo kein kajilu. E, barāin-
wōt Jemān, ewōr juon 
ānbwinnin in kanniōk im 
di. Eaar kōm̧m̧ane Pinmuur 
eo An. Kōn E ij kwaļo̧k aō 
kam̧ool. Kōn E ij kwaļo̧k 
aō kam̧ool.”
Būreejtōn Boyd K. Packer, Būreejtōn 
eo an Doulul eo an Jon̄oulruo 
Rijilōk ro, “The Twelve,” Liahona, 
May 2008, 87.

Juon wāween Kōļļā n̄an 
Baam̧le in Armej
“[ Jisōs Krais] ej ioļapļap 
in karōk eo an Jemān, 
Rilo̧mo̧o̧r eo eaar letok 
āinwōt juon wāween kōļļā 
n̄an armej. Anij eaar jilkin-
tok Nejin Emake wōt n̄an 
anjo̧ jen wōtlo̧k an Adam 
im Eve. Eaar itok n̄an laļ 
in āinwōt Rilo̧mo̧o̧r eo ad 
im Ripinmuur. Eaar anjo 
ioon menin bōbrae an mej 
ilo kanniōk n̄an kōj kōn 
leļo̧k mour eo An make. Ke 
Eaar mej ioon dōbwāāl eo, 
jetōb eo An eaar jepeļļo̧k 
jān Ānbwinnin. Ilo raan eo 
kein kajilu, jetōb eo An im 
Ānbwinnin raar bar koba 
ippān doon n̄an indeeo, 
jamin bar jepeļļo̧k.”
Elder L. Tom Perry jen Doulul eo an 
Jon̄oulruo Rijilōk ro, “The Plan of 
Salvation,” Liahona, Nov. 2006, 71.

M̧akūtkūt Eo Ioļapļap in 
Bwebwenato an Armej
“Pinmuur eo an [Rilo̧mo̧o̧r] 
eaar kakkure Gethsemane, 
ijo menokadu in Ānbwinnin 
kar wōtlo̧k kōn bōtōktōk 
(lale Luk 22:44), im ioon 
Golgotha (ak Calvary), 
Ānbwinnin kar bōk lōn̄ļo̧k 
ioon dōbwāāl ioon ‘Jikin 
Ļat in Bar,’ (Mark 15:22; 
Matu 27:33; bar lale 3 Nipai 
27:14). Pinmuur in eļap 
enaaj kōrļo̧k em̧m̧aan jān 
mej eo eļap (lale 2 Nipai 
9:7). Pinmuur eo an 
Rilo̧mo̧o̧r eo eaar kōm̧m̧an 
bwe jerkakpeje ej m̧ool im 
mour indeeo ej maron̄ n̄an 
aolep. Pinmuur eo An eaar 
erom m̧akūtkūt eo ioļap-
ļap in aolep bwebwenato 
in armej.”
Elder Russell M. Nelson jen Doulul 
eo an Jon̄oulruo Rijilōk ro, “The 
Peace and Joy of Knowing the 
Savior Lives,” Liahona,  
Dec. 2011, 22.

Juon Katok kōn Jerawiwi
“Jisōs Kraist eaar kijenmej 
en̄taan eo em̧wilaļ n̄an 
katok kōn E make kōn 
jerawiwi ko an aolep. Katok 
in kar letok men eo eļap—
ļaam eo ejjeļo̧k libijinjin 
ippān—n̄an jon̄an nana 
eo eļap—jerawiwi ko an 
aolepān laļ in. . . .

“Katok—in Pinmuur eo 
an Jisōs Kraist—ej ioļapļap 
in karōk in lo̧mo̧o̧r eo. . . .

“Ijeļā bwe Jisōs Kraist 
ej Make Wōt Nejin Anij 
Jemān Indeeo. Ijeļā bwe 
kōn katok in pinmuur eo 
An, ewōr ad lōke kōn jab 
wabanban im iien em̧m̧an 
n̄an mour indeeo. E ej ad 
Irooj, ad Rilo̧mo̧o̧r, im ad 
Ripinmuur.”
Elder Dallin H. Oaks jen Doulul eo 
an Jon̄oulruo Rijilōk ro, “Katok,” 
Liahona, May 2012, 19, 22.

Rilo̧mo̧o̧r eo ej Tōl Kabun̄ 
in An Rainin
“Pinmuur eo an Jisōs Kraist 
eaar m̧ōttan eo elukkuun 
aorōk an karōk eo an 
Jemedwōj Ilan̄ n̄an mijen 
eo an Nejin ioon laļ in im 
n̄an lo̧mo̧o̧r eo ad. Ewi 
jon̄an ad aikuj kam̧ool 
bwe Jemedwōj Ilan̄ eaar jab 
kōjerbal juon n̄an kareel ak 
ijjelo̧kin dāpij wōt maron̄ 
eo An n̄an lo̧mo̧o̧ren Nejin 
Jitōn Bōro. Kōnke iakwe eo 
An indeeo n̄an kwe im n̄an 
n̄a, Eaar kōtļo̧k bwe Jisōs 
en kam̧ōj mijen eo An kar 
kapiti m̧okta n̄an erom ad 
Ripinmuur. . . .

“Jisōs Kraist, Rilo̧mo̧o̧r 
im Ripinmuur eo an aolep 
armej, ej jab mej. Ej mour—
Nejin Anij eaar jerkakpeje ej 
mour—en̄in ej naan in ka-
m̧ool eo aō, im E tōl jerbal 
ko an Kabun̄ in rainin.”
Elder M. Russell Ballard jen Doulul 
eo an Jon̄oulruo Rijilōk ro, “The 
Atonement and the Value of One 
Soul,” Liahona, May 2004, 85, 86.

Ad Kōjatdikdik, Ad 
Rijojom̧ar, Ad Ripinmuur
“Ad kōjparok ej ilo 
[ Jemedwōj Ilan̄] im Nejin 
Jitōn Bōro, Jisōs Kraist. Ij 
Jela Bwe Aō Dri Pinmuur 
Ej Mour Enaaj kapen kije-
jeto ko am̧ n̄an kōkajoorļo̧k 
naan in kam̧ool eo am̧ bwe 
en erom juon kajoor elikio 
n̄an em̧m̧an ilo mour eo 
am̧, juon kajoor enaaj rie 
eok ilo aolep iien aikuj im 
lewaj aenōm̧m̧an im lōke 
ilo iien ko reppen.

“Āinwōt juon iaan Rijilōk 
ro An remālim n̄an kwaļo̧k 
kam̧ool kōn E, ij kam̧ool 
bwe ijeļā bwe Rilo̧mo̧o̧r ej 
mour, bwe E ej juon armej 
eaar jerkakpeje, aiboojoj 
kōn iakwe ewāppen. Ad 
Kōjatdikdik, Ad Rijojom̧ar, 
Ad Ripinmuur.”
Elder Richard G. Scott jen Doulul eo 
an Jon̄oulruo Rijilōk ro, “The Power 
of a Strong Testimony,” Liahona, 
Jan. 2002, 103.

Idaak Kab Eo Emeo
“Ilo Jikin Kallib 
Gethsemane, Rilo̧mo̧o̧r 
im Ripinmuur eo ad eaar 
jab makunļo̧k jān idaak 
kab eo em̧eo an Pinmuur 
eo [lale D&C 19:16–19]. 
Im ioon dōbwāal eo Eaar 
en̄taan bar juon alen n̄an 
kōm̧m̧ane ankilaan Jemān, 
m̧ae iien āliktata E maron̄ 
kar ba, ‘em̧ōj’ [ John 19:30]. 
Eaar niknik n̄an jem̧ļo̧kin. 
Ilo uwaake pokake eo 
an Rilo̧mo̧o̧r im wāppen 
ilo jutak pen, Jemedwōj 
Ilan̄ eaar kwaļo̧k ‘Lo in 
Nejū JitenBōro, eo ilo E 
Ebun̄buruō, ilo E Iaar kai-
boojoj Eta’ [3 Nipai 11:7].

“. . . Jen kaiboojoj etan 
Anij n̄an jutak pen kōn ad 
Rilo̧mo̧o̧r, Jisōs Kraist. Ij 
kwaļo̧k aō kam̧ool bwe 
Ej mour.”
Elder Robert D. Hales jen Doulul eo 
an Jon̄oulruo Rijilōk ro, “Jutak Pen 
ilo Jikin ko Rekwojarjar,” Liahona, 
Eprōļ 2013, 51.

Nin̄nin̄ Ewāppen Emake 
Wōt Nejin Anij
“Ijeļā bwe Anij ej pād aolep 
iien im ilo aolep iaļ ko im 
aolep jekjek ko Jemed ilo 
Lan̄ eo eakwe. Ijeļā Jisōs 
eaar e wōt Nejin ewāppen, 
mour eo An kar m̧ōņōņō 
in leļo̧k jen ankilan jim̧or 
Jemed im Nejin kōn pin-
muur eo An, kōj aolep ro 
rej jab wāppen. Ijeļā E bwe 
eaar jān ro remej n̄an mour 
bar juon alen, kōnke Eaar 
kōm̧m̧ane, kwe im n̄a naaj 
barāinwōt.”
Elder Jeffrey R. Holland jen Doulul 
eo an Jon̄oulruo Rijilōk ro, “Irooj, 
Ij Tōmak,” Liahona, Eprōļ 2013, 95.

Ijeļā bwe Rilo̧mo̧o̧r  
eo ej mour.
“Ij kwaļo̧k aō naan in ka-
m̧ool im kam̧oolol kōn ka-
tok eo ejjeļo̧k jem̧ļo̧k in im 
indeeo an Irooj Jisōs Kraist. 
Ijeļā bwe Rilo̧mo̧o̧r eo ej 
mour. Em̧ōj aō en̄jake jim̧or 
kajoor in lo̧mo̧or eo An im 
kajoor in jpan̄ eo An, im Ij 
kam̧ool bwe kajoor kein rej 
m̧ool in im repād n̄an kōj 
kajjojo. Ilo m̧ool, ‘ilo kajoor 
eo an Irooj’ jemaron̄ kōm̧-
m̧an im anjo ioon aolep 
men ko ilo ad wōnm̧aanļo̧k 
ioon ito-itak eo an mour 
wabanban.
Elder David A. Bednar jen Doulul eo 
an Jon̄oulruo Rijilōk ro, “The Atone-
ment and the Journey of Mortality,” 
Liahona, Apr. 2012, 19.

Kraist Eaar Kakūrm̧ool 
Mijen Eo An
“[Rilo̧mo̧o̧r eo] eaar bōk 
ioon Make ‘eddodo in 
jerawiwi ko an armej’ im 
‘en̄jake mijak bwe Satan 
. . . emaron̄ kiel’ [ James E. 
Talmage, Jesus the Christ, 
613]. Ilo jerbal in Eaardibuk 
mālijjon̄ ko im riab ko re-
nana, m̧akūtkūt ko renana 
rej tōl ļo̧k n̄an Dōbwāāl 
eo An. Anjo Jerkakpeje in 
eļap im epaak an jem̧ļo̧k 
an Kraist ilo Jabōt in Ijtō. 
Kraist eaar kakūrm̧ool mi-
jen eo An ekwojarjar āinwōt 
Rilo̧mo̧o̧r im Ripinmuur. 
Jenaaj jerkakpeje jān rimej 
im jetōb ko ad renaaj bar 
koba ippān ānbwinnid. . . .

“Ij kwaļo̧k aō kam̧ool 
bwe Jisōs Kraist ej mour im 
ej Rilo̧mo̧o̧r im Ripinmuur 
eo an laļ in. Eaar letok iaļ 
eo n̄an m̧ōņōņō eo em̧ool.”
Elder Quentin L. Cook jen Doulul 
eo an Jon̄oulruo Rijilōk ro, “Jej Ļoor 
Jisōs Kraist,” Liahona, Māe 2010, 
47–50.

Rilo̧mo̧o̧r Eo Eaar 
Pinmuuri Kōj
“Rilo̧mo̧o̧r eo eaar en̄taan 
ilo Gethsemane im An 
en̄taan ioon dōbwāāl eo ej 
pinmuuri kōj jān jerawiwi 
jen kaju bōro kajjitōk ko 
ekajet kōj kaki. Ej leļo̧k 
tūriam̧o̧ im jeorļo̧k bōd n̄an 
ro rej ukweļo̧k. Pinmuur 
eo ej barāinwōt kaju bōro 
m̧uri in ekajet jej m̧uri 
kaki jen kōmour im ņa 
wōnāāer kōn jabdewōt 
en̄taan jej kijenmej i. ‘Bwe 
lo, eaar en̄taan kōn metak 
ko an aolep men in mour, 
em̧m̧an, kōrā, im ajri, ro rej 
jān baam̧le eo an Adam’ 
(2 Nipai 9:21; lale barāin-
wōt Alma 7:11–12). . . .

“. . . Pinmuur eļap ej ilo 
Jisōs Kraist im ilo E make. 
Ij ettā im kile E āinwōt 
Ripinmuur eo.”
D. Todd Christofferson, “Lo̧mo̧o̧r,” 
Liahona, Eprōļ 2013, 109.

N̄a jerkakpeje  
eo im Mour eo
“Ilōn̄ in men otemjej, jej 
kwaļo̧k kōn ad Rilo̧mo̧o̧r 
im Ripinmuur, Jisōs Kraist. 
Aolep men ippād—aolep 
men naaj ippān—jej m̧uri 
n̄an E. . . .

“Naan ko An rej ainikien 
jen epepen ko:

“’N̄a jerkakpeje eo im 
mour eo: eo ej lōke Eō, 
men̄e e mej, enaaj bar mour:

“‘Im jabdewōt eo ej 
mour im lōke Eō, e jāmin 
mej indeeo’ ( Jon 11:25–26).

“Ro jeiū im jatū, Ej mour. 
Eaar jerkakpeje. Ej tōl jerbal 
in An ekwojarjar ioon laļ 
in.”
Elder Neil L. Andersen jen Doulul eo 
an Jon̄oulruo Rijilōk ro, “Itok n̄an E,” 
Liahona, May 2009, 5, 9.



KAJJITŌK IM UWAAK KO
Elmen jekjek in juon armej eo 
emōj an jerkakpeje?
“Ālkin ad naaj eļļā jen mour in, jenaaj . . . bōk 
ānbwin ko reaiboojoj, ranemkwoj jān aolep 
kain nan̄inmej im en̄taan, im bōk aiboojoj tata. 
Ejjeļo̧k bar juon men eaiboojoj ļo̧k n̄an lale 
jān juon em̧m̧aan ak kōrā emōj an jerkakpeje. 
Ejjeļo̧k bar juon eaorōk ļo̧k imaron̄ ļōmņak me 

juon em̧m̧aan [ak juon kōrā] emaron̄ bōke jen 
juon ānbwin ejerkakpeje. Ejjeļo̧k juon Armej 
Ekwojarjar ilo Raan-Ko Āliktata . . . ak bwe 
ejeļā ta eo ej waļo̧k ilo jibbon̄ in jerkakpeje eo 
kein kajuon im erom aiboojoj, wanlōn̄ļo̧k ilo 
im̧aan mejān Anij.”

Būreejtōn Lorenzo Snow (1814–1901), ilo Conference Report, 
Oct. 1900, 4.

Jejjo iiō rem̧ootļo̧k, m̧okta jen kweilo̧k eo eļap, Būreej-
tōn Thomas S. Monson eaar katakin juon katak em̧-
m̧an. Iien in eaar n̄an kobaik Ritōl ro Routiej ro raar 

itok n̄an Salt Lake City, Utah, elōn̄ rej itok jān jikin ko ipe-
ļaakin laļ in ijo rej jerbal ie ilo Eria Būreejtōnji ko. Jaar itok 
ippān doon n̄an ekkatak jen Būreejtōnji eo Kein Kajuon im 
Jon̄oulruo Rijilōk ro.

Ke iien kweilo̧k ej itok, aolep raar pād ijjelo̧kin Būreej-
tōn Monson. Jejjo minit ko m̧okta jen an kweilo̧k eo kar 
ijjino, kōm̧ ar bōjrak am bwebwenato ippān doon im kar 
jijjet ilo kautiej im ron̄jake ainikien kōjan̄jan̄ eo, ļōmņak 
bwe rikanaan eo enaaj itaak tok m̧ōttan wōt jidik. 

Kōm̧ ar kijenmej im kōttar ke eaar 9:00 jibbon̄ ar itok im 
eļļā ļo̧k. Juon eaar diwōjļo̧k ilo kōjem̧ eo rājet—n̄an lale 
eļan̄n̄e jet jipan̄ emaron̄ menin aikuj. Ilo an ro̧o̧l tok, eaar 
ba, “Būreejtōn Monson enaaj koba tok ejjab etto.”

Enan̄in 15 minit tokālik, Būreejtōn Monson eaar deļo̧n̄e 
tok ruum̧ eo. Kōn ejjeļo̧k, kōm̧ kar jutak ke eaar deļo̧n̄ tok. 
Kōm̧ ar m̧ōņōņō in loe e im m̧ōņōņō bwe em̧m̧an an pād. 
Ejjeļo̧k juon un āinwōt n̄an etke eaar maron̄ rum̧ij.

Būreejtōn Monson eaar kaju ļo̧k n̄an jikin kōņaan eo im 
ba, “Em̧m̧aan raņ jitōn bōro, joļo̧k aō bōd bwe irum̧ij, ak 
kōrā eo pāleeō eaar aikuji eō jibbon̄ in.”

Iaar lukkuun bwilōn̄ im ettā, eaar jab maron̄ bōjrak aō 
kōļmenļo̧kjeņ kōn naan in.

Kweilo̧k in eaar lukkuun aorōk. Aolep ritōl ro rerūtto an 
Kabun̄ in raar kobatok, ak Būreejtōn Monson eaar kwaļo̧k 
juon waanjon̄ok n̄an kōm̧ aolep. Kōrā eo pāleen eaar aikuji 
e, im eaar bōk iien eo emenin aikuj n̄an kea kake e. Eaar 

Jen Elder  
William R. Walker

Jen Jiljilimjuonn̄oul eo

Ļoor  
RIKANAAN EO

Ilo ad ļoor Būreejtōn Monson im 
kajjieon̄ erom̧ āinwōt e, jenaaj 
lukkuun tōprak ilo ad rikaļoor ro 
retiljek ļo̧k an Irooj Jisōs Kraist.

juon rikwaļo̧k eļap. Ij jab keememej bar jabdewōt men eaar 
ba raan eo, ak ij keememej kwaļo̧k in: “Kōrā eo pāleeō 
eaikuj eō.”

Ļoor waanjon̄ok eo an Rikanaan eo
Ikōņaan lewaj ļalem wāween ko jemaron̄ ļoor waanjo-

n̄ok eo an Būreejtōn Monson.
1. Jemaron̄ jab elotaan, im jemaron̄ m̧ōņōņō.
Ilo Pearl of Great Price, Rikanaan Joseph Smith ej kōme-

ļeļeiki en̄jake eo an elem̧ōņōņō ( Joseph Smith—History 
1:28). “Kwaļo̧k m̧ōņōņō” ej barāinwōt kōmeļeļeik Būreej-
tōn Monson.

Ilo juon iien Būreejtōn Monson eaar ba: “Jemaron̄ . . . 
kālet n̄an jab bōk juon m̧wil in ellotaan. Jemaron̄ jab kō-
jebwebweik kōto eo, ak jemaron̄ kōm̧anm̧an ļo̧k iaļ in wa 
eo. Ilo naan ko jet, jemaron̄ in kālet n̄an m̧ōņōņō im jab 
ellotaan, mekarta ta eo ej itok im̧aad.” 1

Juon raan iaar kōttar inabwij in ruum̧ in kōttar eo an 
Būreejtōnji eo Kein Kajuon. Iaar kūrļo̧k ijo n̄an bōk koņaaō 
ilo juon kweilo̧k n̄an kōnono kōn jerbal ko an tampeļ. Iaar 
jijet inabwij in ruum̧ eo, make iaaō. Iaar ļōmņak Būreejtōnji 

eo Kein Kajuon emōj aer jino kweilo̧k im inaaj kūr n̄an 
koba ļo̧k ippāer ium̧win jejjo minit ko.

Ke iaar jijet ijo, iaar maron̄ ron̄jake an juon armej etetal 
wejel ilo waal eo. Iaar ļōmņak ippa make, “Armej rej jab 
meļeļe kakien ko rejejjet. Kwoj jab etetal namōj in peļaakin 
opiij eo an Būreejtōn eo an Kabun̄ in im wejel.”

Ejjab etto riwejel eo ej etetal tok ipeļaakin dam̧ eo—eaar 
Būreejtōn Monson. Eaar m̧ōņōņō, eaar jab ellotaan. Eaar 
iakiakwe eō im ba, “Ij ļōm̧ņak jenaaj jino kweilo̧k in ilo 
jejjo minit ko.”

Men̄e eddo in an aolep Kabun̄ ioon aeran, ej juon 
waanjon̄ok in m̧ōņōņō im e ej aolep ejjeļo̧k an m̧wil in 
ellotaan. Jej aikuj erom wāween in.

2. Jemaron̄ jouj im iakwe ajri ro.
Jisōs emakijkij an kōnono n̄an ajri ro. Rikanaan eo An, 

Būreejtōn Monson, emakijkij an kōnono kōn ajri ro barāin-
wōt. Iaar loe, eļap tata ilo iien aje ko an tampeļ, wāween 
an iakwe ajri ro im, jen waanjon̄ok eo an, ej katakin kōj 
wāween n̄an kōm̧m̧an n̄an er. Ilo aolep aje an tampeļ, ej 
pedped wōt ioon ajri ro. Ej m̧ōņōņō in kobaik er ilo kōje-
ram̧m̧an eo an dōkā in jabōn em̧ eo im aolep iien karuwai-
neneik jejjo iaer n̄an likūt jet jimāān ilo dōkā in jabōn em̧ 
eo n̄an leļo̧k koņaer ilo kōkkaļļen an dedeļo̧k juon tampeļ. 

Ej kōm̧m̧ane bwe en limo n̄an er. Ej kōm̧m̧ane bwe ren jab 
meļo̧kļo̧k e. Ej aolep iien ettōn̄ n̄an er. Ej rōjan̄ im kakien 
er. Ej juon men em̧m̧an n̄an lale.

An iakiakwe ekitbuuj ļalem men ko, kōm̧akūtkūt lojiln̄in, 
im rōjan̄ n̄an jerbale mijen ko im m̧are ilo tampeļ eo.

Jet iiō rem̧ootļo̧k, Būreejtōn Monson eaar jikejuuļ n̄an 
aje Oquirrh Mountain Utah Temple ilo raan in ļotak eo an. 
Ke eaar itaak tok ilo tampeļ eo im epaake ļo̧k kōjam̧ eo 
im̧aan tampeļ eo, juon kumi in jodikdik ro raan koba ippān 
doon. Raar jeļā bwe eaar raan in ļotak eo an Būreejtōn 
Monson ke raar jino al “Happy Birthday” n̄an e. Eaar bōjrak 
im jelm̧ae er kōn juon ettōn̄ iturin mejān. Eaar jino kōm̧a-
kūtkūt pein eļan̄n̄e eaar tōl er ilo al eo. Ilo jem̧ļo̧kin raar 
kobaik naan in “Im ebar lōn̄.” Eaar ba n̄an n̄a, “Eaar m̧ōttan 
eo em̧m̧an ippa.”

Ajri ro im jodikdik ro an Kabun̄ in rej iakwe e, im ejje-
ļo̧k aer pere bwe ej iakwe er barāinwōt!

3. Jemaron̄ in ļoor im̧we ko an Jetōb eo.
Būreejtōn Monson ej kwaļo̧k an wujlepļo̧k n̄an Irooj im an 

kalim̧m̧ur n̄an ļoor im̧we ko an Jetōb eo jen naan kein: “En̄-
jake eo em̧m̧an tata ijeļā ilo mour ej n̄an en̄jake juon im̧we im 
m̧akūtkūt ekkar n̄ane im tokālik jeļā bwe eaar kakūrm̧ool jar 
an juon armej ak juon aikuj an armej. Im ij aolep iien kōņaan 
bwe Irooj en jeļā bwe eļan̄n̄e Ej aikuj juon rijipan̄ n̄an ettōr, 
Tom Monson enaaj ettōr kōn ijjitōn eo kōn E.” 2

En̄in ej juon jon̄ok bwe kōj kajjojo aikuj in ļoor e.
4. Jemaron̄ in iakwe tampeļ eo.
Būreejtōn Monson enaaj pād ilo bwebwenato āinwōt 

juon iaan rikkaļ tampeļ ro reļļap ilo bwebwenato in Kabun̄ 
in. Jen ke eaar erom̧ Būreejtōn eo an Kabun̄ in ilo Pāpode 
2008, eaar wōnm̧aan ļo̧k kōn jerbal in eļap kalōk tampeļ ko. 
Ium̧win iiō ko jiljino ke eaar rikanaan, Būreejtōn Monson 
eaar kōjjeļļāik karōk ko n̄an kalōk 33 tampeļ ko rekāāl.

Būreejtōn Monson eaar ba, “Kōj wōj kajjojo maron̄ ke 
mour erreo ilo mour ko ad, kōn pā ko rōrreo im bōro ko 
rōm̧m̧an, bwe tampeļ eo en unūr mour ko ad im baam̧le 
ko ad.” 3

Eaar barāinwōt letok kalim̧m̧ur in em̧m̧an: “Ilo ad iakwe 
tampeļ eo, un̄ūr tampeļ eo, im pād ilo tampeļ eo, mour 
ko ad renaaj kwaļo̧k tōmak eo ad. Ilo ad itok n̄an em̧ kein 

Ilo aolep aje an tampeļ, Būreejtōn Monson ej pedped wōt 
ioon ajri ro. Ej m̧ōņōņō in koba er ilo kōjeram̧m̧an eo an 
dōkā in jabōņ em̧ eo.

rekwojarjar im̧ōn Anij, ilo ad kakeememej bujen ko ad jej 
kōm̧m̧ani ilowaan, jenaaj maron̄ kijoni aolep kapo im anjo 
jen kajjojo mālijjon̄.” 4

Jen ļoor jon̄ok eo rikanaan eo eaar kwaļo̧k n̄an kōj ilo 
iakwe tampeļ eo.

5. Jemaron̄ in jouj, kea kake, im iakwe.
Būreejtōn Monson ej juon waanjon̄ok em̧m̧an kōn iakwe 

ro jet. Kwaļo̧k eo an eaar obrak kōn kōm̧m̧an loļo̧k ko n̄an 
mōko; likūt pā ko ioon bar ko im leļo̧k kōjeram̧m̧an ko; 
kōm̧m̧an phone call ko jab jeļā kaki n̄an kainōm̧m̧an im 
rōjan̄; jilkinļo̧k leta in rōjan̄ ko, naan in nōbar, im kam̧oolol; 
loļo̧k aujipitōļ im m̧ōn rinan̄inmej ko; im pukōt iien n̄an etal 
n̄an kallōb ko im ilomej ko men̄e eboub jikejuuļ eo an.

Āinwōt n̄e Rilo̧mo̧o̧r enaaj kar kōm̧m̧ane, Thomas 
Monson eaar etal kōm̧m̧ane men ko rem̧m̧an (lale Jerbal 
10:38) im kōjeram̧m̧an im iakwe ro jet; en̄in eaar kajoor 
in iaļ eo ilo mour eo an.

Juon waanjon̄ok ekabwilōn̄lōn̄ kōn jouj an Būreejtōn 
Monson kar waļo̧k ilo 2012. Ke Tampeļ eo eaiboojoj ilo 
Brigham City Utah eaar epaak an dedeļo̧k, iaar kweilo̧k 
ippān Būreejtōnji eo Kein Kajuon n̄an kōnono kōn karōk 
in aje eo an. Kōn wōt an Brigham City maron̄ juon wōt 
awa ilōn̄ in Salt Lake City, enaaj kar lukkuun pidodo n̄an 
Būreejtōn Monson n̄an etal n̄an ijeņ n̄an aje eo.

Ijjeļo̧kin, Būreejtōn Monson eaar ba, “Brigham City ej 
jikin eo an Būreejtōn Boyd K. Packer, Rijilōk in eļap eo 
eaar jijet iturājet eō elōn̄ iiō ko ilo Jon̄oulruo eo. Ikōņaan 
bwe en bōk utiej in im kōjeram̧m̧an in aje tampeļ in ilo bu-
kwōn in an. Inaaj pād wōt, im inaaj jitōn̄ Būreejtōn Packer 
n̄an aje Brigham City Temple. Ikōņaan bwe raan en en An.”

Eaar juon raan eaiboojoj n̄an Būreejtōn Packer im n̄an 
Sister Packer, ro raar barāinwōt rūttoļo̧k ilo Brigham City. 
Iaar lukkuun en̄jake jen jouj in im m̧akūtkūt in em̧m̧an jen 
Būreejtōn Monson n̄an Rijilōk in m̧ōttan. Kōj aolep maron̄ 
bōk wāween in. Jemaron̄ kwaļo̧k im jouj im ļōmņak eļap 
ļo̧k n̄an armej ro ipeļaakid.

Jon̄ok eo an juon Ri kanaan
Būreejtōn Monson eaar katakin kōj wāween eo n̄an 

mour mour ko ad kōn ennaan ko an rem̧m̧an im im̧we ilo 

kweilo̧k eo eļap. Eaar katakin kōj wāween n̄an erom̧ rika-
ļoor ro an Jisōs Kraist jen waanjon̄ok eo ekabwilōn̄lōn̄ im 
em̧m̧an an juon make. Em̧ool Irooj eaar letok n̄an kōj juon 
jon̄ok in men otemjej, im juon iaan jon̄ok ko bwe jej aikuj 
pukōt n̄an ļoor rikanaan eo ad ejitōn bōro.

Ij kam̧ool bwe ewōr juon Anij ilo lan̄ eo ejeļā wōn kōj 
im Ej iakwe kōj. Eaar letok n̄an kōj juon rikanaan—n̄an 
tōl kōj, n̄an katakin kōj, im tōl kōj ilo raan kein āliktata. 
Ij tōmak bwe Irooj ej kōtmāneik kōj n̄an iakwe rikanaan 
eo, n̄an rejtak e, im n̄an ļoor waanjon̄ok eo an.

Ij bwe juon kōjeram̧m̧an eļap n̄an mour ilo raanin 
Thomas S. Monson ej rikanaan eo an Irooj. Ilo ad ļoor 
Būreejtōn Monson im kajjieon̄ erom̧ āinwōt e, jenaaj 
lukkuun tōprak ilo ad rikaļoor ro retiljek ļo̧k an Irooj 
Jisōs Kraist. ◼
Jān juon Nokon an Church Educational System kōm̧m̧an ilo Brigham 
Young University–Idaho ilo Māe 5, 2013. Kōn aolep ennaan, etal n̄an 
lds.org/broadcasts.

Āinwōt n̄e Rilo̧mo̧o̧r enaaj kar kōm̧m̧ane, Thomas Monson 
eaar etal kōm̧m̧ane men ko rem̧m̧an im kōjeram̧m̧an im 
iakwe ro jet; en̄in eaar kajoor in iaļ eo ilo mour eo an.

N̄an Augusto A. Lim, enaan eo kar kwaļo̧k jen ruo 
mijinede ro rum̧m̧an ded jān United States kar ka-
pen pedped ko kar jeļā raar m̧ool. Juon lawyer im 

juon Rikirijin, Augusto eaar jeļā bwe katak ko āinwōt wōn-
m̧aanļo̧k wōt in revelesōn raar men ko me em̧ool ke iaar 
pād ilo high school im college, iaar tōmak ie.” 1

Ālkin jet allōn̄ ko, Augusto eaar errā n̄an kobaļo̧k ilo 
kweilo̧k ko ilo Jabōt im kar bōk idajon̄jon̄ eo n̄an riit im jar 
kōn Bok in Mormon. “Iaar jino lukkuun riiti Bok in Mormon 
ilo ejja jetōb eo wōt me Moronai eaar jiron̄ kōj [n̄an bōke]. 
Ke iaar kōm̧m̧ane kōn ikdelel eo n̄an jeļā eļan̄n̄e ej m̧ool—
ālkin jet lain ko—iaar bōk juon naan in kam̧ool,” eaar ba.2

Ilo Okotoba in 1964, Augusto Lim eaar peptaij im erom 
membōr eo m̧oktata ilo Kabun̄ eo an Jisōs Kraist im Armej 
ro Rekwojarjar ilo Raan-ko Āliktata ilo Philippines, ippān 
kōrā eo ippān im ejjab to baam̧le eo raar kobatok tokālik. 
Rainin, ālkin buki iiō in jerbal in jipan̄ eo etiljek ilo Kabun̄ 
in—eo ekar koba juon kūr ilo 1992 n̄an jerbal āinwōt juon 
Riutiej an Kabun̄, Riphilippines eo m̧oktata n̄an jerbal ilo 
kūr jab in—Brother Lim eaar kwaļo̧k tōmak im wujļepļo̧k 
eo n̄an bukwi taujin Armej ro Rekwojarjar ilo Raan-ko 
Āliktata rej jokwe ilo “Pearl of the Orient.”

Juon Āne Ejeram̧m̧an
Enan̄in 550 iiō ko m̧okta jen lo̧tak eo an Jisōs Kraist, 

Irooj eaar kallim̧uri rikanaan eo ilo Bok in Mormon Nipai: 

Philippines:  

Ium̧win iiō ko 53 rekadu, 
Kabun̄ in eaar ioon ka-
joor im eddōk ļo̧k eo eļap 
ilo Philippines, ņaetan 
“Pearl of the Orient.”

“Ij kememej ro ioon āne ko ilo̧meto; im “bōkļo̧k Aō inaan 
n̄an ro ro nejin armej, aaet, em̧ool ioon aolep laļ eo in laļ 
in” (2 Nipai 29:7). N̄an elōn̄ ro raar riiti naan kein kāleti, 
juon kumi in “āne ko ilo̧meto” eaar itok n̄an kōļmenļo̧kjeņ: 
Philippines:

Kōn juon dettan eo epaak ļo̧k 100 milien armej, Republic 
eo an Philippines ej juon jikin eitōltōl in āne ko ekoba in 
enan̄n 7,100 āne ko rej pād ilo tu-iiōn̄ turear in m̧aļo in 
Asia. Ej juon laļ eo eaiboojoj eobrak kōn armej ro rejouj, 
rem̧ōņōņō, im rettā. Aaet laļ en ej ioon m̧akūtkūt in laļ ko, 
taibuun ko, jieb in booļkeno ko, ibwijleplep ko, im jorrāān 
ko im en̄taan ko jān elōn̄ jorrāān ko kōn menin jeram̧-
m̧an ko. Ajedeed in jeram̧ōl ej juon apan̄ ejjab jem̧ļo̧k, im 
Riphilippines ro raar dibuk iien ko kōn jorrāān ko ikkijen 
kien im menin jeram̧m̧an ejjab bwe.

Bōtaab n̄an ro me rejeļā kōn iaļ ko an Irooj, Philippines 
ej juon bwidej ejeram̧m̧an n̄an katōk ine ko an ko̧jpeļ in. 
Ippānļo̧k kajin Tagalog im kajin ko jet, elōn̄ Riphilippine ro 
rej kōnono kajin In̄lij, eo ej barāinwōt an aolep kajin. Kōn 
toon in an Spanish kar tōl, elōn̄ ļo̧k jān 90 bōjāān in oran 
armej rej Rikūrjin; juon m̧ōttan eo edik rej Muslim.

Kajion̄ eo m̧oktata n̄an kwaļo̧k kadkadin Kabun̄ in ilo 
Philippines ekar kōm̧m̧an ilo 1898 ilo Pata eo an Spanish-
American jen Willard Call im George Seaman, Armej ro 
Rekwojarjar raar pād ilo tariņae jān Utah ro me raar ekapit 
āinwōt mijenede ro m̧okta jen aer em̧m̧akūt. Ke iien ko 

rem̧m̧an raar waļo̧k, raar kwaļo̧k ko̧jpeļ eo, ak eaar ejjeļo̧k 
peptaij ko.

Ilo Pata eo an Laļ in Kein II, jejjo Armej ro Rekwojarjar 
raar em̧m̧akūt ilo āne ko ippān jar in tariņae ko em̧ōj aer 
bōk āne ko. Ilo 1944 im 1945, kumi in ritariņae ro raar 
kōm̧m̧ani kweilo̧k ko an Kabun̄ ilo elōn̄ jikin ko, im elōn̄ 
ritariņae membōr in LDS ro im rijerbal rijjipan̄ ro raar pād 
wōt ilo Philippines ke eaar jem̧ļo̧k pata eo. Ilubwiljier ekar 
Maxine Tate im rioktak eo ekāāl Jerome Horowitz. Raar 
jim̧or kwaļo̧k kadkadin ko̧jpeļ eo n̄an Aniceta Fajardo. Ke 
raar jipan̄ bar kalōk m̧weo im̧ōn Aniceta ilo juon eria ilo 
Manila me ekar jorrāān jen baam̧ ko, Būratōr Horowitz eaar 
kwaļo̧k kabun̄ eo ekāāl eaar loe ippān Aniceta im leddik 
eo nejin, Ruth.

Aniceta eaar bōk juon naan in kam̧ool im ikdelel n̄an 
peptaij, bōtaab Kabun̄ in eaar jab kōmālim peptaij ko n̄an 
Riphilippines ro ilo kar tōre eo kōnke eaar ejjeļo̧k iunit ko 
an Kabun̄ in ilo āne ko. Elder Harold B. Lee (1899–1973) 
jen Doulul eo an Jon̄oulruo Rijilōk ro eaar jeļā kōn ikdelel 
eo an Aniceta, im jerbal eo an āinwōt jeban eo an General 
Serviceman’s Committee, Elder Lee eaar kōmālim pep-
taij eo an Aniceta. Ilo jibbon̄ in Ijtō eo ilo 1946, Aniceta 
Fajardo eaar peptaij jen Loren Ferre im ej kiiō kile āinwōt 
Riphilippines eo m̧oktata kar jeļā eaar erom̧ membōr 
in Kabun̄ eo an Jisōs Kraist im Armej ro Rekwojarjar ilo 
Raan-ko Āliktata.

Ioļapļap in Jerbal in Mijendede
Ālkin pata eo, kumi ko an Kabun̄ in raar ejaak ilo ruo 

U.S. military base ko—Clark Air Base im Subic Bay Naval 
Base—ilo an ritariņae membōr ro an Armej ro Rekwojarjar 
ilo Raan-ko Āliktata kar reim̧aanļo̧k n̄an ejaake eo an 
Kabun̄ in ilo Philippines. Ilo Okwōj 21, 1955, Būreejtōn 
Joseph Fielding Smith (1876–1972) eaar kōjeram̧m̧an jer-
bal in kwaļo̧k ko̧jpeļ eo ilo Philippines. Ijoke, apan̄ ko 
kōn kien, raar karum̧wij ļo̧k an mijenede ro tōkeak ļo̧k 
m̧ae 1961.

Ilo 1960, Elder Gordon B. Hinckley (1910–2008), eo ekar 
juon Rijipan̄ n̄an Doulul eo an Jon̄oulruo Rijilōk ro ilo tōre 
eo, ekar loļo̧k Philippines kōn jejjo raan ko. “Iaar kwaļo̧k 
erreim̧aanļo̧k eo bwe jerbal in mijenede enaaj . . . wejepe-
dik ainwōt an kar ilo elōn̄ jikin ko jet ilo laļ in.” 3 Ilo iiō eo 
tok juon, ālkin eļap kōppopo im kar an kadedeļo̧k peba ko 
jen membōr ro āinwōt Maxine Tate Grimm im Būreetjōn 
Robert S. Taylor jen Southern Far East Mission im barāinwōt 
ro m̧ōttam̧ me rejjab uwaan Kabun̄ in, Elder Hinckley eaar 
jepļaak ļo̧k n̄an āne ko n̄an bar kōjeram̧m̧an Philippines 
n̄an ijjino eo an jerbal in mijenede.

Ilo Eprōļ 28, 1961, ilo juon eria itulikin Manila, Elder 
Hinckley eaar ioon juon kurup edik in membōr ro rej jerbal 
in tariņae, ro rej Riamedka, im juon membōr Riphilippines—
David Lagman—im kar kōm̧m̧ane juon jar ejeno̧lo̧k “bwe 
enaaj lōn̄ taujin ro me renaaj bōk ennaan in im maron̄ 
jeram̧m̧an jān e.4 Naan ko, raar waļo̧k jen juon rikarejeran 
Irooj em̧ool, ejjab to eaar erom naan in kanaan.

Mijinede ro emen m̧oktata—Raymond L. Goodson, 
Harry J. Murray, Kent C. Lowe, im Nester O. Ledesma—raar 
tōkeak ļo̧k ilo Manila jet wiik tok ālik. “Riphilippines ro raar 
kanooj pojak in bōk ko̧jpeļ eo,” Elder Lowe eaar ba. “Ke 
jeban baam̧le eo eaar kālet n̄an kobatok ilo Kabun̄ in, ilo 
elōn̄, elōn̄ jekjek ko rellōn̄ bwe aolepen baam̧le eo renaaj 
koba tok ilo Kabun̄ in.” 5

An Kabun̄ in Eddōk ļo̧k
Jerbal eo eaar eddōk ļo̧k n̄an jon̄an eo me Philippines 

Mission ekar ejaak ilo 1967. Ke ej jem̧ļo̧k iiō eo, eaar wōr 
3,193 membōr ro ilo mijen eo, 631 ro raar oktak tok ilo 
iiō eo. Ilo 1973 Kabun̄ in ilo Philippines eaar ļapļo̧k n̄an 
enan̄in 13,000 membōr ro. Ilo Māe 20, 1973, Stake eo ilo 

Ekkaļ ioon pedped ko an ko̧jpeļ eo, rūm̧m̧an ded ro ilo 
Philippines rej bōk tōprak im erom ritōl ro rekajoor ilo 
Kabun̄ eo an Irooj.

Manila Philippines eaar ejaak, ippān Augusto A. Lim āinwōt 
būreejtōn. Ilo 1974 mijen eo eaar ajej, ejaake Philippines 
Manila Mission im Philippines Cebu City Mission.

Ilo Okwōj in 1975, Būreejtōn Spencer W. Kimball 
(1895–1985) eaar itok n̄an Manila n̄an tōl kweilo̧k eo eļap 
m̧oktata ilo Philippines. Okwōj ekar juon allōn̄ in lan̄, 
ekōm̧m̧an bwe ito-itak en ļapļo̧k an pen n̄an ro rej itok jān 
itulikin Manila. Juon baaj eobrak kōn Armej ro Rekwojarjar 
jān Laoag City renan̄in kar jab tōprak wōt, ak Armej ro 
Rekwojarjar raar bwilli wa eo waer jān juon pedkat im kar 
akweļap n̄an rikattōr eo bwe en bar ro̧o̧l. Bar juon kumi in 
Armej ro Rekwojarjar raar peran ilo kijoon lojet ko ren̄n̄at 

kōn jet jikin ko, jeban eo eaar jilkinļo̧k juon kajjitōk n̄an 
wiaiki 3.5 acres (1.4 ha) ilo Quezon City. Jikin eo eaar 
ereeiļo̧k n̄an Marikina Valley eo, im ijo ej pād ie epidodo 
tōparļo̧k n̄an elōn̄ membōr ro an Kabun̄ in. Kajjitōk eo eaar 
weppān, im weto eo kar wiaiki ilo Jānode 1981. Etan iaļ eo 
eaar oktak n̄an Temple Drive ilo kajjitōk eo an Kabun̄ in.

N̄an iien rupe bwidej eo ilo Okwōj 25, 1982, kōjekdo̧o̧n 
kauwōtata ko an juon taibuun, enan̄in 2,000 membōr ro an 
Kabun̄ in raar kuk ippān doon jān aolep m̧ōttan ko ilo āne 
ko kōn waan ioon dān, tūrein, im baaj. Ekkal eo an tam̧peļ 
eaar jab etto ejjino, im eaar pojak n̄an kar aje ilo Okwōj 1984.

Epaakeļo̧k 27,000 membōr ro im ro rejjab membōr raar 

aloje tam̧peļ eo m̧okta jen an aje. Raar itok men̄e tai-
buun ko ruo—kōn 48 awa ko kōtaer—me eaar kakkure 
Philippines jet raan m̧okta ļo̧k. Armej ro Rekwojarjar raar 
itok jān jikin ko rettoļo̧k raar itaakļo̧k m̧ōk bōtaab m̧ōņōņō. 
Ilo elōn̄ jekjek ko raar ilo̧k ilo iaļ ko rōjerer n̄an Manila 
kōnke iaļ ko raar ibwijleplep im būriij ko raar jorrāān kōn 
an ļap an reba ko lutōkļo̧k.

Aiboojoj eo an tam̧peļ eo eaar kabwilōn̄ rilotok 
ro, ekoba Riphilippines ro rebun̄bun̄. Rijeje eo Celso 
Carunungan eaar ba “juon en̄jake in kwojarjar, me n̄e kwoj 
delo̧n̄ļo̧k kwoj etal n̄an ioon am̧ Rikōm̧anm̧an.” Colonel 
Bienvenido Castillo, chief chaplian eo an Police Force eo 
an Philippine, kar ba bwe tam̧peļ eo ej “juon jikin komaron̄ 
in ļōmņak kōn men ko an lan̄ kōnke kwoj pād ilo juon 
mejatoto em̧m̧an.” Ruo nun raar kwaļo̧k bwe tam̧peļ eo 
“ej lukkuun m̧weo im̧ōn Irooj.” Eva Estrada Kalaw, juon 
rikweilo̧k an Philippine, eaar ba n̄an eo ej tōl, “Ikōņaan 
bwe kom̧in kalōk elōn̄ ļo̧k tam̧peļ ko ijin.” 6

Būreejtōn Hinckley, Rikakipilōklōk eo Kein Karuo ilo 
Būreejtōnji eo Kein Kajuon ilo tōre eo, kar tōl kweilo̧k 

RE 1898: Ruo membōr 
in LDS ritariņae 
raar kwaļo̧k ko̧jpeļ 
ineo ilo Philippi-
nes ilo Pata eo an 
Spanish-American.

1944–45: Elōn̄ļo̧k 
membōr in LDS 
ritariņae ro raar 
kwaļo̧k ilo Pata eo 
an Laļ in Kein II.

1946: Aniceta Fajardo 
eaar erom Riphilippine 
eo m̧oktata n̄an kar 
peptaij im kar kapene 
āinwōt juon membōr 
an Kabun̄ in.

1955: Būreejtōn 
Joseph Fielding 
Smith eaar 
kōjeram̧m̧an 
jerbal in kwa-
ļo̧k ko̧jpeļ eo ilo 
Philippines.

ium̧win jilu raan ko kōnke raar aolep aorōk, āinwōt an 
juon sister kar ba, ej n̄an lo im ron̄jake ainikien juon rika-
naan an Anij emour.

Būreejtōn Kimball eaar bar loļo̧k Philippines ilo 
1980 n̄an tōl bar juon kweilo̧k eļap an eria, im eaar bar-
āinwōt kweilo̧k jidik ippān Ferdinan Marcos būreejtōn 
eo an Philippines. Kweilo̧k in eaar kepooj iaļ eo n̄an 
an Kabun̄ in n̄an āliktata kōpeļļo̧k juon jikin kaminene 
an mijenede ilo Philippines ilo 1983 im pojak n̄an aje 
Manila Philippines Tampeļ eo ilo iiō eo tok juon. Ilo 1987 
Philippines/Micronesia Eria eo eaar ejaak kōn headquarter 
ko ilo Manila.

Kālet ko jān Bok in Mormon raar ukook n̄an kajin 
Tagalog ilo 1987. Ukook ko an Bok in Mormon rej kiiō pād 
ilo jet kajin ko an Philippines, ekoba Cebuano.

Kōjeram̧m̧an ko ilo Tampeļ
Ilo Tijem̧ba 1980, Būreejtōn Spencer W. Kimball eaar jil-

kinļo̧k jeban eo an ra eo an real estate an Kabun̄ n̄an Manila 
n̄an pukot juon jikin ekkar n̄an juon tam̧peļ. Ālkin ļōmņake PI

ko n̄an door dekā in jabōn em̧ eo ilo Juje, 
Jeptōm̧ba 25, 1984. Ratimjuon m̧wein̄an in 
aje ko raar kōm̧m̧an, kōm̧m̧an ilo jiļōjteļ 
ruum̧ eo. Emaron̄ 6,500 Armej ro Rekwojarjar 
jān 16 stake ko im 22 district ko ilo Pacific 
Eria raar pād ilo m̧wein̄an ko m̧okta.

Ālkin wōt an dedeļo̧k m̧wein̄an in aje eo 
āliktata, Paulo V. Malit Jr. im Edna A. Yasona 
raar ripālele ro m̧oktata kar m̧are ilo Manila 
Philippines Temple, ilo Jeptōm̧ba 27, 1984. 
Būreejtōn eo m̧oktata an tam̧peļ eo, W. Garth 
Andrus, kar kōm̧m̧ane kōm̧are eo.

wia kake m̧weo im̧weer im enan̄in aolep 
men ko m̧weier, raar maron̄ kobaik men ko 
ippān doon n̄an lale jon̄an eo n̄an kōļļāik 
wōņāān ratimjuon armej n̄an iuwe ilo waan 
ioon dān eo n̄an Manila. Leonides eaar ine-
pata kōnke emaron̄ in ejjeļo̧k aer jāān in bar 
ro̧o̧l. Bōtaab Bernardo eaar ba n̄an e ke Irooj 
enaaj kake. Raar liāp āinwōt juon baam̧le n̄an 
iien im aolep indeeo ilo tam̧peļ eo ilo 1985. 
Eaar wōr tokjeņ karmejete ko raar kōm̧m̧ani, 
bwe ilo tam̧peļ eo raar lo lan̄lōn̄ eo ilōn̄in 
aolep lan̄lōn̄—bōōr eo aer ejjeļo̧k wōņāān. 

Elōn̄ membōr in Kabun̄ ro raar ļain n̄an 
bōk menin letok kwojarjar ko aer, jino ip-
pān rijerbal ro an kain̄i. Jerbal in tam̧peļ 
eaar wōnm̧aanļo̧k n̄an bon̄ōn eo n̄an raan 
eo juon.

Membōr ro raar en̄jake juon ikdelel n̄an 
deļo̧n̄e tampeļ eo. Ro me raar jokwe etto lo̧k 
jān Manila raar aikuj in karmejete eļap n̄an 
etal etto ļo̧k ilo waan ioon dān ak baj. Ak raar 
itok wōt im kar bōktok ippāer tok bwebwe-
nato ko kōn tōmak im kije.

N̄an Bernardo im Leonides Obedoza jān 
General Santos, etal etto ļo̧k n̄an Manila āin-
wōt eaar pen. Ak āinwōt em̧m̧aan ruwia kake 
eo eaar ilo̧k im wia kake aolep men ko ewōr 
ippān n̄an wiaik juon bōōr eo eļap wōņāān 
(lale Matu 13:45–46), ripālele in raar kālet 
n̄an wia kake m̧weo im̧eer n̄an kōļļāk tireep 
eo aer bwe er im ajri ro nejier ren maron̄ in 
liāp āinwōt juon baam̧le indeeo. Ālkin aer 

1975: 
Kweilo̧k eo 
eļap m̧ok-
tata, eaar 
kōm̧m̧an ilo 
Manila.

1961: Philippines eaar 
kōpeļļo̧k n̄an jerbal in 
mijinede; mijenede ro 
emen im̧aantata kar 
itaakļo̧k.

1967: Philip-
pines Mission 
eaar ejaak.

1974: Mijen eo eaar 
ajej, ejaake Philippi-
nes Manila Mission 
im Philippines 
Cebu City Mission.

1973: Manila Philippines 
Stake eaar ejaak.

1983: Jikin 
kaminene 
an mije-
nede eaar 
peļļo̧k ilo 
Manila.

Juon kweilo̧k in kōppopo ilo idin̄ an Doulul eo an 
Kōrā ro raar leļo̧k meļeļeļ ko rekkar n̄an sister ro 
me rej jokwe ilo laļ eo ekkā an waļo̧k jorrāān ie.

Im m̧ool n̄an naan ko an Bernardo, bwe Irooj eaar kake. 
Ilo jepļaak ļo̧k eo aer jān Manila, juon m̧ōttāer eo ejouj 
eaar leļo̧k jikin aer jokwe. Ajri ro nejier raar kadedeļo̧k aer 
jikuul, im baam̧le eo raar make bōk juon m̧weier em̧ ilo 
juon jikin ekāāl.

Ilo Eprōļ 18, 2006, Būreejtōnji eo Kein Kajuon eaar 
kwaļo̧k kōn jerbal in ekkaļ eo an Cebu City Philippines 
Tempel. Ron̄ kōn ennaan in, elōn̄ membōr ro an Kabun̄ in 
raar kōmejaaļaļ kōn lan̄lōn̄. “Kōmij jeram̧m̧an kōnke Irooj 
eaar kālet Cebu City n̄an jikin eo an tampeļ eo tok juon,” 
Cear Perez Jr. eaar ba, jeban eo an Cebu City Institute 
of Religion.

Oraņ Membōr 
ro an Kabun̄: 
675,166 *

Ward ko im 
Branch ko: 1,134

Mijen ko: 17

Tampeļ ko: 2 
(rej pād ilo 
jerbal in ekkal)

Jentōr ko an 
Menmenbwij 
an baam̧le:167

Ilo m̧ool, ilo an 21st century eo wōnm̧aan ļo̧k wōt, 
Kabun̄ eo kar kōjepļaaktok enaaj wōnm̧aan ļo̧k wōt n̄an 
an eddōk ļo̧k ilo dettan im kareel elōn̄ im lōn̄ Riphilippine 
ro n̄an bōk ennaan eo im erom juon kōjeram̧m̧an n̄an 
armej ro kar kālete ilo āne ko ilo̧meto. N̄an Elder Teh im 
Riphilippine ro Rekwojarjar, “kallim̧ur . . . ko reļļap an Irooj 
n̄an er ro rej pād ilo āne ko ilo̧meto” (2 Nipai 10:21) rej kiiō 
kūrm̧ool. ◼

1984: Manila 
Philippi-
nes Temple 
eaar aje.

1987: Philippines/
Micronesia Eria 
eo eaar ejaak kōn 
headquarter ko 
ilo Manila.

1987: Kālet 
ko jān Bok 
in Mormon 
raar ukook 
n̄an kajin 
Tagalog.

Jejjo allōn̄ ko ālkin aje eo an Cebu City Philippines 
Temple, Riphilippine Armej ro Rekwojarjar ilo Raan-ko 
Āliktata raar bar juon alen lo un eo n̄an m̧ōņōņō. Ilo 
Oktoba 2, 2010, ilo ennaan in kōpeļļo̧k ko an ilo kweilo̧k 
eo eļap, Būreejtōn Thomas S. Monson eaar kwaļo̧k kōn 
jerbal in ekkaļ eo an Urdaneta Philippines Temple, ilo 
Pangasinan.

Eo Em̧m̧m̧an Tata Ej Itok Wōt
Kabun̄ eo an Jisōs Kraist im Armej ro Rekwojarjar ilo 

Raan-ko Āliktata ilo Philippines elukkuun in kāāl n̄an keidi 
ewi jon̄an jerbal eo ilo laļ ko jet, bōtaab ej mejān kajjik 
eo ilo āne kan raiboojoj. Eddōk ļo̧k eo an Kabun̄ in eaar 
lukkuun kabwilōn̄lōn̄; im aaet men eo em̧m̧an tata ej itok 
wot. Elder Michael John U. Teh jen Jiljjilimjuonn̄oul eo, 
Riphilippine eo kein karuo eaar kūr n̄an jerbal āinwōt juon 
Routiej an Kabun̄ in, eaar ba, “Kōj [Armej ro Rekwojarjar ilo 
Raan ko Āliktata Riphilippine ro] jaikuj in kepooj kōj make 
eļap ļo̧k ilo jetōb jen kar m̧okta kōnke jerbal in en wōn-
m̧aan ļo̧k ilo ak jipan̄ eo ilo kōj.” 7

2010: Cebu City Philippines 
Temple eaar aje.

Jen LaRene Porter Gaunt
Māākjiin ko an Kabun̄

Jej mour ilo juon tōre ekaitoktok 
limo. Ko̧jpeļ eo kar kōjepļaaktok 
an Jisōs Kraist ej itok jen ittiņo (lale 

D&C 1:30). Āinwōt juon tōprak, elōn̄ ajri 
ro nejin Jemedwōj Ilan̄ ̄ ro me rejjab jen 
tōmak in ad rej ron̄ kōn “Mormon ro.” 
Jet rej ron̄ kōn men ko rekōjak im rekai-
bokbok. Ro jet rej ron̄ men ko me rejeļā 
kaki im kaenōm̧m̧an. Kajjojo armej ro jān 
jimor kumi ko remaron̄ itok n̄an kōj n̄an 
pukōt uwaak ko n̄an kajjitōk ko aer. Elōn̄ 
uwaak ko repād ilo karōk in lo̧mo̧o̧r eo, 
eo barāinwōt jeļā kake āinwōt “karōk in 
m̧ōņōn̄ō eļap” (Alma 42:8).

Enan̄in eo kajjitōk eo eļap kajjitōk kaki 
ej “Ij itok jān Ia?” Etke ij bed ijin?” im “Inaaj 
ilo̧k n̄an Ia ālkin mour in?” Aolep kajjitōk 

kein maron̄ uwaaki kōn m̧ool ko loi ilo 
karōk in lo̧mo̧o̧r eo. Bwebwenato in 

enaaj kwaļo̧k jet iaan uwaak ko jeje 
ko rekwojarjar im rikanaan eo ad, 
Būreejtōn Thomas S. Monson, 
eaar litok reiookļo̧k kajjitōk kein.

Kōjerbal  
KARŌK IN LO̧MO̧O̧R 

n̄an Uwaake  
Kajjitōk ko

PI
JA

 K
O

 JE
N 

RO
BE

RT
 A

DA
M

SO
N

MOUR EO M̧OKTA

KŌM̧ANM̧AN EO

RŌN̄ŌL EO

MOUR WABANBAN IN

Tōmak ilo Jisōs Kraist
Ukweļo̧k

N̄e ewōr ad ak ro 

jet kajjitōk ko kōn 

ko̧jpeļ eo an Jisōs 

Kraist, jejeļā ke 

ia eo n̄an pukot 

uwaak ko?

Ij itok jān ia?
Jej armej ro indeeo. Jaar jokwe ippān Anij m̧okta jen mour in āinwōt ajri 

in jetōb ro Nejin. “Rijilōk Paul eaar [kwaļo̧k] bwe ‘kōj ro nejin Anij’ [ Jerbal 
17:29],” Būreejtōn Monson eaar ba. “Kōn ad jeļā bwe ānbwin kanniōk rej 
kwaļo̧k bwe kōj nejin ro jined im jemed ilo kanniōk, jej aikuj in pukot 
meļeļe eo an Paul. Irooj eaar kean̄ bwe jetōb im ānbwin rej an armej (lale 
D&C 88:15). Kōn menin ej jetōb eo me ej nejin Anij. Rijeje eo an Hibru rej 
ba kōn E āinwōt ‘Jemān jetōb raņ’ [Hibru 12:9].” 1

Etke ij pād ijin?
Kōn mour eo ad ioon laļ in, Būreejtōn Monson eaar ba: “Jej aikuj in 

kam̧m̧oolol bwe juon Rikōm̧anm̧an emāletlet eaar kōm̧anm̧an juon laļ im 
juon jikin n̄an kōj ijin, ippān juon rōn̄ōl in meļo̧kļo̧k ijo jikid m̧okta bwe 
jen maron̄ en̄jake juon iien idajon̄jon̄, juon iien em̧m̧an n̄an mālijjon̄e kōj 
make, n̄an maron̄ in karbōb n̄an men otemjej Anij em̧ōj an kōpooj n̄an 
kōj n̄an būki.

“Emeļeļe, unleplep in jibadbad eo ad m̧okta ioon laļ in ej n̄an bōk 
ānbwin kanniōk im di. Jaar barāinwōt bōk menin letok an anemkwoj in 
kālet. Ilo taujin wāween ko, jaar jeram̧m̧an n̄an kālet n̄an kōj make. Ijin jej 
ekkatak jān kōņaan ko reppen an en̄jake an juon make. Jej peek n̄an kālet 
ikōtaan em̧m̧an im nana. Jej lo oktak eo kōtaan meo̧ im tōn̄al. Jej lo bwe 
ewōr kaje ko rej ekkeijel n̄an m̧akūtkūt ko ad.” 2

Inaaj ilo̧k n̄an ia ālkin mour in?
Mej ej itok n̄an aolep ro uwaan baam̧le eo an armej. “Eļan̄n̄e juon armej 

e mej, enaaj bar mour ke?” ( Job 14:14). “Jejeļā bwe mej ejjab jem̧ļo̧k eo,” 
Būreejtōn Monson eaar ba. “M̧ool in em̧ōj kar katakin jen rikanaan ro re-
mour ilo aolep bwebwenato in laļ in. Ej barāinwōt lo ilo jeje ko rekwojarjar 
ad. Ilo Bok in Mormon jej riiti naan ko rejeno̧lo̧k im rekaenōm̧m̧an:

Peptaij
Menin Letok eo an  

Jetōb Kwojarjar

Niknik 
n̄an 
Jem̧ļo̧kin



‘Kiiō, kōn lam̧lam̧ in jetōb eo ikōtaan mej im jerkakpeje—Lo, kar kwa-
ļo̧k n̄an eō jān juon enjeļ, bwe jetōb ko an aolep armej, ilo wōt iien eo rej 
ilo̧k jān ānbwinnin kanniōk in, aaet, jetōb ko an aolep armej, mekarta n̄e 
rem̧m̧an ak nana, rej ilo̧k n̄an jikier n̄an Anij eo eaar leļo̧k n̄an er mour.

‘Im Jetōb ko an ro raar jim̧we naaj bōk er ilo juon mejatoto in m̧ōņōņō, 
eo ņa etan paradise, juon mejatoto in kakkije, juon mejatoto in aenōm̧-
m̧an, ijo renaaj kakkije jān aolep inepata ko aer im jān aolep ailparo, 
im būrom̧ōj’ [Alma 40:11–12].” 3

Ālkin ad jerkakpeje, jej ilo̧k n̄an laļ eo eutiej tata kōn aiboojoj eo āin-
wōt aļ, Laļ an allōn̄ kōn aiboojoj eo āinwōt allōn̄, laļ an iju kōn aiboojoj 
eo āinwōt iju ko, ak ilo maroklep (lale D&C 76).

Ewōr ke juon lukkuun Anij? Setan ej ke lukkuun?
Jemedwōj Ilan̄, Jisōs Kraist, im Setan raar aolep m̧ōttan Kweilo̧k eo 

eļap ilo Lan̄ kar kōm̧m̧ane m̧okta jān ad kar ļotak. Āinwōt m̧ōttan karōk 
in lo̧mo̧o̧r eo, Jemedwōj Ilan̄ eaar kajjitōk ippān juon iaan ajri ro Nejin 
bwe en itok n̄an laļ in im en̄taan kōn jerawiwi ko ad. Eaar ba: “Wōn eo 
Inaaj jilkinļo̧k? Im juon [ Jisōs Kraist] eaar uwaak āinwōt Nejin Armej: 
N̄a E, jilkinļo̧k eō. Im eo juon [Setan] eaar uwaak im ba: N̄a E, jilkinļo̧k eō. 
Im Irooj eaar ba: Eo m̧oktata eaar ba jilkinļo̧k Eō.

Im Satan eaar illu, im kar jab bōk ļamļam eo an m̧oktata. Im ilo tōre 
eo, elōn̄ raar ļoore (lale Abraham 3:27–28; bar lale D&C 29:36–37; 
Moses 4:1–4).

Ewōr ke kajoor eo ippād n̄an jum̧ae kapo ko an Setan?
Juon m̧ōttan-jilu in jetōb ko me raar kālet n̄an ļoor Setan ālkin Kweilo̧k 

eo ilo Lan̄ kar kadiwōj ļo̧k er ippān. Er im Setan rej jetōb wōt ilo ejjeļo̧k 
ānbwiin kanniōk ko. Rikanaan Joseph Smith eaar katakin “Aolep armej 
ewōr ānbwinnier ewōr aer kajoor ioon ro ejjeļo̧k ānbwinnier.” 4 M̧ool 
Setan emaron̄ kapo kōj, bōtaab ewōr ippād kajoor eo n̄an jum̧ae.

IA EO IMARON̄ IN KATAK 
EĻAP ĻO̧K KŌN KARŌK 
IN LO̧MO̧O̧R EO?

1.  Karōk in lo̧mo̧o̧r eo 
elukkuun alikkar an 
katakin ilo Bok in 
Mormon eo, Doctrine and 
Covenants, im Pearl Of 
Great Price eo.

2.  Naan ko an rikanaan 
ro remour rej waļo̧k 
ilo conference.lds.org.  
Komaron̄ in pukot naan 
ko āinwōt karōk in lo̧mo̧o̧r, 
karōk in m̧ōņōņō, pin-
muur, mour āinwōt Anij, 
jim̧we im tiriam̧o, ukwe-
lo̧k, im jerkakpeje.

3.  Lale “Katak 2: Karōk in 
Lo̧mo̧o̧r” ilo jepta 3 an 
Kwaļo̧k Gospel eo Aō: 
Juon Bok in Tōl n̄an  
Jerbal in Mijenede.

MEJ

E
K

A
J

E
T

JERKAKPEJE

Laļ eo an  
Jetōb



 E p r ō ļ  2 0 1 4  35

Etke jet iien āinwōt Jemed Ilan̄ ejjab uwaaki jar ko aō?
“Jar ej kōm̧m̧an jān ta eo en ankilan Jemen im ankilan ajri eo rej 

būktok ekkar n̄an doon. Jar ejjab men eo ej ukot ankilaan Anij” (Bible 
Dictionary, “Prayer”). Jar ej juon kein jerbal me ej jipan̄ kōj kālet eļan̄n̄e 
jenaaj kōjerbal anemkwōj eo ad n̄an kajokkun wōt juon ankilad ippān eo 
an Anij (lale Abraham 3:25). Jemedwōj Ilan̄ ej aolep iien uwaaki jar ko ad, 
bōtaab uwaak ko remaron̄ itok ilo jekjek in aaet, jaab, ak ejjab kiiō Iien 
ej Aorōk.

Etke ewōr aō idajon̄jon̄ ko n̄e ij kajieon̄ in mour juon mour em̧m̧an?
Idajon̄jon̄ ko rej m̧ōttan wōt karōk in lo̧mo̧o̧r eo. Rej kōm̧m̧an bwe jān 

kajoor ļo̧k, rej kōkōm̧anm̧an ļo̧k kōj, im rej karreoik ļo̧k kōj ilo ad ped-
ped wōt ioon Jisōs Kraist im ko̧jpeļ eo An. Jemedwōj Ilan̄ ej rie kōj ilo 
iien idajon̄jon̄ ko ad. Mālijjon̄ ko ad rej letok n̄an kōj en̄jake, im enaaj n̄an 
em̧m̧an eo ad (lale D&C 122:7).

Ekōjkan aō maron̄ jeļā ta eo ejim̧we im ta eo ebōd?
Aolep ajri ro nejin Anij rej lo̧tak tok kōn Meram in Kraist, eo ej jipan̄ 

kōj “jeļā em̧m̧an jān nana” (Moronai 7:16). Ilo kakobaba, Jetōb Kwojarjar 
emaron̄ kwaļok kam̧ool n̄an kōj kōn m̧ool eo ilo kōļmenļo̧kjeņ eo ad im 
būruwōd kōn en̄jake ko an aenōm̧m̧an im okmeņeņ (lale D&C 8:2–3).

Imaron̄ ke jeo̧rkļo̧k bōd men̄e iaar kōm̧m̧ani jerawiwi ko reļļap?
Anij ejeļā bwe aoleped wōj naaj jerawiwi ilo ad jeļā n̄an kālet ikōtaan 

jim̧we im bōd.5 Aolep jerawiwi, mekarta, ewōr kaje ej ekkeijeļļo̧k ippāer. 
Jim̧we ej kajjitōk bwe kaje en jako. Kōn tiram̧o kake eo An, Jemed Ilan̄ 
eaar kōtļo̧k Jisōs Kraist n̄an kōm̧m̧ane Pinmuur eo im kakūrm̧ool kaj-
jitōk ko an jim̧we n̄an kōj aolep (lale Alma 42). Ilo naan ko jet, en̄taan 
eo an Kraist ilo Gethsemane im mej eo an ioon Golgotha eaar kōļļāik 
wōņāān aolep jerawiwi ko ad eļan̄n̄e jenaaj kōtļo̧k Pinmuur eo an Kraist 
kōn ukwelo̧k im bōk kain̄i ko an ko̧jpeļ in. Jerawiwi ko ad renaaj jako 
(lale D&C 1:31–32). ◼
KAKEEMEMEJ KO
 1. Thomas S. Monson, “Iāekwōj eo an Mour,” Ensign ak Liahona, May 2012, 91; lale barāin-

wōt Abraham 3:22–26.

Būreejtōn Dieter F. Uchtdorf, 
Rikakipilōklōk eo Kein Karuo ilo 

Būreejtōnji eo Kein Kajuon, eaar leļo̧k 
juon ennaan n̄an sister ro ilo Doulul 
eo an Kōrā ro ilo 2011 kweilo̧k eo 
eļap an Doulul eo an Kōrā me eaar 
un̄ur būruwō im letok n̄an eō aenōm̧-
m̧an. Eaar kōnonon kōn wut eo edik 
forget-me-not im ekōjkan an bōlōk ko 
ļalem bōk jikin men ko ļalem jej aikuj 
in aolep iien kememeji.1

Ālkin kweilo̧k eo leddik eo neju 
Alyssa eaar jiron̄ eō juon bwebwenato 
kōn eo m̧ōttan Jessie, eo ewōr juon 
an im̧ōn kōm̧m̧an m̧ōn̄ā. Ritōl ro ilo 
Doulul eo an Kōrā ro raar kajjitōk 
ippān Jessie n̄an kōm̧m̧ane juon kō-
m̧aolaļ im ajije ālkin kweilo̧k eo eļap 

an Doulul eo an Kōrā. Jessie eaar ba 
n̄an Alyssa em̧ōkaj an kar jeļā ta eo 
eaikuj in kōm̧m̧ane—250 cupcake ko. 
Alyssa eaar baļentier n̄an jipan̄ būk 
ļo̧k cupcake ko n̄an stake center eo.

Raan eo kweilo̧k eo eaar jikrōk tok, 
im ke Alyssa eaar ilo̧k im jipan̄, liin 
eaar lo Jessie ebaj jan̄ wōt. Cupcake 
ko raar pojak, bōtaab Jessie eaar jil-
kinļo̧k juon pijaer n̄an juon nukin me 
eaar ba rejjab lukkuun im em̧m̧an n̄an 
kweilo̧k eo.

Jessie eaar jino pere e make. Liin 
eaar ba bwe ritōl ro ilo Doulul eo an 
Kōrā ilo stake ren kar kōtmene jet 
cupcake ko rennoļo̧k jen cupcake 
ko an. Liin eaar kanooj kajieon̄ in 
pukot juon wāween n̄an kainōknōki 

cupcake ko, bōtaab eaar jabwe iien. 
Liin im Alyssa raar bōk cupcake ko 
āinwōt jekjek eo aer, kōn an Jessie 
en̄jake bwe liin kaenepataik sister 
ro—m̧ae iien eo Būreejtōn Uchtdorf 
eaar kōnono.

Ke ej kōnono kōn wut eo forget-
me-not, juon pija in wut ebūļu eaar 
waļo̧k ilo screen eo. Eaar juon wut 
ejej uwaan bōtaab kanooj in aiboojoj 
kōn wub in bōlōk ko an. Ennaan 
eo an Būreejtōn Uchtdorf eaar un̄ur 
būruwōn kajjojo ilo an kar akweļap 
ippam̧ n̄an jab ebbwer kōn jon̄an det-
tan inōknōk ko ipeļakid me jemaron̄ 
meļo̧kļo̧k pedped ko ļalem ak m̧ool 
ko raorōk eaar katakin kōm̧.

Ālkin jar in ikkilōk eo, sister ro raar 
jibadōk ļo̧k cultural hall eo. Ke Alyssa 
im Jessie raar deļo̧n̄ļo̧k, raar lo an 
aolep jepooļ tebōļ in kōm̧aoļaļ eo im 
kajjitōk, “Ekōjkan aer kar jeļā?”

Kajjojo cupcake kar būro̧jtin̄i kōn 
būro̧jtin̄ mouj wōt im kainōknōke kōn 
juon ļalem bōlōk in forget-me-not ejej 
uwaan, aiboojoj, emeoeo. ◼
Gale Ashcroft, Arizona, USA

KAKEEMEMEJ

Cupcake ko raar pojak, 
bōtaab Jessie eaar 

jilkinļo̧k juon pijaer n̄an juon 
nukin me eaar ba rejjab 
lukkuun im em̧m̧an n̄an 
kweilo̧k eo.



Ālkin wōt an ļeo ippa im n̄a kar 
m̧are, kōm̧ ar jeram̧m̧an kōn juon 

nejūm̧ ļaddik. Ke iaar lo an ettōn̄dik-
dik im kalimjōk māj ko mājen, iaar 
en̄jake m̧uri n̄an Jema Ilan̄. Ļaddik eo 
nejūm̧ eaar weppān n̄an n̄a. Ļeo ippa 
im n̄a kar kam̧oolol Irooj raan kajjojo 
kōn juon menin letok eo eaorōk.

Ilo Pāpode 19, 2009, Iaar kōppopo 
in jepļaak n̄an bar jikuul n̄an iiō in kū-
laaj ko aō āliktata. Ļeo ippa im n̄a kar 
jab jeļā bwe raan eo tok juon ļaddik 
eo nejūm̧ ejitenbōro en kar bōk juon 
piba im kar ilo̧k jen mour in.

Eaar juon en̄jake epen n̄an n̄a n̄an 
bōke. Membōr ro ilo ward eo am̧ raar 
itok n̄an m̧weo im̧ōm̧ n̄an kaenōm̧-
m̧an kōm̧ kōn eoon ko im al ko im 
jar ippam̧. Iaar m̧ōņōņō kōn naan in 
tiriam̧o ko aer, bōtaab būrom̧ōj eo aō 
kōn ļaddik eo nejū eaar wōnm̧aanļo̧k 
wōt. Jabdewōt iien iaar ļōmņak kōn 
e, māj ko māja raar erom obrak kōn 
kōmjaalaļ.

Emen raan ālkin mej eo an, iaar 
en̄jake n̄an ekkatak Teachings of 
Presidents of the Church: Joseph Smith 
Ke iaar jibwe bok eo, ej peļļo̧k ilo 
peiū n̄an jepta eo kar taitōļ in “Naan 
ko an Kōjatdikdik im Kaenōm̧m̧an ilo 
Iien Mej.” Iaar jino riit im kar lukkuun 
m̧weer kōn kabūrom̧ōjmōj eo ejelet 
Joseph im Em̧m̧an ke raar jino baam̧le 
eo aer. Ke iaar tōpar juon naan ekadu 
jān Rikanaan eo eaar kwaļo̧k ilo 
ilomej eo an leddik eo ruo-iiō dettan, 
iaar en̄jake āinwōt eļan̄n̄e dān m̧ōļo 
eaar lutōk ioon bōra, kōmeraik ļo̧k 
ļōmņak in būrom̧ōj ko aō.

Iaar kūr tok ļeo ippa. Kōm̧ ar riit ip-
pān doon: “Iaar . . . kajjitōk kajjitōk eo, 
etke ajri ro reddik, ajri ro ejjeļo̧k aer 
jerawiwi, rej bōk er jān kōj. . . . Irooj 

KALLIM̧UR EO EAAR LETOK N̄AN EŌ KŌJATDIKDIK
ej bōkļo̧k elōn̄, em̧ool ilo aer iddik 
wōt, bwe ren maron̄ eļļā . . . būrom̧ōj 
ko im nana ko an laļ in rainin; raar 
lukkuun erreo, lukkuun aiboojoj, n̄an 
mour ioon laļ in; kōn menin, eļan̄n̄e 
ejim̧we ad meļeļe, ijelo̧kin būrom̧ōj 
ewōr unin ad m̧ōņōņō ilo aer deeor 
jān nana, im enaaj bar m̧ōkaj ad bōk 
er juon alen.”

Rikanaan eo eaar ba: “Juon kajjitōk 
maron̄ in kajjitōk—‘M̧am̧a ro ren ke 
bar bōk ajri ro nejier indeeo?’ “Aaet! 
“Aaet! M̧am̧a ro, kom̧ naaj bōk ajri ro 
nejimi; bwe enaaj wōr aer mour in-
deeo, bwe m̧uri eo aer em̧ōj kōļļāiki.” 1

Jān tōre eo kōm kar riiti naan ko 
raiboojoj, jar ko an baam̧le eo am raar 
obrak kōn kam̧oolol kōn kallim̧ur eo 

kōn Pinmuur eo an Jisōs Kraist kom̧ 
naaj bar pād ippān ļaddik eo nejim.

Rainin ewōr jilu nejūm̧ ajri ro rai-
boojoj, jatin ļaddik eo nejūm̧ ekar mej. 
Kōm̧ij katakin er m̧ool eo im ko̧jpeļ 
eo indeeo, eo enaaj tōl ļo̧k er n̄an 
Jemeer Ilan̄ im n̄an aer Rilo̧mo̧o̧r, Jisōs 
Kraist.

Ijeļā bwe ennaan eo an Rikanaan 
Joseph Smith kōn mour ālkin mej 
ej m̧ool. Inaaj m̧ōņōņō indeeo kōn 
kōjatdikdik, aenōm̧m̧an, lan̄lōn̄, im 
lem̧ōņōņō eo ej itok n̄an baam̧le eo 
am̧—jim̧or ilo rājet in ron̄ol eo. ◼
Juliana Fayehun, Lagos, Nigeria

Ke iaar jibwe bok eo, ej peļļo̧k 

taitōļ in “Naan ko an Kōjatdikdik 
im Kaenōm̧m̧an ilo Iien Mej.”

Aolep iien ikōn ļōmņak kōn kōp-
popo ilo idin̄ ilo wāween ko kōn 

kōjparok baam̧le eo aō im n̄a make. 
Bōtaab iaar katak n̄an kalimjōk kōp-
popo eo eoktak juon jibbon̄ in Jabōt 
ilo iturōk in Florida ilo 1992. Hur-
ricane Andrew, juon iaan hurricane 
ko eļap an kar kakkure im ļap joļo̧k 
jāān n̄an e kar eotōk ilo United States, 
kar kakkure juon jōm̧m̧ar eaiboojoj 
ilo Miami, Florida.

Iaar make iaō ilo juon apartment 
turin lo̧jet, iaar pād ilo juon būrook-
ram̧ in kaminene jilu allōn̄ kōn jerbal 
eo aō. Ke naan in kakkōļ eo an hur-
ricane eo eaar itok im iaar katak kōmij 
aikuj in em̧m̧akūt jān apartment com-
plex eo am ilo rāelep, juon eo ijeļa 
kajien eaar bōk ruum̧ in hotel ko ilo 
ijo ettoļo̧k jān lo̧jet n̄an emen rijerbal 
ro m̧ōttan im n̄a. Iaar dilaik bwilāwut 
ko ilo wūnto ko aō im kakoņi aolep 
men ko m̧weiō.

Kōn kōtmene kōn juon wiik eo 

ELŌN̄ IPPA MEN KO N̄AN AJEJI
aitok kōn lotok eo an lio ippa im ajri 
ro, ej kab m̧ōj aō kar wia ebwe m̧ōn̄ā 
im dān n̄an baam̧ļe eo aō jiljino uwaan. 
Iaar aenōm̧m̧an jeļā ewōr juon jikin 
ejokne ij ilo̧k n̄an e im ebwe m̧ōn̄ā n̄an 
bōk ippa ļo̧k n̄an jejjo wōt wiik ko.

Ke iaar kōppopo in em̧akūt ilo 10:30 
jibbon̄., eaar em̧m̧an aō mour—aolep 
men raar pojak. Iaar bukwelōlō ilo jar, 
kam̧oolol Jemed Ilan̄ kōn kōjeram̧m̧an 
ko aō im kajjitōk kōn An jipan̄ ilo tōre 
eo ļan̄ ej itok. Ke iaar kōjem̧ļo̧k aō 
jar, Jetōb eo eaar im̧we eō bwe in ba, 
“Eļan̄n̄e ewōr jabdewōt ej pād ilo aikuj 
jipan̄, jouj im jipan̄ eō loe.”

Ilowan wōt jejjo minit ko, juon kōrā 
emej pāleen 80 an iiō eaar kōkōļļaļļaļ 
ilo kōjem eo aō. Eaar ba, “jolo̧k bōd.” 
“Ebōd ruum̧ eo. Ij pukot juon m̧ōtta.”

Eaar ikūm̧kūm̧. Ke iiar kajjitōk 
ippān eļan̄n̄e imaron̄ jipan̄, eaar jino̧ 
inepata im kar ba bwe ejjab jeļā ta eo 
n̄an kōm̧m̧ane ak ijo n̄an ilo̧k n̄an e. 
Iaar kajjitōk ia eo ej jokwe ie, im kōm̧ 

ar etetal ippān doon ļo̧k n̄an apart-
ment eo an, kar etale jekjek eo an, 
im lale karōk ko an.

Iaar jiron̄ ļo̧k bwe company eo aō 
emaron̄ wōr juon jikin ilo juon iaan 
ruum̧ in hotel ko am, Im iaar karuwai-
neneik tok e n̄an pād ippān kumi eo 
am̧. Eaar bōk kūtuwōn ilo m̧ōņōņō. 
Kōm̧ ar m̧ōkaj in aini im kakoņ apart-
ment eo an im aolep men ko m̧weien, 
im iaar kōm̧m̧an koņ n̄an an juon 
m̧ōtta ettōr ļo̧k kōn wa eo waan 
n̄an hotel eo.

Ke iaar kōppopo n̄an em̧akūt, bar 
ruo kōrā ro emej ļōm̧aro pāleer raar 
kajjitōk kōn jipan̄. Iaar kaenōm̧m̧an 
er bwe en alikkar aer ļōmņak im 
pukōt ia eo n̄an lo jikin kone. Ke iaar 
bōk kōban̄ eo jān juon iaan rijerbal 
ro m̧ōtta, bar juon kōrā emej pāleen 
erūtto eaar kajjitōk kōn jipan̄. Kōm̧ 
ar likūt aitōm ko repidodo ilo eria ko 
epen aer jorrāān im kar jipan̄ e kōp-
popo n̄an em̧m̧akūt.

Ilo tōre eo, rijerbal ro jet m̧ōtta 
raar kūr tok ruo rijikuul in college ro 
me rej jokwe ilo bukwon eo n̄an pād 
ippān kumi eo am̧ ilo hotel eo ettoļo̧k 
jān lo̧jet. M̧ōn̄ā eo de eo eaar wōr ip-
pāer m̧ōn̄ā in kōtaan awa ko im juon 
quart (.95L) in aibōj. Jeram̧m̧an, elōn̄ 
ippa n̄an ajej, ejjab ippāer wōt ak ip-
pān barāinwōt ro jet.

Eaar juon kōjeram̧m̧an n̄an pojak 
im kar tōl jen Irooj. Menin ekōm̧m̧an 
bwe in leļo̧k juon kareel in kaenōm̧-
m̧an ilo juon tōre apan̄ im jolo̧k ena-
n̄in aolep aō iien jipan̄ ro jet ilo jab 
inepata kōn n̄an make. Iaar bōk juon 
jon̄ak in kam̧oolol kōn kapilōk eo 
jān ritōl ro ad ilo priesthood eo n̄an 
m̧aanjappopo. ◼
Brent Fisher, California, USA

Ke iiar 
kajjitōk 

ippān eļan̄n̄e 
imaron̄ jipan̄, 
eaar jino̧ inepata 
im kar ba bwe 
ejjab jeļā ta eo 
n̄an kōm̧m̧ane 
ak ijo n̄an ilo̧k 
n̄an e.



Annan̄ ko raar kalbubuik ruum̧ 
eo ilo maroklep ke iaar ruj wōt 

ron̄jake an ļeo ippa emenono, kajieon̄ 
in jokālet eļan̄n̄e eaar kiki. Em̧oot ļo̧k 
de ruo raan jen ke leddik eo nejūm̧ 
12-iiō-dettan eaar mej jān juon itak in 
wa. Iaar bar kiil māj ko māja, bōtaab 
kiki eaar jako jān n̄a. Iaar lukkuun 
kōņaan bwe leddik eo nejū en pād 
ippa. Aolep jeļāļo̧kjeņ eo kōn karōk in 
lo̧mo̧o̧r eo eaar jab kadikļo̧k būrom̧ōj 
eo aō kōn e.

Ke epaak an jorantak, Iaar en̄jake 
juon kōņaan ejidimkij. M̧ōttan jidik 
etak aļ, im ilo ļōmņak eo aō iaar lo 
mejatoto eaar obrak kōn meram in 
kōļār piin̄ emera. Leddik eo nejūm̧ 
em̧m̧an ippān kōļar piin̄. Takin aļ eo 
epiin̄ ej men eo de eo iaar aikuji n̄an 
en̄jake aō epake e bar juon alen.

“Jen etal im aloje takin aļ,” iaar 
unoojdikdik n̄an ļeo ippa earun̄ujn̄uj.

Kōm̧ ar jutak ilo iaļ eo, jujālļo̧k n̄an 
rear, im kar kōttar . . . im kar kōttar. 
Men̄e mejatoto ekar meram, aļ eaar 
jab dipļo̧ke kōdo̧ ko rettā.

Iaar likūt bōra ioon aeran ļeo ippa 
im bōk kūtuwō, kajieon̄ kōtan wōt n̄e 
ejjab aorōk. Ak iaar kōņaan eļapļo̧k. 
Iaar aikuj eļapļo̧k. Em̧ool Jemedwōj 
Ilan̄ emaron̄ kar letok n̄an eō ikdelel 
in ālkin bōk kar leddik eo nejim eao-
rōk n̄an kapijuknen eo Ippān.

Ke ļeo ippa eaar oktakļo̧k n̄an de-
ļo̧n̄, reilo̧k itulikim ļo̧k n̄an irilik, eaar 
ba, “Lale!”

Iaar oktak ļo̧k. Kōdo̧ ko itulikūm̧ 
raar obrak kōn juon meram epiin̄ 
eaiboojoj, meram ko reaiboojoj rej 
jepooļ er. Iaar bōk kūtuwō im kar jino 
aō jan̄. Eaar lap ļo̧k an aiboojoj jen aō 
maron̄ kar kōtmene. Eaar āinwōt juon 
atbakwoj jān leddik eo nejim. Iaar jeļā 

KŌTTAR N̄AN TAKIN AĻ
Jemedwōj Ilan̄ ekar jeļā kōn metak eo 
an būruwō im kar jilkintok juon kalli-
m̧ur in kōjatdikdik kōn ilju im jeklaj—
juon kakememej em̧m̧an kōn baam̧le 
ko indeeo im aolep iien ko raiboojoj 
rej itok wōt.

Ekkā aō ļōmņak kōn iien eo ai-
boojoj im kōn jekjek eo ekāāl kar 
letok n̄an eō. Wōn eo ej pukot takin aļ 
irilik? Im aaet ej ijo me kabwilōn̄lōn̄ in 
aō eaar kōttar. Ewōr jet kōjeram̧m̧an 
ko im kabwilōn̄lōn̄ ko ij likjab jāni 
kōnke rej itok jān jikin ko jab kōtmene 
kake? Ewōr jet kōttan ij aikuj kalimjōk 
wōt ta eo ij ļōmņak aikuj in im likjab 
jān aiboojoj eo an ta eo ej?

Kōm̧ ar lukkuun jar kōn juon ka-
bwilōn̄lōn̄ me kar karmejete, ak ke ij 
lale peļaakin kōn ļōmņak eo aō ekāāl, 

iaar lo kabwilōn̄lōn̄ eo kōn mour ko 
emen raar ājmour ļo̧k kōn organ ko 
an leddik eo nejim kar liļo̧k, kabwi-
lōn̄lōn̄ eo an iakwe an baam̧le im 
ippān doon an ward eo, im kabwilōn̄-
lōn̄ in jerbal in jipan̄ eo. Iaar lukkuun 
būrom̧ōj, ak iaar barāinwōt en̄jake 
kōjatdikdik eo ekajoor kobrak aō kōn 
kajjojo takin aļ epiin̄, tulo̧k in aļ epiin̄, 
im kajjojo wut piin̄ ko me rej kijoon 
iaļ eo aō.

Kiiō ke aļ eo ej tak, Ij lale irear 
innām oktak ļo̧k n̄an lale irilik. Ij 
ettōn̄ kōn meļeļe eo bwe ewōr iien 
otemjej kabwilōn̄lōn̄ ko im kōjeram̧-
m̧an ko n̄an loi—im bwe aļ eo enaaj 
iien otemjej tak ioon būrom̧ōj ko ad 
eļan̄n̄e jej kōtļo̧ke. ◼
Julia Wagner, Ohio, USA

Ke ļeo ippa eaar 
oktakļo̧k n̄an 

deļo̧n̄, reilo̧k itulikim 
ļo̧k n̄an irilik, eaar 
ba, “Lale!” Kōdo̧ ko 
itulikūm̧ raar obrak 
kōn juon meram epiin̄ 
eaiboojoj, meram ko 
reaiboojoj rej jepooļ er.



40 L i a o n a

Aiboojoj eo Aō
karbōb im kwaļo̧k ekōjkan an kallim̧ur 
eo aer n̄an kaiboojoj Anij eaar ļam 
m̧wil eo aer im tōl m̧akūtkūt ko aer.

Kaiboojoj Anij im Kōromaakļo̧k 
Meram eo

Em̧m̧an ļo̧k ad kile ekōjkan an 
karbōb kaiboojoj Anij n̄e jej meļeļe 
ta lukkuun meļeļe in karbōb. True 
to the Faith ej kōmeļeļe: “Karbōb ej 
juon m̧wiļ an ettā im jejjet ilo nuknuk, 
erreeo, kōnono, im m̧wil. Eļan̄n̄e kwoj 
erreo, kwojjab aikuj kūnōōr waj men 
ko ejjeļo̧k tokjeer n̄an kwe make. 
Ijelo̧kin, kom̧in pukot n̄an ‘kaiboojoj 
Anij ilo āinbwinnemi, im ilo am jetōb’ 
(1 Korint 6:20).” 1

Ilo ad katak n̄an kwaļo̧k karbōb 
āinwōt an kar Rilo̧mo̧o̧r kwaļo̧ke, jej 
karuwaineneik tok Jetōb eo n̄an mour 
ko ad, eo ej kakūrm̧ool kallim̧ur eo 

me eļan̄n̄e māj eo mājed rej kalim-
jōk wōt aiboojoj eo an Anij, aolepen 
ānbwinnid enaaj obrak kōn meram 
(lale D&C 88:67). Ilo ami riiti ekōjkan 
an rūm̧m̧an ded ro jet meļeļe karbōb, 
kom̧ maron̄ ļōmņak kōn ekōjkan kō-
ļapļo̧k meram ilo jetōb eo ami make 
jān kōm̧m̧ani oktak ko n̄an kōkm̧an-
m̧anļo̧k kallim̧ur eo itulowa n̄an im 
kwaļo̧k karbōb eo itulik.

Erom Karbōb ilo Kajin im M̧wiļ
“Naan ko am̧ im m̧akūtkūt ko re-

maron̄ wōr kareel eo eļap ilo kwe im 
ilo ro jet. Kwaļo̧k eok make kōn erreo, 
em̧m̧an im kajin eo ekōbōkakkak im 
ilo m̧akūtkūt ko me rej bōktok lem̧ō-
ņōņō n̄an ro ipeļakūm̧. Kijejetok ko 
am̧ kōn karbōb ilo naan im kōm̧m̧an 
ej tōl ļo̧k n̄an ļapļo̧k tōl im kaenōm̧-
m̧an jān Jetōb Kwojarjar.” 2

Eļan̄n̄e Mejam̧ Ej Iook ļo̧k Wōt  

Ekōjkan mour kar-
bōb ilo kajin, m̧wil, 
im paoktok ejipan̄ 
kōj kōrommakļo̧k 
meram im aiboojoj 
eo an Anij?

Jen Katherine Nelson im Heidi McConkie

Ilo Ko̧o̧njeļ eo Ilan̄ ilo mour eo 
m̧okta, ke Jisōs Kraist eaar baļentier 
bwe en ad Rilo̧mo̧o̧r, Eaar ba n̄an 

Jemen bwe Ankilan ( Jemen) aikuj in 
dedeļo̧k, im bwe aiboojoj eo ej aikuj 
an Jemen indeeo (lale Moses 4:2).

Irooj eaar aolep iien kōm̧m̧ane 
waanjon̄ak eo n̄an kaiboojoj eo 
Jemān. Ilo tōre in jerbal in kwaļo̧k 
eo An ilo mour in, Rilo̧mo̧o̧r eaar jab 
nōbar E make bōtaab kar kwaļo̧k n̄an 
rikaļoor ro An n̄an eo Jemen, katakin 
“Eo ej lōke Eō, e jab lōke Eō a eo ear 
jilkintok Eō” ( Jon 12:44). Ilo m̧wil, 
paoktok, naan, im kōm̧m̧an, Rilo̧mo̧o̧r 
eo eaar katakin kōj kōn aorōk eo an 
karbōb.

Ilo wujlepļo̧k eo aer n̄an ļoor 
Rilo̧mo̧o̧r eo, rūm̧m̧an ded ro raar 
kout ilo bwebwenato in ej kwaļo̧k 
m̧wil ko aer itulowa im itulik kōn 

Dar’ja Sergeevna Shvydko jān 
Volograd, Russia, ej kōmeļeļeik bwe 
jej aikuj karbōb ilo ad kōnono āinwōt 
ad kōm̧m̧an n̄an ro jet kōn jeļā ņae im 
kōjerbal “ainikien emera im ine em̧-
m̧an kwaļo̧k kōn ļōmņak ko ad ilo ej-
jeļo̧k kōjerbal naan ko relej ak jekkar.” 
Kajin eo erreeo ej deeor jān ruruwe, 
kakkure, kajirere, im kakkure. Ejjamin 
kōm̧m̧an bwe ro jet ren metak ak 
kōm̧m̧an bwe eo ej kōnono ej en̄jake 
em̧m̧an ļo̧k jān jabdewōt; ej kwaļo̧k 

kakkure kadkad ko, kōnono karbōb 
ej kōketak juon kallim̧ur em̧wilaļ 
n̄an Anij im, āinwōt an Kelly Prue jān 
Utah, USA, kōmeļeļeik, “ej kōļapļo̧k 
maron̄ eo ad n̄an kalōk kadkad ko 
rem̧m̧an ippān ro jet. Ad kōnono er-
reeo ejipan̄ kōj bōktok ijo em̧m̧antata 
ippān ro jet.”

Erreeo ilo kōnono im karbōb ilo 
m̧wil rej jerbal ippān doon. “Elukkuun 
aorōk n̄an erreeo ilo kōnono im m̧wil 
kōnke rej kwaļo̧k wōn kwe im ta eo 
kwoj kaorōke,” Mike Olsen jen Utah 
ej ba. Armej rōkile n̄e naan ko im 
m̧akūtkūt ko rejjab jokkun wōt juon. 
Ad kōnono en kōbōkkak ro jet im en 
kaiboojoj Anij eaikuj dedeļo̧k jān m̧a-
kūtkūt rej rejtake. Kōn jerbal in jipan̄ 
im jouj, jej kwaļo̧k bwe kallim̧ur eo ad 
n̄an kōbōkkak ro jet im kautiej Anij re-
m̧wilaļ ļo̧k jān naan ko ad. Waanjon̄ok 
ko ad an rikaļoor ilo naan im kōm̧m̧an 
remaron̄ in kareel n̄an em̧m̧an.

“Ij lukkuun kam̧oolol karbōb ilo 
m̧wil im kōnono,” Carrie Carlson ilo 
Colorado, USA ej ba. “Ewōr juon men 
elukkuun in em̧m̧an ippān juon eo 
ettā im ejjab kōm̧m̧ani men ko n̄an 
bōk nōbar. Ro ekarbōb aer kōnono 
rej erom jepe ko rekajoor n̄an Irooj.”

Erom Karbōb ilo Nuknuk 
im Paotokin

“Karbōb [ilo nuknuk] ejipan̄ kwa-
ļo̧k ijo em̧m̧antata ilo kōj kōn jipan̄ 
kōj kalimjōk wōt jetōb ijelo̧kin armej 
ilo lukkuun pikitokin,” Paul Cave jen 
Utah ej ba. Kōn karbōb ilo nuknuk, 
jej kōketak ro jet n̄an jeļā kajied im 
kam̧oolol kōj kōn piktokid im m̧wilid 
ijelo̧kin ekōjkan aer kalimjōk kōj.

Wāween ad nuknuk ejjab kwaļo̧k 

wōt n̄an ro jet ekōjkan aer aikuj kōm̧-
m̧an n̄an ro jet, bōtaab ebarāinwōt 
jelet ekōjkan ad kalimjōk im kōm̧m̧an 
n̄an kōj make. “Jej ekkatak jān ko̧jpeļ 
eo bwe ānbwiinid ej juon menin letok 
jān Anij,” Luis Da Cruz Junior jen Brazil 
ej ba. “Ānbwiin ko ad rej jipan̄ kōj 
eddōk ļo̧k im erom̧ļo̧k āinwōt Jemed. 
Kōn wun in ej aorōk bwe jen karbōb 
ilo nuknuk. Kōn kōm̧m̧ane āindein, 
jej kwaļo̧k n̄an Anij im ro jet bwe jej 
kautiej menin letok in im n̄an ro jet.” 4

Carrie ej kōmeļeļeik, “Jab karbōb ilo 
nuknuk ej jibadbad eo an n̄an pijaik 
ānbwiin eo āinwōt juon men me ejeno̧-
lo̧k jān jetōb eo me ewōr juon piktokin 
im m̧wilin. Karbōb, men̄e ekōm̧m̧an 
bwe in jolo̧k eļap jāān jet iien im 
em̧ool eļap iien, eaar jipan̄ eō bwe in 
katak bwe ānbwinū epād ie juon jetōb 
eaorōk kōn kōjatdikdik ekwojarjar im 
jibadbad eo, ejaak im karūttoļo̧k jān ro 
Jined im Jemedwōj Ilan̄. Ejejjet bwe en 
ļap ļo̧k kea kake im kautiej e ijelo̧kin 
an naaj kar laļ in leļo̧k.”

True to the Faith ej katakin: “Ilo 
kakobaba n̄an bōbrae [jab karbōb ilo 
nuknuk], kwoj aikuj in bōbrae kōņak 
nuknuk rekanooj jekkar, paotokūm, 
im m̧wijbar. Ilo nuknuk, erreo, im 
m̧wil ko, aolep iien kwon karbōb im 
erreeo, jab n̄an jidik jab kea ak jek-
kar.5 Ilo wāween ad nuknuk im kwa-
ļo̧k kōj make, jej kwaļo̧k ad kautiej 
n̄an Anij, n̄an kōj make, im n̄an ro jet.

Kallim̧ur n̄an Jab Bar Oktak
Ilo ad kajieon̄ n̄an ļoor jon̄ak ko 

an ko̧jpeļ eo kōn karbōb, jej kwaļo̧k 
ad kallim̧ur n̄an jab oktak, ekkeijel 
kōn kien ko an Irooj ilo iien otemjeje 
ijello̧kin n̄e em̧m̧an.

jouj n̄an im kile kwojarjar eo an aolep 
ajri ro nejin Jemedwōj Ilan̄.

Ad kōnono aikuj barāinwōt kwa-
ļo̧k jeļā ņae eo n̄an Doulul in Anij: 
“Joļo̧k kajin eo ettoon im ejekkar, 
kōjerbal etan Irooj me ekanooj ema-
kijkij kōjerbale ilo laļ in rainin. . . . 
Kōnkōm̧m̧an ilo jekjek eo an kain 
kajin rōt in . . . ekakkure maron̄ 
eo [ad] n̄an bōk im̧we ko an Jetōb 
Kwojarjar.” 3

Ejja āinwōt kōnono eo ejjab kar-
bōb āinwōt ruruwe im kajirere maron̄ 

“Karbōb ej juon m̧wiļ 
an ettā im jejjet ilo 
nuknuk, erreeo, kōnono, 
im m̧wil. Eļan̄n̄e kwoj 
erreo, kwojjab aikuj kū-
nōōr waj men ko ejjeļo̧k 
tokjeer n̄an kwe make.”



 E p r ō ļ  2 0 1 4  43

RŪM̧
M̧

AN
 D

ED
 RO 

Kallim̧ur m̧ool ej iien otemej etōt 
okran ilo pedped ko an ko̧jpeļ eo. 
Anthony Roberts jen Utah ej kōmeļe-
ļeik, “Karbōb ej juon m̧ōttan wōn kwe, 
juon ikirelel n̄an etetal aolep raan ilo 
juon meļeļe kōn ko̧jpeļ eo im karōk in 
lo̧mo̧o̧r eo.” N̄e jej kajieon̄ mour kōn 
ko̧jpeļ eo ilo aolep jekjek an mour ko 
ad, oktak eo ad emaron̄ kam̧wilaļļo̧k 
im kōļapļo̧k ikdelel eo ad n̄an mour 
kōn pedped ko an ko̧jpeļ eo.

Kōtļo̧k an laļ in kōmeļeļeik wōn kōj 
emaron̄ in kakkure lōke eo ad make. 
Juliana Auna jen Utah ej kōmeļeļeik 
en̄jake eo an: “M̧okta jen aō bōk juon 
naan in kam̧ool kōn pedped in katak 
eo kōn karbōb, iaar jab m̧ōņōņō im 
mour in jetōb eaar jab jokne. Kōtļo̧k 
an laļ in kōmeļeļeik eō eaar kabūro-
m̧ōjm̧ōj im mour in jetōb eaar jako 
kōnke jum̧ae ko an laļ in kōn men 
pata, men ko an mour in renana im 
jekkar. Ke iaar kālet n̄an jab ron̄jake 
laļ in im kōtļo̧k bwe kadkad eo aō ip-
pān Anij n̄an kwaļo̧k kadkadiū, mour 
eaar pidodoļo̧k, anemkwoj, im m̧ōņō-
ņōļo̧k.” N̄e jej pukot mālim jān Jemed 
Ilan̄ ijjelo̧kin laļ in, jenaaj lo eļap ļo̧k 
lan̄lōn̄ ilo mour in im eļap ļo̧k im̧we 
n̄an karbōb.

Mour juon Mour Ekarbōb
“Karbōb ej waļo̧k ilo jabdewōt 

men jej kōm̧m̧ane: Ad kōnono, pao-
tokid, m̧antid, im em̧ool jikin ko jej 
lolo̧k,” Galina Viktorovna Savchuk jen 
Novosibirsk, Russia ej ba. Mour kar-
bōb ej ekeijel ļo̧k wōt ippān kallim̧ur 
eo ad n̄an ko̧jpeļ eo im kadkad eo ad 
ippān Anij.

Karbōb m̧ool ej juon koba in ji-
m̧or m̧wil im kōm̧m̧an. Jerbal n̄an 
kōkōm̧anm̧an ļo̧k jim̧or m̧wilid ak ad 
ļōmņak naaj jipan̄ kōj kōkōm̧anm̧an 
ļo̧k ro jet. Karbōb ilo m̧wilid im ilo ej-
jeļo̧k ejaake juon kallim̧ur to̧o̧n wōt ad 
mour ej bōbrae kōj jān bōk tarlep in 
kōjeram̧m̧an ko an mour karbōb. Im 
tōmak bwe jej karbōb ilo jab kōtļo̧k 
bwe karbōb n̄an kareel m̧akūtkūt ko 
ad n̄an kapo kōj make.6

Ilo jekjek eo an karbōb, n̄an ba 
mājed rej kalimjōk wōt aiboojoj eo 

an Anij ej meļeļe in bwe jej itulik im 
itulowa kallim̧ur n̄an mour karbōb. 
Ejja āinwōt an māj aikuj kalimjōk-
ļo̧k wōt Anij, paotokid im m̧akūt-
kūt ko ad rej aikuj jokkuun wōt 
juon ippān pedped ko an karbōb. 
Bōtaab kalimjōkļo̧k wōt Anij ejjab 
kōm̧m̧ane kalimjōk aiboojoj eo An; 
ej aikuj kalimjōk wōt E. Barāinwōt, 
nuknuk erreeo im karbōb eaikuj in 
kōm̧m̧an kōn juon pedped in katak 
ko indeeo.

Ilo ad kōro̧o̧l ļo̧k mājed n̄an Anij, 
jenaaj maron̄ in kapidodoļo̧k ad 
kalimjōk erreilo̧k eo ad n̄an E. Ejja 
āinwōt, ilo ad kalimjōk erreilo̧k eo 
ad ilo Anij, mājed enaaj kalimjōkļo̧k 
ilo iaļ eo An.

Ilo ad kajieon̄ mour karbōb, je-
naaj en̄jake kareel eo an Jetōb eļap-
ļo̧k ilo mour ko ad. Elder Robert D. 
Hales jen Doulul eo an Jon̄oulruo 
Rijilōk ro eaar katakin: “Karbōb 
ej pedped eo n̄an erom erreo eo 
an Jetōb. N̄an erom karbōb ej n̄an 
ettā, im erom ettā ej kūr tok Jetōb 
eo n̄an pād ippā.” 7 Kōn an Jetōb 
tōl ļōmņak ko im m̧akūtkūt ko ad, 
mejād enaaj erom kalimjōk wōt ai-
boojoj eo an Anij im jenaaj obrak 
kōn meram. ◼
Katherine Nelson ej jokwe ilo Utah, USA. 
Heidi McConkie ej jokwe ilo Delaware, USA.

Meļeļe kōn Mour Kwojarjar eo Am̧
Jab oktak ilo kōjerbal karbōb 

ejipan̄ kōj meļeļe im kam̧oolol bwe 
jej ajri ro nejin Jined im Jemed ilo Lan̄, 
im jeļāļo̧kjeņ eo ad kōn mour kwojar-
jar emaron̄ im̧we kōj n̄an karbōb ļo̧k. 
Raffaella Ferrini jen Florence, Italy, 
ej kōmeļeļeik, “Karbōb eaar kōjeram̧-
m̧an mour eo aō kōnke ejipan̄ eō 
en̄jake āinwōt juon leddik eo nejin 
Jema Ilan̄ eaorōk, im bwe jeļāļo̧kjeņ, 
āinwōt juon uwaak, ekōm̧m̧an bwe 
in karbōb ļo̧k.

Jen Melissa Zenteno

Jet m̧ail ko etto ļo̧k jen parijet 
in Helsinki, Finland, ej m̧ōko 
reppan kar kaliki ioon lojet in 

Suomenlinna, kar kaliki ilo 18th cen-
tury eo n̄an bōbrae rijodik ro. Ererak-
ļo̧k kijoon jiljino āne ko, menin eliok 
titbok ej jutak kōn dim in kijejeto eo 
an armej in Finnish ro.

Bōtaab membōr in Finland ro rej 
lolo̧k em̧ ko reoktak n̄e rej lolo̧k ca-
pital en aer. Helsinki Finland Temple 
eo ej juon kōkkaļe in oktak eo aer 
im kōjparok eo rej bōke jān aer mour 
kōn ko̧jpeļ in.

N̄an Niilo Kervinen, juon rūm̧m̧an 
ded 24-an iiō jān Rovaniemi, Finland, 
10 awa in iuwe ilo tūrein n̄an Helsinki 
kōn juon wōņāān eo edik n̄an kōļļāik 
kōn kōjeram̧m̧an eo n̄an jerbal ilo 
tam̧peļ eo.

M̧okta jen aje eo an Helsinki 
Finland Temple eo ilo Oktoba 2006, 
Niilo im membōr ro jet ilo ward eo 
an raar etal n̄an Stockholm Sweden 
Temple ak n̄an Copenhage Denmark 
Temple. “Tūreep ko ekkā aer bōk juon 
wiik ilo iien jōm̧ar,” ej kememej. Ilo̧k 

kōn baj im jokwe ilo em̧ nuknuk ko 
ilo tūreep ko rej jet iaan ememļo̧kjeņ 
ko rem̧m̧antata.

Aaet wōr juon tam̧peļ ilo laļ en an 
make juon kōjeram̧m̧an em̧m̧an. “Ke 
rej kōjjeļāiki kōn Helsinki temple, iaar 
lukkuun m̧ōņōņō,” Niilo ej ba. “Ij en̄-
jake wōt kajoor eo an jar in aje eo 
kajjojo iien ij deļo̧n̄ ļo̧k.”

Iakwe in n̄an tam̧peļ eo ekōjeno̧-
lo̧k Niilo jān ro m̧ōttan. “Rifinland ro 
raar lukkuun jerbal im lem̧ōņōņō ilo 
niknik bōtaab kar jolo̧k jidik iien n̄an 
men ko an jetōb ilo mour ko aer,” ej 
kōmeļeļik. Men̄e Niilo ej ba bwe eaar 
aolep iien jeram̧m̧an kōn ro m̧ōttan 
rem̧m̧an, ilo an rūtto ļo̧k oktak eo 
ikōtaan ekōjkan an ro m̧ōttan mour 
im ekōjkan an kar katakin e n̄an 
mour erreoļo̧k. Eaar oktak in me 
ekōm̧m̧an bwe Niilo en pukot naan 
in kam̧ool eo an make ke eaar 17 an 
iiō. “Iaar aikuj kōm̧m̧ane juon jokālet 
kōn ia eo n̄an jutak ie im wōn n̄an 
erom,” ej ba. “Kōn kōjeram̧m̧an ko an 
Irooj im kōn im̧we an baam̧le im ro 
m̧ōtta rem̧m̧an, Iaar bōk juon naan 

in kam̧ool eo ekajoor kōn Kabun̄ in.”
Ilo kōnono kōn oktak, Elder 

David A. Bednar jen Doulul eo an 
Jon̄oulruo Rijilōk ro eaar ba, “Ij kalli-
m̧ur bwe ilo ad itok n̄an jeļāļo̧kjeņ eo 
an m̧ool eo im rej oktak n̄an Irooj, je-
naaj pād wōt ilo pen im dim im jamin 
bun̄ lo̧k.” 1 Men̄e ilo̧k n̄an Helsinke 
ebōk iien im jāān, Niilo eaar kallim̧ur 
n̄an juon rikaļooraņ Kraist. Im n̄an 
Niilo, ejjeļo̧k karmejete n̄an jidik. ◼

KAKEEMEMEJ
 1. David A. Bednar, “Oktaktok n̄an Irooj,” 

Liahona, Okt. 2012, 51.

P I J A  K O  A N  R Ū M̧ M̧ A N  D E D  R O

Finland
Ta eo ej āinwōt n̄an 
erom juon rūm̧m̧ad 
ded eo etiljek ilo 

Finland? Juon likao 
ej kwaļo̧k m̧anit eo 

im tōmak eo an.

Oktak im Kaarmejete ilo 

MEĻEĻE KO
Capital: 

Helsinki
Kajin: Kajin 

Finnish 
(Suomi)

JEN NŌM̧BA 
KEIN
5,250,000 armej 

ro (ilo Jānwōde 
2012)

187,888 006 
Cake ko

179,584 006 
āne ko

2.2 milien saunas

KABUN̄ IN ILO 
FINLAND
4,715 Armej ro 

Rekwojarjar 
ilo Raan-ko 
Āliktata

15 Ward ko
15 Branch ko
2 Stake ko
1 mijen
1 tam̧peļ, kar aje 

ilo Oktoba 22, 
2006

EĻAPĻO̧K KŌN NIILO

Ta eo ekkar an armej in 
Finland m̧ōn̄ā?
Jet iaan m̧ōn̄ā ko renno ippa 
ekoba juub in salmon im kanniōk in 
reindeer ippān mashed potato. Eļap 
barāinwōt am m̧ōn̄ā pilawe rye.

Ta eo kōm̧m̧an n̄an kalim̧om̧o?
Em̧m̧an ippa snowboard, alooj pija, 
ak etetal bajjōk inam̧ōj. Iaar jerbal e 
mijen eo aō ilo Japan, kōn menin Ij 
ekkatak kajin Japan n̄e imaron̄.

Elemen jerā (dating) ilo Finland?
Ejjeļo̧k juon m̧anit eo eļap kōn 
menin jerā (dating). Ekkā an armej 
kajjitōk ippān juon ālkin aer kadede 
wōr juon kōņaan eo eļap n̄an er. 
Ijin, jerā (dating) ejjab juon jekjek 
n̄an jeļā kajien jabdewōt. Ewōr 
rūm̧m̧an ded ro retiljek ijin, em̧ool 
eļan̄n̄e rejjab lōn̄ membōr ro. Jet 
iien membōr ro rūm̧m̧an ded rej 
ilo̧k ettoļo̧k n̄an juon date ippān 
juon armej raar ioone ilo juon eb 
an rūm̧m̧an ded.

Ij tōmak ewōr jet m̧ool ko bwe jim̧or kōrā 
ro im em̧m̧aan ro rej aikuj in meļeļe kōn 
eddo eo eaorōk ewōr ippān kōrā ro ilo 

kōkajoor ļo̧k im kalōk aelōn̄ in kiin̄ eo an 
Anij ioon laļ in. Ilo elōn̄ wāween ko, kōrā ro 
rej būruwōn Kabun̄ eo. Kōn menin kōn jipan̄ 
eo an Irooj, ikōņaan leļo̧k aō kile n̄an kōrā 
ro retiljek im jiron̄ ro an Kabun̄ in. N̄an kom̧ 
sister ro, jekdoon ia eo kom̧ij jokwe ie ilo laļ 
in, jouj jeļā bwe Būreejtōnji eo Kein Kajuon 
im Doulul eo an Jon̄oulruo Rijilōk ro rej 
iakwe im lōke kom̧.

In jino kōn juon ekkatak eo enaaj ka-
keememej kōn ta eo jej kōm̧m̧ane ioon laļ in.

Jej ļaddik ro im leddik ro rej jetōb nejin 
Jemedwōj Ilan̄. Jaar mour Ippān ilo mour eo 
m̧okta. N̄an kakūrm̧ool mijen eo n̄an bōk-
tok jab wabanban im mour indeeo an armej 
(lale Moses 1:39), Jemedwōj Ilan̄ eaar kōm̧-
m̧ane juon karōk n̄an jipan̄ ajri ro Nejin bōk 
jibadbad eo aer eļap. Karōk eo an Jemed kar 
kūr armej n̄an wōtlo̧k im maron̄ jepel ļo̧k 
jān E ium̧win juon tōre ilo aer ļotak tok ilo 
mour in, bōk juon ānbwin, im deļo̧n̄e juon 
tōre in idajon̄jon̄ im m̧aanjebpopo. Karōk 
eo An kar n̄an letok juon Rilo̧mo̧o̧r n̄an 

lo̧mo̧o̧ren aolep armej jān Wōtlo̧k in. Pin-
muur eo an ad Irooj Jisōs Kraist ej kōpooj 
iaļ eo kōn kain̄i ko an ko̧jpeļ eo im bujen 
ko rekwojarjar n̄an jepļaak ļo̧k n̄an im̧aan 
mejān Anij. Kōnke jenaaj kar mour ilo juon 
peļaak eo ewabanban eobrak kōn kauwō-
tata im kareel ko, Jemedwōj Ilan̄ im Nejin 
raar jeļā bwe jenaaj kar aikuj n̄an maron̄ bōk 
kajoor eo eļap ļo̧k jen eo ad make. Raar jeļā 
bwe jenaaj kar aikuj n̄an maron̄ bōk kajoor 
eo Aer. Ko̧jpeļ eo im katak ko an Kraist rej 
leļo̧k n̄an aolep ro renaaj bōke kajoor in 
n̄an bōk mour indeeo im kajoor eo n̄an loe 
lan̄lōn̄ ilo iaļ in.

Ewōr ro rej kajjitikin jikin eo an kōrā ro 
ilo karōk eo an Anij ilo Kabun̄ in. Iaar ma-
ron̄ kar intōrpiu jen national im international 
media n̄an jiron̄ kom̧ bwe enan̄in aolep 
rijeje nuuj ro, ro iaar maron̄ jerbal ippāer 
eaar wōr kadede aer jeļā ilo ejjeļo̧k pere 
kōn unin kōnono in. Ium̧win iiō ko rellōn̄ 
raar kajjitōk kajjitōk ko ļōmņak bwe kōrā 
ro rej membōr edik ļo̧k aorōk er ilo Kabun̄ 
in. Ejjab m̧ool meļeļe in.

In lewaj ļalem meļeļe ko n̄an ami kōļmen-
ļo̧kjeņ kaki kōn unin kōnono in eaorōk.

Jen Elder  
M. Russell Ballard
Jen Doulul eo an 
Jon̄oulruo Rijilōk ro

EM̧M̧AAN IM KŌRĀ  

Ilo karōk eo an Jemedwōj Ilan̄ me ej leļo̧k n̄an em̧m̧aan ro kajoor an priesthood 
eo, em̧m̧aan ro im kōrā ro ewōr oktak ak aorōk in jerbal ko rej juon wōt.

RO ILO JERBAL  
EO AN IROOJ

Bōk Mour Indeeo
Jemedwōj Ilan̄ eaar kōm̧anm̧an jim̧or kōrā ro im em̧-

m̧aan ro, ro rej leddik im ļaddik ro rej jetōb Nejin. Meļeļe 
menin bwe m̧aan ak kōrā ej indeeo. Ewōr juon An karōk 
kar kōm̧anm̧ane n̄an jipan̄ aolep ro rej kālet n̄an ļoor E im 
Nejin, Jisōs Kraist, bōk mejān kajjik eo aer āinwōt rijolet 
an mour indeeo.

Eļan̄n̄e mour ippān Anij ej kōttōpar eo Aer āliktata eao-
rōk im jibadbad eo im eļan̄n̄e Rej aolep jeļā im wāppen, 
āinwōt ad jeļā bwe Rej, innām Rej meļeļe ijo em̧m̧an tata 
n̄an m̧aanjebpopo, katakin, im tōl kōj bwe en wōr ad iien 
n̄an kōkkare kōj n̄an mour ippān Anij.

Enan̄in aolep ewōr juon an baam̧le ak ro jerā er, ro 
raar po ilo elōn̄ jorrāān in ikōtōltōl ko. Aitwerōk kōn unin 
kōnono ko ejjab bōk jabdewōt uwaak im, ilo m̧ool, maron̄ 
kōm̧m̧an akweel. Ewōr jet kajjitōk ko kōn ijo Kabun̄ ej rie 
kōn unin kōnono ko rem̧wilaļ reppen n̄an uwaaki n̄an kaju 
būruwōn jabdewōt armej. Mekarta, n̄e jej pukōt Irooj ilo 

jar kōn wāween n̄an en̄jake im ta n̄an kōm̧m̧ane ilo jekjek 
kein, m̧ool eo ej itok: “Kwoj ke tōmak ilo Jisōs Kraist im 
kwoj ke ļoor E im Jemān?” Ij tōmak bwe enan̄in aolep ar-
mej ilo Kabun̄ ilo juon iien ak bar juon naaj bwilōn̄ eļan̄n̄e 
remaron̄ kōm̧m̧ane aolep men kar kajjitikin er n̄an kōm̧-
m̧ane. Ak eļan̄n̄e jej lukkuun tōmak ilo Irooj, kam̧ool eo 
ej itok: “Ij tōmak Jisōs Kraist, im ij m̧ōņōņō in kōm̧m̧ane 
jabdewōt men Ej aikuji eō n̄an kōm̧m̧ane.” Kōn menin 
jen etal m̧aan ļo̧k. Ekōjkan an kajoor naan kein “Ij tōmak 
Jisōs Kraist”!

Naan in kam̧ool eo ad im ad jokne ilo kōļmenļo̧kjeņ 
im ad ājmour ej ijjino kōn m̧ōņōņō n̄an tōmak bwe Jemād 
ilo Lan̄ em̧ool ejeļā ijo em̧m̧an tata.

2. Kabun̄ in Ej Tōl Kōn Kii ko an Priesthood eo
Kabun̄ eo an Jisōs Kraist im Armej ro Rekwojarjar ilo 

Raan-ko Āliktata, im Kabun̄ eo An ej tōl jen im kōn mā-
lim eo an priesthood im kii ko an priesthood eo. “Kii ko 
an Priesthood rej mālim eo Anij eaar liļo̧k n̄an ritōl ro an 

priesthood eo n̄an kōtōpalpal, kōjeikik, im tōl jerbal eo an 
Priesthood eo an ioon laļ.” 1

Ro ewōr ippāer kii ko an priesthood eo—men̄e emaron̄ 
juon tikōn eo ewōr kii ko ippān n̄an doulul eo an ak juon 
bisop eo ewōr ippān kii ko n̄an ward eo an ak juon stake 
būreejtōn eo ewōr ippān kii ko an stake eo an ak Būreejtōn 
eo an Kabun̄ in eo ej kabwijer aolep kii ko an priesthood 
eo—ej lukkuun kōmaron̄ an aolep ro rej jerbal ak tiljek in 
jerbal ium̧win tōl eo aer n̄an kōjerbal mālim eo an priest-
hood im n̄an bōk kajoor an priesthood eo.

Aolep em̧m̧aan im aolep kōrā ro rej jerbal ium̧win tōl 
eo an ro ewōr kii ko ippāer. En̄in ej wāween an Irooj tōl 
Kabun̄ eo An.

In āliji juon men eo iaar kwaļo̧k ilo Eprōļ 2013 kweilo̧k 
eo eļap: “Ilo karōk eo an Jemedwōj Ilan̄ me ej leļo̧k n̄an em̧-
m̧aan ro kajoor an priesthood eo, em̧m̧aan ro ewōr eddo eo 
ejej uwaan n̄an tōl priesthood eo, bōtaab rejjab priesthood 
eo. Em̧m̧aan ro im kōrā ro ewōr oktak ak aorōk in jerbal ko 
rej juon wōt. Ejja āinwōt an juon kōrā ban keotak juon ajri 
ilo an ejjeļo̧k juon em̧m̧aan, kōn menin juon em̧m̧aan ejjab 
maron̄ lukkuun kōjerbal kajoor eo an priesthood eo n̄an 
ejaake juon baam̧le indeeo ilo an ejjeļo̧k juon kōrā. . . . Ilo 
jekjek ko an indeeo, jim̧or kajoor in tum̧ wōņ in orļo̧k eo 
im kajoor an priesthood eo rej ajije jān ļeo im lio pālele.” 2

Etke em̧m̧aan ro raar ekkapit n̄an opiij ko an priesthood 
im jab kōrā ro? Būreejtōn Gordon B. Hinckley (1910–2008) 
eaar kōmeļeļeiki bwe eaar Irooj, jab em̧m̧aan, “eo kar jitōn̄e 
bwe em̧m̧aan ro ilo Kabun̄ eo An rej aikuj kabwijer priest-
hood eo” im bwe eaar barāinwōt Irooj eo eaar kōkwojarjar 
e kōrā ro kōn “maron̄ ko n̄an kam̧ōj doulul in eļap im 
aiboojoj, eo ej Kabun̄ in im aelōn̄ an Anij”. . . 3 Ke ao-
lep men kar ba im kōm̧m̧an, Irooj eaar jab kwaļo̧k etke 
E eaar ejaake Kabun̄ in An āinwōt Eaar.

Jen jab meļo̧kļo̧k bwe enan̄in juon m̧ōttan in aolep 
katak ko rej bōk jikin ilo Kabun̄ in ej kōm̧m̧an jen sister 
ro. Wāween tōl eo eļap kar letok ej jān sister ro ad. Elōn̄ 
jerbal in jipan̄ ko im m̧akūtkūt ko rej karōk im tōl jen kōrā 
ro. Ko̧o̧njeļ eo im jipan̄ ko jet an kōrā ilo ward im stake 
ko̧o̧njeļ ko im ilo ko̧o̧njeļ ko routiej ilo opiij ko reļļap 
an Kabun̄ in rej letok im̧we eo emenin aikuj, māletlet, 
im jokkun wōt juon.

Ebōk jim̧or em̧m̧aan ro, ro rej kautiej kōrā ro im men 
in letok ko roktak jen doon an jetōb ippāer im kōrā ro 
rej kautiej kii ko an priesthood kabwijer jen em̧m̧aan ro 
n̄an karuwaineneik tok kōjeram̧m̧an ko relikio jen lan̄ ilo 
jabdewōt kijejeto ilo Kabun̄ in.

3. Em̧m̧aan ro im Kōrā ro Rej Aorōkier Wōt Juon
Em̧m̧aan ro im kōrā ro rej jon̄āer wōt juon imejān Anij 

im ilo imejān Kabun̄ eo, ak jon̄an wōt juon ej jab meļeļein 
bwe rej āinwōt doon. Eddo ko im menin letok ko rekwo-
jarjar an em̧m̧aan ro im kōrā ro roktak jen doon ilo piktok 
ko aer ak jab ilo aorōk ko aer ak kareel ko. Katak ko an 
Kabun̄ eo ad ej likūt kōrā ro jon̄an wōt juon em̧m̧aan ro 
im barāinwōt rej oktak jen em̧m̧aan ro. Anij ej jab ļōmņak 
bwe em̧m̧aan ak kōrā rej em̧m̧an ak aorōk ļo̧k jen eo juon. 
Būreejtōn Hinckley eaar kwaļo̧k n̄an kōrā ro bwe “Jemed 
Indeeo . . . ej jan̄in kar ļōmņak bwe kwoj aikuj dik ļo̧k jen 
ribōk aiboojoj an kōm̧anm̧an ko An.” 4

Em̧m̧aan im kōrā ro ewōr menin letok ko roktak ippāer, 
kajoor ko roktak, im meļeļe ko roktak im en̄jake ko. En̄in 
ej juon iaan unin pedped in katak ko etke jej aikuji doon. 
Ebōk juon em̧m̧aan im juon kōrā n̄an ejaake juon baam̧le, 
im ebōk em̧m̧aan ro im kōrā ro n̄an kōm̧m̧ane jerbal eo 
an Irooj. Juon ripālele em̧m̧aan im kōrā rej jerbal jim̧we 
ippān doon n̄an kalikio doon. Jen jojo kōjparok bwe jen 
jab kajjieon̄ in ukōt karōk eo an Jemedwōj Ilan̄ im jibadbad 
ko ilo mour ko ad.

4. Aolep Rej Jeram̧m̧an jen Kajoor an Priesthood eo
N̄e em̧m̧aan ro im kōrā ro rej etal n̄an tampeļ eo, rej ji-

m̧or bōk menin letok eo jen ejja kajoor eo wōt, eo ej kajoor 
eo an priesthood eo. Tōre in me mālim eo an priesthood 
eo ej tōl jen kii ko an priesthood, im kii ko an priesthood 
eo rej kabwijer wōt jen em̧m̧aan ro rewānōk, maron̄ bōk 
kajoor im kōjeram̧m̧an ko an priesthood ej pojak n̄an aolep 
ajri ro nejin Anij.

“Jemedwōj Ilan̄ ej m̧ōņōņō kōn kajoor in An. Aolep 
em̧m̧aan im kōrā ro ewōr aer maron̄ n̄an kajoor in n̄an 
jipan̄ ilo mour ko aer make.” Aolep ro raar kōm̧m̧an bujen 
ko rekwojarjar ippān Irooj im ro rej kautiej bujen ko rej 
ekkar n̄an bōk m̧adenļo̧k ko an juon make, n̄an maron̄ 

kōjeram̧m̧an jen enjeļ ro rej kwaļo̧k, n̄an kōnono ippān 
Anij, n̄an bōk tarlep in ko̧jpeļ eo, im, eļap tata, n̄an erom 
rijolet ro ippān ļo̧k Jisōs Kraist aolep men ko ewōr ippān 
Jemen.

5. Jej Aikuj in Jeļā im Kwaļo̧k Naan in Kam̧ool  
eo an Katak ko

Jej aikuji kōrā ro an Kabun̄ in n̄an jeļā katak ko an Kraist 
im n̄an kwaļo̧k naan in kam̧ool eo an Jepļaaktok eo ilo 
aolep wāween komaron̄. Ej jan̄in kar wōr juon iien eļap ilo 
bwebwenato in laļ in. Satan im rikaļoor ro an rej kōkōm̧an-
m̧an ļo̧k kein jerbal ko aer, kōl ko aer m̧ae taujin iiō ko, 
im rej imminene ilo kakkure tōmak im lōke ilo Anij im ilo 
Irooj Jisōs Kraist ilubwilijin baam̧le in armej.

Kōj aolep—em̧m̧aan ro, kōrā ro, rūm̧m̧an ded ro, jodik-
dik ro, im ļaddik im leddik ro—epād ippāer Irooj im Kabun̄ 
eo An n̄an dāpij, n̄an kōjparok, im n̄an ajeded ipeļaakin laļ 
in. Jej aikuji eļap ļo̧k ainikien ko reļļap, kajoor im tōmak an 
kōrā ro. Jej aikuj in katak katak ko im n̄an meļeļe ta eo jej 
tōmak e bwe kwon maron̄ kwaļo̧k naan in kam̧ool eo am̧ 
kōn m̧ool in men otemjej—men̄e naan in kam̧ool ko rema-
ron̄ waļo̧k ipeļaakin juon campfire ilo juon kāām an Doulul 
eo an Jiron̄ ro, ilo juon kweilo̧k in naan in kam̧ool, ilo juon 
blog, ak ilo Facebook. Kwe wōt komaron̄ kwaļo̧k n̄an laļ in 
bwe kōrā ro an Anij, ro raar kōm̧m̧ani bujen ko rej āinwōt 
doon im tōmak.

Sister ro, am̧ maron̄ kareel ej juon kareel ejenolo̧k—juon 
men ejjab maron̄ bar kōm̧m̧an jen em̧m̧aan ro. Ejjeļo̧k juon 
emaron̄ bōbrae ad Rilo̧mo̧o̧r kōn jabdewōt kareel eļap ļo̧k 
ak kajoor jen kom̧, leddik ro nejin Anij, maron̄—kom̧ ro 
ewōr kajoor im kam̧ool ilowaer. Kajoor in ainikien juon 
kōrā eaar oktak jab maron̄ būne, im Kabun̄ in ej aikuji aini-
kiem̧ kiiō eļap ļo̧k jen kar m̧okta.

Ij lewaj aō kam̧ool n̄an kom̧ im aō naan in kam̧ool bwe 
jej pād ilo juon iien eo jej aikuj jutak ippān doon. Jej aikuj 
jutak ippān doon—em̧m̧aan im kōrā ro, likao ro im jiron̄ 
ro, ļaddik im leddik ro. Jej aikuj jutak n̄an karōk eo an 
Jemedwōj Ilan̄. Jej aikuj kōjparok E. Emōj iuun ļo̧k e. Jej jab 
maron̄ jutak aiperper āinwōt membōr ro an Kabun̄ eo an 
Jisōs Kraist im Armej ro Rekwojarjar ilo Raan-ko Āliktata im 
kōtļo̧k bwe menin en wōnm̧aan ļo̧k im waļo̧k ilo an ejjeļo̧k 
rōjan̄ ko rebwe n̄an bwe ainikied en maron̄ ron̄.

Anij en kōjeram̧m̧an kom̧ bwe kom̧in peran n̄an katak 
im n̄an jeļā m̧ool ko relam̧ waan an ko̧jpeļ eo im n̄an kwa-
ļo̧ki aolep iien kwoj būki. ◼
Jān juon kōnono in nokon kar kwaļo̧ke ilo Brigham Young University ilo 
O̧kwōj 20, 2013. N̄an aolep ennaan eo ilo English, etal n̄an speeches.byu.edu.

Jonathan ej juon jera eo eaar kobatok 
ilo Kabun̄ in emān iiō ko rem̧ootļo̧k. 
E ej make wōt membōr ilo Kabun̄ in ilo 

baam̧le eo an. Ālkin an kar bōk Priesthood 
eo an Aron, eaar jino jerbal n̄an ro jet āin-
wōt ej jan̄in kar kōm̧m̧ane m̧okta. Jonathan 
eaar jeļā n̄an jerbal, eaar aikuj in katak eļap. 
Eaar barāinwōt kōņaan in wānōk im lōke e 
eļap ļo̧k, bwe eaar katak ko̧jpeļ eo, kar jar, 
im pād ilo kweilo̧k ko an Jabōt im jemenere. 
Eaar lukkuun jerbal n̄an kōjparok kien ko im 
jon̄ok ko an Kabun̄. Eaar tiljek kakūrm̧ool 
eddo in priesthood ko an, ekoba erom juon 
rūkaki in loļo̧k eo eļap. An Jerbal n̄an Anij 
bok eo eaar jipan̄ e meļeļe eddo ko im katak 
n̄an kakūrm̧ooli.

Jerbal in jipan̄ an priesthood eo an 
Jonathan kar leļo̧k n̄an e kajoor ilo jetōb. 
Eaar jipan̄ kōjparok e jān aolep kareel ko re-
nana. Eaar lukkuun eddōk ļo̧k ke eaar jerbal 
im kōppopo n̄an ilju im jekļaj eo an. Iiō eo 
ļo̧k, eaar erreo n̄an bōk Melkisedek Priest-
hood eo im menin letok eo an tampeļ eo. 
Ej kiiō jerbal e juon mijen ilo Brazil.

Priesthood eo an Aron emakijkij ņaetan 
“priesthood in m̧aanjebpopo.” Anij eaar lewaj 
n̄an eok Priesthood eo an Aron kōnke Ewōr 
juon jerbal n̄an eok—kiiō im ilo ilju im jekļaj. 
Am̧ tiljek ilo jipan̄ ilo Priesthood eo an Aron 
ej kōpooj eok n̄an iien ko rem̧m̧an reļļap ļo̧k 
n̄an jerbal ilo iiō ko rej itok. Āinwōt Jonathan, 
kwoj m̧aanjebpopo n̄an “bōk Melkisedek 

Priesthood, n̄an bōk kōjeram̧m̧an ko an tampeļ 
eo, n̄an jerbal e juon mijen elikio, n̄an erom 
juon ļeo pālele eiakwe im jemān, n̄an wōn-
m̧aan ļo̧k ilo jerbal in eatok n̄an Irooj” (True 
to the Faith: A Gospel Reference [2004], 4).

Komaron̄ jab jeļā aolep meļeļe ko an iien 
ko rem̧m̧an Jemedwōj Ilan̄ eaar likūt im̧aam̧, 
ak ij lōke eok bwe kwonaaj m̧aanjebpopo 
n̄an tōpari eļan̄n̄e kwoj keememej n̄an kōm̧-
m̧ane wāween in āinwōt rikabwijer Priest-
hood eo an Aron.

Ļoor Jisōs Kraist
Āinwōt juon rikabwijer priesthood eo, 

kwoj juon ribōk jikin Jisōs Kraist. Meļeļein 
bwe kar kajjitōk ippām̧ n̄an ļoor E im n̄an 
kōm̧m̧ane ta Enaaj kōņaan kōm̧m̧ane.  
Ta eo enaaj kar kōm̧m̧ane? Ilo aolep 
jekjek, Eaar wujlepļo̧k mour eo An  
n̄an jerbal im kōjeram̧m̧an ro jet. Bar-
āinwōt kwe. Leļo̧k eok make ilo jerbal n̄an ro 
jet—im eddōk im kōkōm̧anm̧an ļo̧k bwe en 
ļapļo̧k ilo kwe n̄an leļo̧k! Keememej wāween 
an Jisōs kar eddōk ļo̧k ilo An kar jodikdik: 
Eaar “kalapļo̧k ilo An mālōtlōt im rūtto, im ilo 
jouj ippān armej im Anij” (Luk 2:52).

M̧ōttan ļoor Rilo̧mo̧o̧r eo ej erom mālōtlōt 
im ājmour ilo ānbwin ilo am̧ jodikdik. Menin 
ebōk am lukkuun jerbal im aolep iien kōm̧-
m̧ane ijo em̧m̧an tata (lale D&C 4:2). Kwoj 
bōk jouj ippān Anij ilo am kepaak ļo̧k E jen 
jar aolep iien, katak ko̧jpeļ, pokake, im jerbal 

M̧AANJEBPOPO N̄AN JERBAL, 

David L. Beck
Būreejtōn eo Eutiej an 
Doulul eo an Likao ro

Anij eaar lewaj Priesthood eo an Aron kōnke Ewōr juon jerbal n̄an kom̧—kiiō im ilo ilju im jekļaj.

JERBAL N̄AN KŌBPOPO

RIKABWIJER RO AN  
PRIESTHOOD EO AN ARON:

EWI WĀWEEN IMARON̄ 
M̧AANJEBPOPO N̄AN:

Bōk Melkisedek  
Priesthood eo

Ļoor Jisōs Kraist jen

Kwaļo̧k Aolep Iien jen

Kōm̧m̧ani Kain̄i ko an Priesthood

• pukōt ankilaan Anij

• pokake

• jar aolep iien im katak ko̧jpeļ 

• peptaiji ro jet

• Kōjeram̧m̧an Kwojkwoj eo

• Jipan̄ riakwij

• lo̧mo̧o̧ren membōr ro rejaniknik

•  kōkajoorļo̧k baam̧le im 
membōr in doulul eo

Jerbal ilo juōn mijen

Erom juon ļeo  
pālele im jemān

Bōk kōjeram̧m̧an ko 
an tampeļ

in jipan̄. Kwoj bōk jouj ippān ro jet ilo am̧ 
jouj im kautiej n̄an baam̧le eo am̧ im juon 
m̧ōttā āinwōt Kraist n̄an aolep.

Keememej bwe Jisōs aolep iien eaar kōm̧-
m̧ane ankilan Jemān. Kwoj ļoor Kraist n̄e 
kwoj pukōt ankilan Anij aolepān raan eo  
n̄an tōl jerbal eo am̧ im jerbal kōn im̧we  
ko an jetōb kwoj būki.

Kōm̧m̧ani Kain̄i ko an Priesthood
Kain̄i ko an priesthood rej menin aikuj 

n̄an aolep ajri ro nejin Anij im kōjeram̧m̧an 
jim̧or ļaddik ro Nejin im leddik ro Nejin 
barāinwōt. Jān iien eo kwoj erom juon tikōn, 
kwoj jipan̄ jerbal ilo juon kain̄i an priesthood 
ilo ajije kwojkwoj eo. Kwonaaj wōnm̧aan-
ļo̧k n̄an kōm̧m̧ane kain̄i ko an priesthood 
eo ilo Priesthood eo an Aron tokālik ilo am̧ 
kōbpopo im kōjeram̧m̧an kwojkwoj eo, 
kōkpeptaij, im bōk koņaam̧ ilo ekkapit ko 
jet an rikabwijer Priesthood eo an Aron. 

N̄an bōk koņaam̧ ilo kain̄i ko rekwojarjar, 
kwoj aikuj in erreo. Am erreo emaron̄ lewaj 
eļap kajoor in jetōb n̄an kain̄i ko kwoj kōm̧-
m̧ani. Kajjieon̄ erreo ilo aolep wāween n̄an 
kwaļo̧k jerbal ko rekwojarjar an kwojkwoj 
eo an Irooj (lale D&C 38:42). N̄e kwoj kōm̧-
mane, komaron̄ jutak im̧aan ward eo am̧ ak 
branch āinwōt juon ribōk jikin Jisōs Kraist 
em̧ool. Renaaj jeram̧m̧an jen ikdelel eo am̧ 
n̄an kōjparok bujen ko kwoj jipan̄ er kōkāāli.

Kwaļo̧k Aolep Iien
Āinwōt juon rikabwijer Priesthood eo an 

Aron, kwoj kwaļo̧k. Ilo aolep iien, pukōt iien 
ko rem̧m̧an n̄an kwaļo̧k n̄an baam̧le eo am, 
ro m̧ōttam̧, membōr in doulul eo am̧, im ro 

jet. Aolep men kwoj kōm̧m̧ani ilo priesthood 
eo ej jipan̄ kōm̧m̧an n̄an ro jet jim̧or ilo ān-
bwin im ilo jetōb. N̄an waanjon̄ok, n̄e kwoj 
jipan̄ bisop eo am̧ ak branch būreejtōn eo am̧ 
jen jerbal n̄an juon baam̧le kwoj loļo̧k, kwoj 
katak ewi wāween n̄an kile im kōjparok 
aikuj ko an ro jet. Kwonaaj barāinwōt kwaļo̧k 
n̄an ro jet ilo am pukōt ļo̧k n̄an kōkajoorļo̧k 
membōr in doulul eo am̧ im lo̧mo̧o̧ren eo 
ejaniknik, aini joortak ko n̄an jipan̄ rijeram̧ōl 
im riaikuj, kōm̧m̧ani jerbal ko n̄an rinan̄inmej 
im riwōtam̧we, katakin im kam̧ool kōn Kraist 
im ko̧jpeļ eo An, im kōmeraik ļo̧k eddodo ko 
an eo ebweer.

Kwoj kwaļo̧k āinwōt am katak katak ko 
ilo kweilo̧k eo an doulul eo am̧ im ilo nokon 
in jota eo an baam̧le eo am̧. Kwoj kwaļo̧k 
āinwōt am̧ karuwaineneik aolep n̄an itok n̄an 
Kraist (lale D&C 50:29)—ilo m̧weo ilo doulul 
eo, ilo jikuuļ eo, ippān mijenede ro rej jerbal 
aolep raan, im jabdewōt jikin kwoj pād ie.

Ilju im Jekļaj eo Am̧
Kōnono ippān ro jinem̧ im jemōm̧ ak 

rikapilōk ro kōn ta enaaj menin aikuj n̄an 
eok ilo eddo eo am ilju im jekļaj āinwōt 
juon rikabwijer Melkisedek Priesthood eo, 
mijenede, ļeo pālele, im jemān. Je ilo jikin 
eo em̧ōj kōpooje jet iaan eddo ko reļļap im 
ewi wāween am maron̄ m̧aanjebpopo n̄ani 
rainin ilo am̧ jerbal ilo Priesthood eo an 
Aron. Emaron̄ āinwōt eļap kiiō, ak keememej 
bwe iaļ eo em̧m̧an tata n̄an m̧aanjebpopo ej 
kōm̧m̧ane ta eo Jemedwōj Ilan̄ eaar kajjitōk 
ippam̧ rainin n̄an kōm̧m̧ane. Kwon maron̄ 
loe m̧ōņōņō ilo am̧ jerbal kiiō im m̧aanjeb-
popo n̄an ilju im jekļaj eo am̧ eaiboojoj. ◼

Kwoj ļoor Kraist n̄e kwoj pukōt 
ankilan Anij aolepān raan eo n̄an 

tōl jerbal eo am̧ im jerbal kōn 
im̧we ko an jetōb kwoj būki.

“Priesthood eo ej kajoor 
im mālim eo an Anij kar 
letok n̄an lo̧mo̧o̧r im kōje-
ram̧m̧an aolep—em̧m̧aan 
ro, kōrā ro, im ajri ro. . . .

“Ewōr kōjeram̧m̧an 
ko rejenolo̧k jān Anij 

n̄an aolep armej ro rerreo ro rej peptaij, bōk 
Jetōb Kwojarjar eo, im bōk m̧ōttan kwojkwoj 
eo aolep iien. Tampeļ eo ej bōktok eļap ļo̧k 
meram̧ im kajoor, ippān tok kalim̧m̧ur eok 
kōn mour indeeo [lale D&C 138:37, 51].
Elder Neil L. Andersen jen Doulul eo an Jon̄oulruo 
Rijilōk ro, “Kajoor ilo Priesthood eo,” Liahona,  
May 2009, 5, 9. 2013, 92.

Ritōl ro an Kabun̄ in raar katakin kōj bwe kain̄i ko an priesthood eo im bujen 
ko rej pojak n̄an aolep ajri ro nejin Anij-em̧m̧aan ro im kōrā ro.

“Eaorōk n̄an ad meļeļe 
bwe Jemedwōj Ilan̄ eaar 
letok juon iaļ n̄an aolep 
ļaddik im leddik ro Nejin 
n̄an bōk kōjeram̧m̧an 
ko an im kajoorļo̧k jen 
kajoor eo an priesthood. 

Io̧ļapen karōk eo an Anij n̄an ajri in jetōb ro 
Nejin ej kean̄ eo An make: ‘Jerbal im aiboojoj 
eo An ej n̄an—bōktok mour jab wabanban 
im mour indeeo an armej’ (Moses 1:39).”
Elder M. Russell Ballard jen Doulul eo an Jon̄oul-
ruo Rijilōk ro, “En̄in Ej Jerbal Im Aiboojoj eo Aō,” 
Liahona, Eprōļ 2013, 19.

“Kain̄i ko an priesthood 
im bujen ko rej kōppeļļo̧k 
iaļ n̄an obrak in jeram̧-
m̧an ko kalim̧uur kaki 
n̄an kōj jān Anij, ko raar 
kapidodoik kōn Pinmuur 
eo an Rilo̧mo̧o̧r. Jej ļaddik 

im leddik ro nejin Anij kōn kajoor, kajoor an 
Anij, im letok n̄an kōj iien em̧m̧an n̄an bōk 
mour indeeo—n̄an ro̧o̧l ļo̧k n̄an im̧aan mejān 
Anij im mour Ippān ilo baam̧le eo An indeeo.”
Carole M. Stephens, rikakpilōklōk eo kein kajuon 
ilo būreejtōn eo eutiej an Doulul eo an Kōrā, “Jej 
Ke Jeļā Ta Ewōr Ippād?” Liahona, Nov. 2013, 12.

KAJOOR EO N̄AN KŌJERAM̧M̧AN  
AOLEP ARMEJ

Ewi wāween am̧ āinwōt likao ak juon 
jiron̄, jekdo̧o̧n ta jekjek ko ilo baam̧le 
eo ami, kepaak eok n̄an kajoor eo an 

bujen ko an priesthood eo kwaar kōm̧m̧ani 
n̄an kōkajoor ļo̧k m̧weo imōm̧ im baam̧le ko? 
Meļeļe eddo im aorōk eo an baam̧le ko ad 
ilo karōk eo an Irooj emaron̄ im̧we kōj n̄an 
kautiej kalim̧m̧ur ko jaar kōm̧m̧ani kōn lale 
bwe ijo em̧m̧an tata ippād im jerbal in jipan̄ 
eo eļap tata ej kōm̧m̧an ilowaan m̧ōko imōd. 
Jen lale jet iaan wāween ko jej pedped ioon 
kajoor eo an bujen ko ad n̄an kōkajoor ļo̧k 
im jerbal n̄an ro me eļap tokjāer tata n̄an kōj.

Ekōjkan Am̧ Naaj Kar Uwaak?
Ej jotenin M̧ande, im ebooļ am̧ homework. 

Kwoj ron̄ an jem̧ōm̧ kūr ro ilo baam̧le eo n̄an 
kuk tok n̄an nokon in jota eo an baam̧le. Ta 
eo kwoj kōm̧m̧ane?

Kālet A: Uwaak eo am̧, “Aaa, baba, ejjeļo̧k 
aō iien n̄an men en jotenin! Ij aikuj ekkatak!”

Kālet B: Emōkaj am̧ jipan̄ aiin tok ro jeim̧ 
im jatūm̧ im m̧ōņōņō in bōk koņaam̧ ilo jar 
ko, al, im ennaan eo.

Eļan̄n̄e ej Wōr Ritōl an Priesthood 
eo ilo Mweo.

Rie jinem̧ im jemōm̧ ilo am̧ m̧ōņōņō in 
bōk koņaam̧ ilo nokon in jota eo an baam̧le, 
jar an baam̧le, im ekkatak jeje ko rekwojarjar 
an baam̧le rej jet iaan wāween ko n̄an kōka-
joor ļo̧k ritōl eo an priesthood eo ilo m̧weo 
imōm̧. Ekanooj lōn̄ wāween ko jet, āinwōt:

•  Jar kōn Jinem im Jemōm (Rej jar kake 
eok enan̄in aolep kajjojo raan.)

•  Rie jinem̧ im jemōm̧ ilo kūr ko aer ilo 
Kabun̄ in im kajjitōk jan jipan̄ peļaakin 
m̧weo, eļap tata n̄e rej boub kōn jerbal 
ko raorōk.

•  Jipan̄ jinem̧ im jemōm̧ karuwaineneik 
rūkaki in loļo̧k m̧weo n̄e rej itok, innām 
m̧ōņōņō in ron̄jake ennaan eo aer.

•  Eļan̄n̄e ewōr juon tampeļ ilo eria eo am̧, 
ba kwoj kōkaajririik ajri ro reddik jatūm̧ KŌ

Ilo am̧ kōjparok 
bujen ko am̧, 
kwoj bōktok 
kajoor eo an 
priesthood eo 
n̄an kōjeram̧m̧an 
m̧weo im baam̧le 
eo am̧.

Jen Bonnie L. Oscarson
Būreejtōn eo Eutiej an 
Doulul eo an Jiron̄ ro

BŌKTOK  
KŌJERAM̧M̧AN KO  

AN PRIESTHOOD  
EO N̄AN M̧WEO IMŌM̧



bwe jinōm̧ im jemōm̧ ren maron̄ etal 
n̄an tampeļ eo im bōk koņaaer ilo kain̄i 
ko an priesthood.

Keememej bwe ejjab ro jinen im jemān 
wōt rej eddo n̄an karuwaineneiki im dāpij 
wōt Jetōb eo ilo m̧weo im̧ōm̧. Eļap ijo ko-
maron̄ kōm̧m̧ane n̄an karuwaineneik tok 
Jetōb eo kōn kōm̧m̧an im m̧wilim̧. Kwoj ke 
kōm̧m̧ane ijo koņaam̧ n̄an karuwaineneik 
tok im̧we eo an Jetōb n̄an m̧weo imōm̧.

Eļan̄n̄e Ewōr Ritōl an Priesthood 
eo ilo Mweo.

Baam̧le ko rejjab aier wōt juon im aiin 
aer jerbal wōt juon. Komaron̄ pād ilo baam̧le 
eo ejjeļo̧k ippān jinen ak jemān ak ejjeļo̧k 
rikabwijer priesthood eo me ej tōl ilo m̧weo 
im̧ōm̧. Ej lōn̄ wōt wāween ko n̄an karuwaine-
neik tok kajoor in priesthood eo n̄an kōkajoor 
ļo̧k eok im baam̧le eo am̧. Men kein jej aikuj 
aolep kōm̧m̧ani, jekdo̧o̧n jekjek rot ko ad:

•  Kōm̧m̧ani jar ko ami make, ekkatak jeje 
ko rekwojarjar, im jitlo̧k. Kijejeto kein 
renaaj jipan̄ eok bwe kwon kajoor ilo je-
tōb im karuwaineneik tok Jetōb eo n̄an 
mour eo am̧ im n̄an eria kwoj reel ie.

•  Bōk am̧ iien n̄an kōļapļo̧k kūr ko am̧ ak 
ijjitōn̄ ko am ilo Kabun̄ in im pojak n̄an 
katak ko ilo Jabōt. Am̧ kōm̧m̧ane menin 
enaaj wōr am̧ lōke eok make im kwaļo̧k 
am̧ rie būrookraam̧ ko an priesthood eo.

•  Kwaļo̧k kautiej n̄an aolep ro uwaan 
baam̧le eo am̧ im rie er ilo m̧akūtkūt 

ko rem̧m̧an ippāer. Kālet kein rej 
jipan̄ kōkajoor ļo̧k aolep baam̧le eo.

•  Kwaļo̧k ippān baam̧le eo am̧ men ko 
kwoj katak im kōm̧m̧ani ilo kūlaaj 
ko im doulul ko am̧ ilo Kabun̄ in. 
Ej juon wāween n̄an bōktok katakin 
ko an ko̧jpeļ eo n̄an m̧weo.

•  Pukōt wāween ko n̄an jipan̄ ro ipe-
ļaakin kōn m̧akūtkūt ko reļam̧ waan 
an jouj.

•  Jipan̄ ipeļaakin m̧weo ilo am̧ kōm̧-
m̧ani jerbal ko ak jipan̄ ļaddik ak 
leddik ro jeim̧ im jatūm̧.

•  Kwaļo̧k iakwe eo an Kraist n̄an 
baam̧le eo am̧—enaaj ewōr juon tōp-
rak eļapļo̧k ilo kōkajoor ļo̧k kadkad 
ko an baam̧le jān enan̄in aolep men 
ko jet komaron̄ kōm̧m̧ani.

Kautiej Bujen ko Am̧
Kōn jerbal, iakwe, im kōkajoor ļo̧k 

baam̧le ko ad, jej m̧ool n̄an bujen ko jaar 
kōm̧m̧ani ilo peptaij n̄an jutak āinwōt 
rikam̧ool an Jisōs Kraist, kōjparok kien ko 
An, im kōkajoor ļo̧k ro ipeļaakid. Jemaron̄ 
pedped ioon kajoor eo an bujen ko an 
priesthood eo an erom juon kōjeram̧m̧an 
n̄an im jipan̄ ilo m̧ōko im̧ōd im baam̧le ko 
ad. Priesthood, jerbal in jipan̄ im m̧weo rej 
naan ko me aikuj indeeo ekkejel ilo ļōm-
ņak ko ad. Ro uwaan baam̧le ko ad make 
rej aikuj in nōm̧ba juon kōttōpar ilo ad pu-
kōt wāween ko n̄an bōk koņaad ilo jerbal 
in lo̧mo̧o̧r in. N̄e jej kōkajoor ļo̧k baam̧le 
ko ad, jej barāinwōt kōkajoor ļo̧k Kabun̄ 
eo, jukjukinpād ko ad, im laļ in. ◼

“Baam̧le eo ej 
ioļapļapen karōk 

eo rikōm̧anm̧an eo 
n̄an ijo ajri ro Nejin 

rej jibadōk ļo̧k 
indeeo.”

“Baam̧le eo: A Proclamation  
to the World,” Ensign or Liahona,  

Nov. 2010, 129.

BŌKTOK  
KŌJERAM̧M̧AN KO  

AN PRIESTHOOD  
EO N̄AN M̧WEO IMŌM̧

“Aorōk tata eo 
ilo jerbal eo 
an Irooj kom̧ 

naaj kōm̧m̧ane 
enaaj pād 

ilowaan wōt 
m̧ōko im̧ōm̧i.”

Teachings of Presidents  
of the Church: Harold B. Lee  

(2000), 134.

Ennaan eo aō ñan kom̧ ej kōn juon 
kōjatdikdik im kōketak ilo tōre in im 
ilo aolepān mour ko ami. Eļap an lōñ 

jorrāān ko ilo laļ in, ak aolep iien ej ekkā an 
wōr jorrāān ilo kajjojo iiō im tōre. Jab boub 
kaki, im jab ebbeer kaki. Iiō in ej itok enaaj 
obrak kōn iien ko rem̧m̧an im kōjeramman 
ko reļļap. Jenaaj wōnm̧aanļo̧k wōt bwe en 
wōr jeļāļo̧kjeņ ikkijen mennin kapeel ko 
raan kein, ikkijen ejmour im iialen leto-letak 
ennaan im meļeļe—aolep eria in ekkatak 
ko eļap ijoko kuņaer ñan kōkm̧anm̧naļo̧k 
mour ko ad. Kwoj mour ilo tōre eo eaiboojoj 
tata laļ in ejeļā kake, kōn elōñ ļo̧k kōjeram̧-
m̧an ko ilo rainin rej iieoke elōñ ļo̧k armej 
ro epeļaakin laļ in jen jabdewōt tōre ilo 
bwebwenato. Keememej—bwe jibūm ekar 
jab ettōnake juon tablet jidikdik ke ekar 
dettan wōt kwe, im jim̧m̧am ekab de jañin 
jeļā kilen ijjilōk ļo̧k ennaan ilo cell phone. 
Kōn menin, kwon m̧ōņōņō im ājimourur 
im kōjatdikdik.

Ij ba menin kōnke juon bwebwenato iaar 
riiti raan ko ļo̧k ej kemlet bwe nañinmej eo 
eļaptata ibwilijin jodikdik raan kein ejjab 
tōñal ak metak ob ak kenjōr. (Kain jorrāān 
rōt in ekkā wōt aer jelōt armej ro ilo iiō e 
aō, ejjab jokane ami.) Jaab, nañinmej eo ro 

ikotaan 13-18 iiō kab 20 rej ļap aer jorrāān 
jān e eļaptata, āinwōt an kar waļok ilo ripoot, 
ej an juon make pere ilo e make, mijak kōn 
tok ālik, kōn ļōmņak eo bwe ejjeļo̧k tokjāer, 
im an lukkuun ejjeļo̧k lōke ilo er make im ilo 
laļ eo ipeļaakier.

Meñe eļap aō kanooj ritto ļo̧k jen kom, 
imeļeļe kōn wāween kein jej inebata kaki 
kōnke enañin aolep tōre ko ikar dik wōt, 
ña barāinwōt iaar jelm̧ae jekjek in ilo an 
kar jab kanooj ļap aō lōke ña make. Imaroñ 
kememej aō kate bwen em̧m̧an aō katak, 
kōtmane ñan an wōr iaļan aō win mani 
in jikuuļ, im kōlmenļo̧kjen kōn etke ro jet 
rōjerm̧m̧an ļo̧k ilo ejja kōttōpar in wōt jen 
ña. Imaroñ kememej elōñ iiō ko in jiāe 
ikkure ko iaar kajion̄ ikkure ilo eļap lōke eo 
iaikuji ñan aō bōk tub ilo ikkure ilo aijkuuļ 
im kallōj. Eļaptata aō ememej an ejjeļo̧k aō 
lōke kōn ledddik, ekka an ļap ikdelel ko rej 
walok ippān likao ro. Eļap aō kam̧oolol bwe 
Sister Holland eaar kajioñ kake ña. Aet, ima-
roñ ememej aolep men ko kwōj kememeji 
—jab lukkuun jeļā kōn ewi wāween aō 
erretok ak eļan̄n̄e ikar riwainene ak kōn ta 
eo ilju enaaj bōktok ñan ña.

Kōttōpar eo aō ijin ejjab ñan kōnono aolep 
men ko juon rūm̧m̧anded ej jelm̧ai ko rej 

Jen Elder 
Jeffrey R. Holland
Jen Doulul eo an 
Jon̄oulruo Rijilōk ro

LŌKE EO KŌN  
WĀNŌK
Ikōņaan kajjuik kōnono in aō kōn ekōjkan 
bwen wōr juon kain lōke eo āinjuon. 

bōktok pere ñan juon im jet jeleke ko, ak ikōņaan kajjuik 
aō kōnono kōn ewi wāween an maroñ wōr juon lōke eo 
ejenolo̧k—juon lōke eo, elañn̄e ejimwe ad kōkaajririik 
enaaj kōm̧m̧an menin bwilōñ ñan aolep men ko bar jet ilo 
mour eo am. Ñan kōm̧m̧ane men in, ij aikuj kwaļo̧k juon 
bwebwenato.

Aorōk Eo kōn Wānōk an Juon Make
Elōñ iiō ko remootļo̧k kiō, m̧okta ļo̧k jen aō kar kūr 

āinwōt juon Rutiej an Kabuñ, iaar bōk kuņaō āinwōt juon 
rikōnono ilo juon kweilo̧k an ro rūm̧m̧anded. Kweilo̧k in 
ekar jem̧ļo̧k kōn juon jar in kwaļo̧k naan in kam̧ool ko 
me juon likao eo ewilieo, likao eo em̧m̧an dettan ej kab 
baj jepļaak tok jen an kar jerbale mijen eo an eaar jutak 
im kwaļo̧k naan in kam̧ool eo an. Eaar em̧m̧an erreitokin, 
erreo, im ewōr an lōke—āinwōt erreitok in juon mijenede 
eo ej kab baj jepļaaktok ilo an reitok.

Ke ej jino an tōn kōnnaan, denin kōmjaļaaļ eaar toor 
imejen. Eaar ba eaar mōnōnō in jutak ilubwilijin juon dou-
lul in rūmmanded ro rej Armej ro Rekwojarjar ilo Raan-ko 
Āliktata im ñan eñjake juon mour em̧m̧an ej wōnm̧aanļo̧k 
ie. Ak eñjake eo eaar maroñ waļo̧k wōt, eaar ba, kōn wōt 
juon men eaar waļo̧k ñane 
jet iiō ko m̧okta ļo̧k, juon 
eñjake eo eaar ukōt mour 
eo an ñan indeeo.

Innām ear kwaļo̧k kōn 
an kar jepļaaktok jen an kar 

date ejjab to ālkin an kar ekkapit ñan juon elder ke ej 18 an 
iiō. Juon men eaar waļo̧k ilo iien date in me eaar jab buñ 
buruwōn kake. Eaar jab etal wōt im lukkuun kōmeļeļeik, 
ak kōnke ejab maroñ kar kwaļo̧k kake ilo juon jikin elōñ 
armej ie. N̄an rainin, ijjab jeļā m̧wilal in jorrāan eo, ak ebwe 
an alikkar ñane ilo an jelete im jetōb eo an im lōke eo kōn 
e make.

Ilo an jijet ilo wa eo waan iumin jidik iien ilowaan iiaļ 
eo ļo̧k ñan m̧weo im̧ōn make, ļōmņak kōn elōñ men ko 
im eñjake ko eļap aer kabūromōjmōj kōn jabdewōt ta eaar 
kōm̧m̧ane, jinen eo ejjab membōr eaar kakkōtkōt ļo̧k jen 
m̧weo jim̧we ļo̧k ñan wa eo waan. Ilo juon kōttan jinen 
eaar kalikkare bwe ļaddik eo edik ļo̧k jatin ļaddik in eaar 
wōtļo̧k ilowaan m̧weo, eaar ļap an itak bōran im eaar 
maron̄ lōtļo̧k im āinwōt kankan ānbwinin. Jemān eo ejjab 
membor eaar mōkaj im kūr ļo̧k waan aujpitōl eo, ak enaaj 
bōk jet iien ñan an maroñ itok jipañ.

“Itok im kōm̧m̧an juon men,” jinen eaar lamōj. “Ewōr ke 
juon men komij kōm̧m̧ane ilo Kabuñ ņe am̧ ilo iien rot in? 
Ewōr ippām priesthood eo aer. Itok im kōm̧m̧ane juon men.”

Jinen eaar jab kanooj jeļā kake Kabuñ in ilo tōre eo, ak 
eaar jeļā jidik kōn kōjeram̧m̧an ko an priesthood. Mekerta, 

Ke ej jijet ilo wa eo waan 
ium̧win jidik iien ilo iaļen 
iaļ eo ilo m̧weo im̧ōn 
make, ļōmņak kōn men 
ko jen im en̄jake būromōj 
eļap, jinen eo ejjab 
membōr eaar diwōjtok  
jān m̧weo.

jotenin ilo an juon eo eļap an iakwe aikuji tōmak im ka-
joor eo an, likao in eaar jab maroñ kōm̧m̧an jabdewōt. Ilo 
an wōr eñjake rot eo ej eñtaan kake ilo kōlmenļo̧kjeņ eo 
ej eñjake—jekdon ta eo—eaar jab maroñ bōktok e im̧aan 
Irooj ñan kajjitōk kōjeram̧m̧an eo aikuji.

Eaar kelok jen wa eo im ettōr ilowaan iial eo ļo̧k ñan 
m̧weo im̧ōn juon em̧m̧aan eo erūtto ļo̧k ak ewānōk me 
ekōn jeran eo epake ilo ward eo jen ke ļaddik eo eaar 
peptaij ruo ak jilu iiō ko m̧okta ļo̧k. Kar leļo̧k kōmeļeļe 
ko, im erro kar bar jepļaak ļo̧k ñan m̧weo m̧okta jen  
an kar rikakōlkōl eo tōkeaktok. Ta eo ej kam̧ōņōņō ilo 
jemļokin bwebwenato in ilo an waļo̧k ilo iien kweilo̧k 
naan in kam̧ool in ej kōn an ļeo erūtto ļo̧k m̧ōkaj im  
leļo̧k kōjeram̧m̧an eo an priesthood eo em̧m̧an, kajoor 
kōm̧m̧an bwe ajri eo ejorrāan en aenōm̧m̧an im kakkije 
m̧okta jen an jipan̄ ikijen ājmour itak tok. Juon tūreep 
emōkaj ñan aujitōl eaar kōm̧m̧an im juon kakōlkōl eaar 
kōm̧m̧an im eaar waļo̧k ke ejjeļo̧k jorrāān en eļap eaar 
waļo̧k. Juon iien eo eļap an kamijak ñan baam̧ļe in ear 
eļļā ļo̧k jen er.

Innām mijenede eo ej kab baj ro̧o̧ltok ij kōnnan kake 
eaar ba menin: “Ejjeļo̧k juon eo ejjañin iion ta eo iaar 
iione bon̄en eo enaaj jeļā kōn kajookok im būromōj eo 
iaar kwaļo̧k kake kōn aō kar en̄jake aō jab wānōk ñan 
kōjerbal priesthood eo ij kabwijer e. Ej juon ememļo̧kjeņ 
eo elapļo̧k an kōmōtak ñan ña āinwōt ke ej ļaddik eo 
lukkuun jatū eo eaikuji iō im eo jinō im jema ro rejjab 
membōr ro eļap aer iuwōta im ewōr aer jim̧we ñan door 
eļapļo̧k aer kōjatdikdik kake iō. Ak ilo aō jutak im̧ami 
rainin, imaroñ kallim̧ur ñan kom menin, “ear ba.” Ijjab 

wāppen, ak jen bon̄en eo maantak ijañin bar kōm̧m̧an 
jabdewōt men enaaj maroñ bōbrae iō jen aō etal iman 
Irooj kōn lōke im kajitōk ñan An jipañ elañn̄e aikuji. Wā-
nōk an kajjojo ej tariņae eo ilo lal in jej mour ie,” eaar kile, 
“bōtaab ej juon tariņae eo ij anjo jāne. Emōj aō eñjake an 
Irooj ņa ruwō kōn addin ej jitōñ tok iō juon allen ilo mour 
e aō, im ijjab ļōmņak in bar eñjake juon bar alen elañn̄e 
imaroñ kōm̧an jabdewōt ņae. Aet, em̧ool,” eaar kōjem-
ļo̧ke, “Imaroñ kōm̧m̧an jabdewōt kake.”

Eaar kōjemļo̧k naan in kam̧ool eo an im jijet. Ij maroñ 
wōt pijaik ļo̧k wōt e. Ij maroñ wōt lo ijo kōm kar pād ie. Im 
ij maron̄ wōt ememej tok an lur, an ejjeļo̧k ekeroro ālkin 
ennaan eo an ke aolep ilo ruum eo ej wōr aer iien ñan 
bar etale ļo̧k m̧wilaļ in mour ko aer, bar kōkajoor ļo̧k jidik 
kalim̧m̧ur ko ñan mour kaki naan kein rōkajoor elletok 
in Irooj.

Eo Eaar jiron̄ kōj bwe wānōk en kainōknōk e kōļmen-
ļo̧kjeņ ko ad, innām lōke eo am̧ en ļap im̧aan Anij, im 
jeļāļo̧kjeņ eo kōn priesthood enaaj pād wōt ilo buruwōm 
āinwōt wot jen lañ.

Bwe Jetōb kwojarjar eo enaaj karejaram iien otemjej, im 
am̧ jokon enaaj jokon eo ejamin oktak jen wānōk im m̧ool” 
(lale D&C 121:45–46; elōn bar kakobaban meļeļe).

Lañlōñ ilo Jetōb in Anij
Ro jera em̧m̧an dettaer jitōnboro, en m̧ōņōnō mour ko 

ami. Ļōmņak kōn em̧m̧an tata im kōjatdikdik kōn em̧-
m̧an tata im en wōr tōmak kōn ilju im jeklaj. Ewōr juon 
mour em̧m̧an epād im̧ami. Jemedwōj Ilañ ej iakwe eok. 
Eļan̄n̄e eaar wōr bōd remaroñ ukweļo̧k jāni im rej jeor-
ļo̧k bōd ejja āinwot ñan kar likao em̧m̧anded in. Ewōr 
ippām aolep men ñan mour kaki im kōm̧m̧an karōk kaki 
im tōmak kaki. Ñan am kowāppen ļōmņak eo am eļan̄n̄e 
kwōj ajimakeke jen ememļo̧kjeņ ko am komaroñ eñjake 
Jetōb an Anij ilo wāween eo am̧ make. Ikōņaan bwe 
kwōn bōk itok limo kake Jetob, ñan eñjake lōke eo ilo 
an pād im̧aan Irooj iien otemjej. En wānōk kōlmenļo̧kjeņ 
ñan kōjparok an erreo makūtkūt ko ad rainin im ilju im 
ñan indeeo. ◼
Jān nokon eo an jodikdik ro eo eaar kōm̧m̧an ilo Tijem̧ba 31, 2006.

“Jān bon̄ōn eo to n̄an kiiō ij jan̄in 
kōm̧m̧ane jabdewōt men eo enaaj 
bōbrae n̄a jān etal im̧aan Irooj kōn lōke 
im kajjitōk kōn jipan̄ eo An n̄e ej menin 
aikuj,” eaar ba.

Kōj otemjej jej pukōt mour indeeo, eo ej meļeļe in 
mour im pād ilōn̄ tata ilo aiboojoj eo eutiej tata an 
aelōn̄ eo eutiej tata, ijo jemaron̄ mour ilo im̧aan 

mejān Jemedwōj Ilan̄ āinwōt baam̧le ko.
Ilo kakkobaba n̄an tōmak ilo Jisōs Kraist im ukweļo̧k, 

kain̄i im bujen ko an priesthood eo rej kōtļo̧k ad delo̧n̄e 
ļo̧k iaļ eo ej tōl ļo̧k n̄an mour indeeo. Jekdo̧o̧n n̄āāt eo 
kwaar deļo̧n̄e iaļ in ak ia eo kwoj pād ie—eļan̄n̄e kwaar 
ļotak ilo Kabun̄ ak ukweļo̧k im oktak tok ālkin, eļan̄n̄e 
kwaar niknik ilo aolepān mour eo am̧ ak kab baj ro̧o̧l 
tok n̄an m̧akūtkūt an Kabun̄ in—komaron̄ eddōk ļo̧k ie 
ilo am̧ kalimjōk ļo̧k wōt bujen ko am̧ im ta eo komaron̄ 
bōke im kōjparoke.

Im eaorōk n̄an jeļā bwe kain̄i im bujen ko an priest-
hood eo rej jab wōt kalim̧m̧ur kōn ilju im jekļaj eo eai-
boojoj. Rej barāinwōt letok n̄an kōj kajoor, kaenōm̧m̧an, 
im jipan̄ eo jaikuji kiiō n̄an maron̄ ļoor iaļ eo im niknik 
n̄an jemļo̧kin ilo jim̧we. ◼

KŌJEM̧ EO 
Kain̄i im bujen ko an Priesthood eo rej kōm̧m̧an bwe 
jen pād ilo iaļ eo n̄an mour indeeo im kōjeram̧m̧an 
kōj kōn kajoor eo jej aikuji kiiō.

“Ej mālim eo an 
priesthood ilo Kabun̄ in 
me kain̄i ko rekwojarjar 
im bujen ko rej liāpe 
baam̧le ko indeeo 
im kōkkare kōj kajjojo 
n̄an ro̧o̧l ļo̧k n̄an 

Anij Jemād im Jisōs Kraist ilo laļ eo 
an Anij. Kain̄i kein rej bōktok aenōm̧m̧an 
kōnke rej bujen ippān Irooj.”
Elder Quentin L. Cook jen Doulul eo an Jon̄oulruo 
Rijilōk ro, “Aenōm̧m̧an an Juon Make: Aenōm̧m̧an 
an Juon Make Ej Menin Nōbar kōn Kwojarjar,” 
Liahona, Eprōļ 2013, 34.

kwojkwoj—kajjojo 
wiik ej kōkāāl bujen 

peptaij eo

Lale 2 Nipai 31.

PEPTAIJ

im IAĻ EO

MENIN LETOK EO AN  
JETŌB KWOJARJAR

IAĻ EO EJ 
TŌL ĻO̧K N̄AN 
MOUR INDEEO  

(NIKNIK N̄AN 
JEM̧ĻO̧KIN)

Kōjem̧

“Pād ilo iaļen ko̧jpeļ 
eo an kien ko, kain̄i 
ko, im bujen ko 
naaj kōjparok kōj 
imkōpooj kōj n̄an 
kōm̧m̧ane jerbal eo 
an Anij ilo laļ in.”

Elder Robert D. Hales jen Doulul eo an Jon̄oulruo 
Rijilōk ro, “Jutak Pen ilo Jikin ko Rekwojarjar,” 
Liahona, Eprōļ 2013, 49.

“Ilo am̧ wānōk im bōk 
koņaam̧ ilo kain̄i ko an 
priesthood eo, Irooj enaaj 
lewaj n̄an eok eļap ļo̧k 
kajoor, aenōm̧m̧an, 
im kōjatdikdik kōn 
mour indeeo.”

Elder Neil L. Andersen jen Doulul eo an  
Jon̄oulruo Rijilōk ro, “Itok n̄an E,” Liahona,  
Nobemba 2013, 95.

JIPAN̄ KO ILO IAĻ EO ĻO̧K

Jeje ko Rekwojarjar—rej tōl im 
bōk kōmeļeļe eo āinwōt m̧ōttan 
bujen eo ikōtaan Anij im armej 
ro An (lale D&C 84:57)

Jar—“[M̧aajta eo] ej ltok an kōj 
bujen ko n̄an’ aolep iien keeme-
mej E’ im kakkōl eo n̄an ‘jar aolep 
iien’ bwe jen likūt ad kōjatdikdik 
ilo E, kōjparok eo ad wōt” (Būreej-
tōn Henry B. Eyring, Rikakpilōklōk 
eo Kein Kajuon ilo Būreejtōnji eo 
Kein Kajuon, “Always,” Ensign, 
Oct. 1999, 9).

Jerbal in jipan̄—kakūrm̧ool bu-
jen ko ad ilo ad jerbal n̄an Anij im 
jari ro Nejin, ekoba kūr ko, tampeļ 
im jerbal in menmenbwij ko an 
baam̧le, kwaļo̧k kōn ko̧jpeļ, jerbal 
in mijenede aolep raan.

Ukweļo̧k—keememej bujen ko 
ad im kepaak lo̧k Rilo̧mo̧o̧r eo n̄e 
jej jōbwābwe, jet iien ekoba jipan̄ 
eo jen ritōl ro an priesthood eo.

MOUR INDEEO  
(LAĻ EO EO EUTIEJ TATA IPPĀN BAAM̧LE KO)

LEĻO̧K PRIESTHOOD IM EKKAPIT  
(N̄AN LIKAO RO) 

MENIN LETOK KWOJARJAR  
EO AN TAMPEĻ

LIĀP ILO TAMPEĻ

Kōjeram̧m̧an ko an 
Petriak—tōl eo ejenolo̧k an 
juon make im kōjeram̧m̧an 

ko kalim̧m̧ur kaki.

Kōjeram̧m̧an ko 
n̄an rinan̄inmej—rej 

jipan̄ im kōmour

Kōjeram̧m̧an ko an juon jemān im 
kōjeram̧m̧an ko jet an kainōm̧m̧an 
im kapilōk—aenōm̧m̧an im tōl n̄e 

emenin aikuj

KAIN̄ I 
KO RAORŌK IM BUJEN KO

KŌKĀĀL IM KŌKAJOOR ĻO̧ K KAIN̄ I KO

“Ta eo ij aikuj kōm̧m̧ane n̄e 
juon unin kōnono lelōn̄tak ilo 
jikuuļ me ej ņae katak ko an 
ko̧jpeļ eo, āinwōt m̧an lo̧jien?”

Elōn̄ wāween ko n̄an uwaak—ak jaab—ej pedped 
wōt ioon jekjek eo. M̧oktata, ļōmņak kōn ta eo ema-
ron̄ waļo̧k eļan̄n̄e kwoj kōm̧m̧ane ak jab ba jabdewōt. 
Eļan̄n̄e kwoj ikōn̄ im ro jet remaron̄ ļōmņak bwe 
kwoj errā kōn juon men eo kwojeļā ke ebōd, komaron̄ 

kōņaan in pukōt juon wāween eo epidodo n̄an kōm̧m̧an bwe ta 
eo kwoj jab rie en alikkar. Eļan̄n̄e kwoj ļōmņak ennaan ko am̧ 
renaaj wōt kōm̧m̧an iakwelel, innām komaron̄ pukōt bar juon 
iien n̄an kōnono. Mekarta, eļan̄n̄e kūlaaj eo am̧ ej kautiej doon 
im rūkaki eo ej kajjitōk kōn bōk koņaam̧ komaron̄ jar kōn im̧we 
innām kōmeļeļeik tōmak eo am̧.

Komaron̄ barāinwōt m̧aanjebpopo m̧okta ļo̧k jen iien eļan̄-
n̄e kwōjeļā kūlaaj eo am̧ enaaj ekōnono kōn jet unin kōnono. 
Ilo kakkobaba n̄an jeje ko rekwojarjar im kōnono ko kōn unin 
kōnono eo an kweilo̧k eo eļap, lale True to the Faith, Gospel 
Principles, ak For the Strength of Youth. komaron̄ barāinwōt 
kaminene kōmeļeļeiki unin kōnono eo ilo nokon in jota eo 
an baam̧le. N̄e kopojak, kōņaan ippān rūkaki eo am̧ ak ro ilo 
kūlaaj eo am̧.

Wāween am̧ uwaak aorōk in wōt ta eo kwoj ba. Jeļā kautiej 
im kajjieon̄ jab kōjerbal naan ko an Kabun̄ in. Ro ilo kūlaaj eo 
am̧ renaaj jab meļeļe kwe eļan̄n̄e, “Juron rikapilōk an Doulul 
eo an Jiron̄ ro ilo ward eo aō kar katakin eō bwe . . .”

Ta eo eaorōk tata ej n̄an am̧ jeļā ta eo kabun̄ in ej katakin 
im ta eo Jetōb Kwojarjar ej jiron̄ eok kake bwe koj jāmin po 
jān bōd ko komaron̄ ron̄ ak riiti ilo kūlaaj.

Kajim̧we Katak eo Ebōd
Jej uwaan Kabun̄ eo ej kōketak jer-
bal in mijenede me jej aolep kūr n̄an 
kwaļo̧k, kōn menin, jej jab maron̄ 
kōtļo̧k bwe katak eo ebōd ej ajeded. 
Ilo jekjek rot kein, jej aikuj kōnono 
n̄an maron̄ kajim̧we katak eo ebōd im 
jipan̄ armej meļeļe kōn wāween eo an 
jepļaaktok eo an ko̧jpeļ eo kōn unin 
kōnono eo.
David M., iiō 16, Kasaï-Occidental 
Province, Democratic Republic of Congo

Kwon jouj
Ij en̄jake ij aikuj kwa-
ļo̧k aō ļōmņak ilo juon 
wāween ejouj im bar-
āinwōt kwaļo̧k etke ij 
tōmaki. Ijjab ļōmņak ij 

aikuj kōm̧m̧an bwe ro jet ren kwaļo̧k 
ļōmņak ko aō, bōtaab bwe rej aikuj 
jeļā ia eo ij jutak ie ilo jet unin kōnono 
ko im meļeļe kōļmenļo̧kjeņ eo aō.
Sabrina S., iiō 16, Oregon, USA

Kwon Kautiej
Eaorōk n̄an kōm̧m̧an 
bwe ren ron̄jake kōj 
make, bōtaab ebarāin-
wōt kanooj aorōk n̄an 
kautiej ro tōmak ko an 

ro jet. Jab akwāāl. Akwāāl ej kōm̧m̧an 
kōjdat im ļōkapokpok. Eļan̄n̄e juon 
ļōmņak ej jarjar lōn̄tak ņae kabun̄ in 
ad, pād im aenōm̧m̧an wōt, im kautiej, 
im jab meļo̧kļo̧k in ron̄jake Jetōb eo. 
Ewōr men ko jej jab meļeļe ak Anij 
emeļeļe. Jej aikuj ron̄jake im katak 
jen Jetōb eo An.
Hannah M., iiō 18, Utah, USA

Uwaak ko rej n̄an jipan̄ im kwaļo̧k ļōmņak, ejjab āinwōt ennaan ko remālim an katak an Kabun̄ in.

K A J J I T Ō K  I M  U W A A K  K O

Kwaļo̧k ta eo Kabun̄ in ej Katakin
Ij kajjieon̄ uwaak kajjitōk kein n̄an 
jon̄an eo em̧m̧an tata jān maron̄ ko 
aō kōnke ro m̧ōtta im rūkaki ro aō 
rejjab jeļā, ijjelo̧kin ij jiron̄ et, ta eo 
tōmak ko an Kabun̄ in unin kōnono 
kein. Jen kōm̧m̧an āindein, renaaj 
maron̄ jeļā jipan̄ kein ilju im jekļaj, im 
kwonaaj jeram̧m̧an ilo jetōb. Keeme-
mej: “Āindein en romak ami meram 
im̧an mejān armej, bwe ren lo jerbal 
ko ami rem̧m̧an im nōbar Jememi i 
lan̄” (Matu 5:16).
Joshua M., iiō 16, Manchester, England

Jipan̄ Ro Jet 
Ļōmņak kōn  
Ta eo Ejim̧we
M̧ool ilo am̧ kwaļo̧k 
en̄jake ko am̧. Elōn̄ 
unin kōnono ko ilo 

jikuuļ, āinwōt m̧anm̧an loje, rekanooj 
ļap kōmaltato kaki, kōn menin jab 
jook in kōnono. Ej juon iien em̧m̧an 
n̄an kwaļo̧k ko̧jpeļ eo im jon̄ak ko jej 
tōmak ie. Eļan̄n̄e kwoj kwaļo̧k tōmak 
ko am̧, komaron̄ jipan̄ armej ļōmņak 
kōn ta eo ejim̧we.
Madison R., iiō 14, North Carolina

Keememej Wōn 
eo Kwoj Bōk Jikin
N̄e kwoj iion wāween kein, kajjieon̄ 
keememej bwe ro jet remaron̄ jab 
en̄jake āinwōt kwe kōn unin kōnono 
eo āinwōt kwe. Jab koļap ak kipel, 
bōtaab jab mijak n̄an bōbrae tōmak 
ko am̧. Keememej bwe kwoj bōk 
jikin Kraist.
Madeline K., iiō 16, Wyoming, USA

JUTAK PEN
“Ej ad eddo n̄an 
kōmeļeļeik ļōmņak 
eo ad kōn un, kareel 
em̧m̧an, im m̧ool 
ko rejejjet. Eddo 
ko ad ej n̄an jutak 

pen im dim ilo unin kōnon ko rem̧m̧an 
an tōre in ad im pedped ko indeeo an 
ko̧jpeļ eo, bōtaab n̄an akwāāl ippān 
armej ak doulul. Akwāāl ej ejaaki jepel 
ko ikōtaan armej. Iakwe ej kōppeļļo̧k 
kōjam̧ ko.”
Elder Marvin J. Ashton (1915–94) jen 
Doulul eo an Jon̄oulruo Rijilōk ro, “No 
Time for Contention,” Ensign, May 1978, 8.

KAJJITŌK EO EJ ITOK WŌT

Jeļā kōttōpar ko 
an Kabun̄ in
Iaar pād ilo juon 
kooj ijo unin kōnono 
ko reakwelele raar 
emakijkij ekōnono 

kaki. Men eo m̧oktata n̄an kōm̧m̧ane 
ej n̄an kautiej tōmak ko an ro jet, ilo 
am̧ kōtmāne jān rijikuuļ ro m̧ōttan 
ilo kūlaaj eo. Eļan̄n̄e unin kōnono eo 
eidaptōk ippān Kabun̄ in, anemkwoj 
n̄an kwaļo̧k ļōmņak eo am̧. Kwoj jab 
aikuj kwaļo̧k etan Kabun̄ in ilo uwaak 
eo am̧. Ijo wōt ke, kanooj lale n̄an jeļā 
ia eo Kabun̄ in epād ie ilo men kein.
Joseph Z., iiō 18, Maryland, USA

Jab Akwāāl
Inaaj kar kōmeļeļeik ļōmņak eo aō, 
jurake pedped ko im katak ko an 
Kabun̄ in, kautiej ļōmņak ko an ro jet. 
In kar jab akwāāl, eo enaaj kadiwōj 
ļo̧k Jetōb eo, emaron̄ kar kareel ro 
jet ilo juon wāween em̧m̧an.
Daiana V., iiō 15, Buenos Aires, 
Argentina

“Ekōjkan aō maron̄ 
erom aenōm̧man n̄an 
kōnono n̄an bisop eo 
aō kōn unin kōnono 
ko ak n̄ūrbōktak ko?”

Jilkintok uwaak eo am̧ im, eļan̄n̄e kokōņaan, juon  
pija ilo high-resolution Māe 15, 2014, n̄an 
liahona@ldschurch.org ak kōn m̧ael (lale atōreej  
eo ilo peij 3.

Uwaak ko remaron̄ kōkm̧anm̧anļo̧k n̄an aitok in  
ak alikkar in.

Jet ian men kein im mālim ko rej aikuj pād ak waļok ilo 
e-mail eo am ak atōreej in leta eo am: (1) Aolepen Ettam, 
(2) Raan in Ļotak, (3) Ward ak Branch eo, (4) Stake ak 
District eo, (5) Uwaak ak Mālim eo jen kwe, im ñe 18 am 
iiō laļļo̧k, jej aikuj mālim eo jen jinem ak jemam (em̧m̧an 
e-māeļ) ñan kwaļok uwaak ko am̧ im pija eo am̧.

Jen David A. Edwards
Māākjiin ko an Kabun̄

Eļan̄n̄e emōj am̧ kar bōk juon teej kōn m̧ool ak riab kajjitōk ko, 
kwojeļā jet iien epen n̄an kile juon bōd. Ejja āinwōt, ilo kajjitōk 
ko reļļap kōn tōmak, en̄jake, im mour aolep raan, ilo an kanooj 

aorōk n̄an maron̄ ba oktak ko ikōtaan ta eo em̧ool im ta eo ejjab 
aolep iien pidodo.

Mekarta, jej aikuj jab mijak āinwōt ro rej bōk teej eo rej jab pojak. 
Jemedwōj Ilan̄ eaar kōjeram̧m̧an kōj kōn elōn̄ menin letok ko n̄an 
jipan̄ kōj kile m̧ool ko An im riab ko an rikapo eo.

M̧
O

O

k 
Jet iien jeļā m̧ool eo jān bōd epen, bōtaab Jemedwōj Ilan̄ 
eaar letok n̄an kōj menin letok ko rekajoor n̄an jipan̄ kōj 
jeļā ikōtaan m̧ool eo an Anij im riab ko an Satan.

KATAK KO AN JABŌT

Unin Tōl eo an Allōn̄ In:  

Bun̄ Jān Tōmak eo im 

Jepļaaktok eo

RI
AB

?

1 
2 

M̧OOL RIAB

Neil Armstrong, Apollo 12 astronaut eo 
me eaar armej eo kein kajuon n̄an etetal 
ioon allōn̄, eaar ba bwe iien eo eaar 
juon “juon kālōn̄ ļo̧k eo eļap an armej.” 

 M̧oktata, n̄an pijaik jibadbad eo, en̄in ej juon teej edik an m̧ool ak riab 

n̄an kwe:

Kain Oktak ko an Riab Ko

Allōn̄ eo emaroro. 

M̧OOL RIAB

Ļōmņak Riab:

Eo Ej Tōl (Riab Eļap):

M̧ool Eo:

Pija ettonoon ejjeļo̧k jorrāān ie im eban kōmetak jabdewōt.

Etal wōt im alooj pija nana.

Pija nana ej koba ippān ad lale m̧ōm̧ an kanniōk, emaron̄ in an̄ūr-
lep, kanooj kakkure kōj ilo jetōb, im emaron̄ kakkure jem̧jerā ko ad.

n Ļōmņak Riab:

Eo Ej Tōl (Riab Eļap):

M̧ool Eo:

Kajjojo armej ejej uwaan im emaron̄ mour āinwōt an kālet, kōn menin ekōjkan 
am̧ en̄jake kōn im kwaļo̧k eok make rej men ko raorōk tata ilo am̧ mour.

Kwojjab aikuj kōtļo̧k bwe Anij ak Kabun̄ in ej jiron̄ eok ekōjkan mour, kōn menin etal 
wōt im kōm̧m̧ane ta eo kwoj kōņaan eļan̄n̄e ej kōm̧m̧an bwe en em̧m̧an am̧ mour.

Kōj wōj kajjojo ej juon ajri ejej uwaan nejin Jemedwōj Ilan̄, 
eo ekōņaan bwe jen erom ro rem̧m̧an tata im erom āinwōt E. 
Pokake n̄an kien ko An ej jipan̄ kōj bōk lan̄lōn̄ eo eļaptata.

Uwaak eo n̄an kajjojo kajjitōk ej 
Riab, im kajjitōk kein rej jutak kōn 
jet iaan pedped in riab ko kwonaaj 
āinwōt iooni.

Kajjitōk 1 ej juon jab m̧ool elam̧ 
waan, juon bōd ealikkar. Kajjitōk 2 ej 
juon m̧ool ejimettan, eo ekabokbok, 
kōnke ewōr juōn ak elōñ lok mol ko 
ie ippān riab ko (ekkar Appllo 11, 
ejab Apollo 12—kopo!). Kajitōk 3 
ewōr ie juon riab ejum̧ae, ak juon 
jekjek me ruo wōt ļōmņak ko rej 
kwaļo̧k me rejjab lukkuun in ļōm-
ņak ko wōt (NASA emaron̄ kar kālet 
n̄an jab etal n̄an jabdewōt jikin, n̄an 
waanjon̄ak). Kajjitōk 4 ej juon iakwelel 
“em̧m̧an”, eo ej kōjerbal eļap ļōmņak 
ko rem̧m̧an bōtaab emakijkij an ka-
m̧ool ko bōd n̄an maron̄ tōl n̄an juon 
jem̧ļo̧k eo ebōd.

Riab ko Raan Kein
N̄e ej itok n̄an men ko me rej 

kareel ļōmņak ko am̧, tōmak ko, 
kālet ko, im m̧wil ko—men ko me 
ewōr kaje ko indeeo—ej jeram̧m̧an 
n̄an pukōt kain oktak ko an bōd ko, 
kōn an Setan, “ej jemen riab otemjej” 
(2 Nipai 9:9), enaaj kōjerbal jabdewōt 
jekjek emaron̄ n̄an kapo kōj. Errein rej 
jet iaan waanjon̄ak ko kōn ekōjkan an 
kōm̧m̧ani rainin, barāinwōt waanjon̄ak 
ko kōn ekōjkan ad maron̄ uwaak kōn 
m̧ool eo.

3 
4

National Aeronautics im Space Administration 

(NASA) būrookraam̧ eo eaar jab maron̄ etal n̄an 

Mars ilo 1969 eo, kōn menin raar aikuj in etal 

n̄an allōn̄. 

Kōto ko imejatoto, paijin ko, jorrāān ko jemaron̄ 
būki jen mejatoto eo, im kapan̄pan̄ ko jet renaaj 
kar kōm̧m̧an bwe en pen an armej jok ilo allōn̄, 
koba pija ko raar oktak im ennaan ko an rikam̧ool 
ro raar jab errā ilo jet meļeļe ko, kōn menin kien 
eo an U.S ej aikuj kōm̧m̧ane aolepān men eo. 

M̧OOL RIAB

M̧OOL RIAB

Ekōjkan n̄an Jeļā M̧ool Eo
Kōn menin ia eo lale m̧ool eo 

edipio an m̧ool eo ej itok jān? Ekōjkan 
ad maron̄ lo ilo riab ko? Errein jet iaan 
menin letok ko rekajoor Jemedwōj 
Ilan̄ eaar litok n̄an kōj n̄an kōjeno̧lo̧k 
m̧ool eo jān bōd.

•  Meram eo an Kraist. “Meram 
eo an Kraist . . . im̧we aolep n̄an 
kōjakkun wōt kajjojo aolepān laļ 
in n̄an kōjenolo̧k m̧ool eo jān 
bōd; jim̧we jān jejjet jān bōd. Ej 
lujur kōļmenļo̧kjeņ eo am̧.” 1

•  Jetōb Kwojarjar eo. “Jetōb an 
m̧ool . . . enaaj tōl kom̧ n̄an lo-
waan m̧ool otemjej” ( Jon 16:13).

•  Jeje ko rekwojarjar. “Anij ej 
kōjerbal jeje ko rekwojarjar 
n̄an kajim̧we ļōmņak ko rebōd, 
iminene ko rebōd, im jerawiwi 
kōn kakkure ko an rekabūro-
m̧ōjm̧ōj.” 2 Bok in Mormon eo 
ekanooj aorōk ilo menin, bwe 
ej “jelet rikōjdat ro an Kraist. Ej 
mijaļ katak ko rebōd im joļo̧k 
akwāāl. (Lale 2 Ni. 3:12.)” 3 

•  Rikanaan ro raan kein. “Eddo 
an [juon rikanaan] ej n̄an kwaļo̧k 
ankilan Anij im m̧ool in piktokin 
n̄an armej. . . . Juon rikanaan ej 
jum̧ae jerawiwi im kanaan kōn 
jekjek ko an.” 4

•  Jeļāļo̧kjeņ. “Juon armej ekwojar-
jar . . . pukōt ekkatak jen katak, 
im jen barāinwōt tōmak. Jeļāļo̧k-
jeņ . . . ej kōm̧m̧an bwe juon en 
jeļā m̧ool eo jān bōd, eļaptata 
kōn ekkatak jeje ko rekwojarjar. 
(Lale D&C 88:118.)” 5

Men̄e emaron̄ jab aolep iien ej 
pidodo n̄an uwaak M̧ool ak Riab n̄e 

KOBA ILO  
BWEBWENATO EO
Men ko n̄an Kejekļo̧kjeņ 
Kaki n̄an Jabōt

•  Ekōjkan an kar Jemedwōj Ilan̄ 
jipan̄ eok kile m̧ool eo?

•  Ewi wāween am̧ tariņaeik bōd?
•  Ekōjkan am̧ maron̄ kōketak ro 

jet n̄an pukōt m̧ool eo?

Men ko Komaron̄ Kōm̧m̧ani
•  Ilo jar, kwaļo̧k ekōjkan am̧ 

kar tōmak bwe ko̧jpeļ eo kar 
kōjepļaak tok ej m̧ool.

•  Ilo social media, kwaļo̧k juon 
m̧ool im ekōjkan am̧ jeļā.

jelm̧ae aolep ļōmņak ko roktak ilo laļ 
in, menin letok ko Jemedwōj Ilan̄ eaar 
lewaj n̄an eok remaron̄ jipan̄ eok anjo 
ioon teej eo. ◼

Eo Ej Tōl (Riab Eļap):

M̧ool Eo:

Kabuñ in kwaļo̧k ņae jet jekjek in mour; kōn menin,  
ejjab kautiej im dike armej—ejjab bōk im iakwe.

Kōnke Kabun̄ in ejjab kautiej im dike, ej bōk kōrraat, im kajirere,  
im kaje, kōn menin kwoj aikuj bōjrak iktōltōl ippān.

Jab bōk an jabdewōt wāween mour ejjab jon̄an wōt dike ak 
jab kautieje. Jemaroñ kwaļo̧k meanwōd, kauteej, im jouj ñan 
aolep—ekoba armej ro me wāween mour ko aer rej jum̧ae 
kien ko an Anij—ilo ad m̧ool wōt n̄an Anij im kein ko An.

” Ļōmņak Riab:

Eo Ej Tōl (Riab Eļap):

Jet men ko ilo Bok in Mormon rej kariab jān kein kam̧ool ko rainin an jaintiij ro, im 
bwebwenato ko kōn ekōjkan an kar ukook rej jab jokkuun wōt juon, kōn menin 
Joseph Smith eaar aikuj in kar kōm̧m̧ani make ak kapiki jān jabdewōt jikin.

Bok in Mormon ej jab m̧ool im Joseph Smith eaar jab juon  
rikanaan, kōn menin bōjrak koba ļo̧k ippān Kabun̄ eo.

Science ej kapen elōn̄ men ko ilo Bok in Mormon, im “kein kam̧ool” eo 
ņae kakkure. Ak kam̧ool eo eaorōk tata kake ej kam̧ool eo ilo an Jetōb 
ba n̄an eok bwe em̧ool im bwe Joseph Smith eaar juon rikanaan em̧ool.M̧ool Eo:

“Pukōt ilo jeje ko; bwe ilo er kom̧ij 
ļōmņak ami mour indeeo: im kein 
rej kōnnaan kōn Eō” ( Jon 5:39).

Ij iakwe Bok in Mormon eo im aō 
Rilo̧mo̧o̧r, Jisōs Kraist. Juon raan 

iaar kajjitōk ippān leddik eo jibū 
Raquel ta eo eaar ļōmņak n̄an kōm̧-
m̧ane juon menin kōttōpar n̄an riiti 
Bok in Mormon eo. Raquel ej kab 
jeļā riit.

“Ak, Ļajim̧m̧a,” eaar ba, “elukkuun 
pen. Ej juon bok ekilep.”

Innām iaar kajjitōk ippān n̄an riiti 
juon peij n̄an n̄a. Iaar kwaļo̧k juon 
waj im kawawaiki. Eaar bōk wōt jilu 
minit ko n̄an riiti peij eo.

Kōm kar riiti Bok in Mormon ilo 
kajin Spanish, im ukook eo an kajin 
Spanish an Bok in Mormon eo ewōr 
642 peij ko ie. Iaar jiron̄ e enaaj kar 
bōke 1,926 minit ko n̄an riiti aolep 
bok eo.

Menin emaron̄ kar ļap ļo̧k an 
kaam̧jak e, kōnke menin ikar ajije 
nōm̧ba eo kōn 60 minit ko. Iaar jiron̄ 
e bwe eaikuji wōt 32 awa n̄an riiti 
bok eo. Enaaj kar dik ļo̧k jen juon 
raan im jimettan!

Innām eaar ba n̄an n̄a, “Elukkuun 
pidodo, Jim̧m̧a!”

Eaar bōk Raquel, brother eo an, 
Esteban, im ajri ro jet jibūm̧ raar 
bōk eļap iien n̄an riiti Bok in 
Mormon eo. Ej kōnke kōm̧ij 
riiti, kōm̧ij aikuj bōk iien n̄an 
jar im ļōmņak kōn ta eo kōm̧ 
kar riiti.

Ejja āinwōt Raquel im 
Esteban, jemaron̄ aolep katak 
n̄an iakwe jeje ko rekwojarjar. 
Innām kajjojo iaad jemaron̄ 
ba: “E jan̄in tōn̄al naan ko Am̧ 
n̄e I edjon̄i! aaet, retōn̄al jān 
hōnni ilo lo̧n̄iiō!” (Psalm 
119:103). ◼
Jān Eprōļ 1987 ekōnono eo ilo 
kweilo̧k eo eļap.

“Menin Elukkuun 

Jen Elder Enrique R. Falabella
Jen Jiljilimjuonn̄oul eo

Pidodo, Jim̧m̧a!”

Ke ļeo jemān kōrā eo pāleeō 
eaar mej, baam̧le eo am̧ kar 

kuktok ippān doon n̄an iakiakwe 
armej ro raar itok n̄an kwaļo̧k aer 
kautiej. Ilo aolepān joten eo, ke 
iaar loļo̧k baam̧le eo im ro m̧ōtta, 
emakijkij aō kar kile ļaddik eo jibūn 
10 iiō dettan, Porter, ej jutak turin 
lio jinen ļeo ippa—eo jibūn. Jet 
iien eaar jutak itulikin, mije. Ke iaar 
jeļā pein eaar jibwe pein. Iaar lale 
an pein jibwe, atbakwōje jidik, im 
jutak ikōjaan.

Ium̧win jet raan ko ālkin jekjek 
jab in, iaar jab maron̄ joļo̧k pija in 

jān ļōmņak eo aō. Kar im̧we eō n̄an 
jilkin ļo̧k n̄an Porter juon email. Iaar 
jiron̄ e ta iaar loe im en̄jake. Iaar 
kakeememej e kōn bujen ko eaar 
kōm̧m̧ani ke eaar peptaij, kōnono 
jān naan ko an Alma ilo Mosaia 
jebta 18:

“Āinwōt kom̧ij kōņaan itok ilo 
wōrwōr an Anij, im kom̧ij m̧ōņōņō 
n̄an ineek eddo ko an ro jet, bwe 
ren maron̄ mera;

“Aaet, im kom̧ij m̧ōņōņō in jan̄ ip-
pān ro rej jan̄; aaet, im kaenōm̧m̧an 
ro rej pād ilo aikuj in aenōm̧m̧an, 
im n̄an jutak āinwōt ri kam̧ool ro 

KALIM̧M̧UR 

an Anij ilo aolep iien ko im ilo aolep 
men otemjeļo̧k, im aolep jikin ko 
kom̧ maron̄ pād ie, em̧ool m̧ae mej 
. . . bwe kom̧in maron̄ bōk mour 
indeeo—

“. . . Eļan̄n̄e en̄in ej ikdelel eo 
an buruōmi, ta ippāmi ņae bap-
taise ilo etan Irooj, āinwōt juon ri 
kam̧ool im̧aan mejān ke em̧ōj ami 
kar deļo̧n̄e juon bujen Ippān, bwe 
kom̧ naaj jerbal n̄an E im kōjparok 
kien ko An, bwe E en maron̄ lutōk-
leplep eļapļo̧k Jetōb eo An ioomi? 
(eoon 8–10).

Iaar kōmeļeļeik Porter bwe Alma 

Jen Carole M. Stephens
Rikakpilōklōk eo Kein 
Kajuon ilo Būreejtōnji 
eo Eutiej an Doulul 
eo an Kōrā

EROM JUON RIKŌJPAROK BUJEN!
Ke iaar peptaij, iaar kalim̧m̧ur n̄an . . .
Kwaļo̧k iakwe im jouj,
Kaenōm̧m̧an ro rej pād ilo būrom̧ōj,
Kōjparok kien ko an Jemedwōj Ilan̄,
Im jiron̄ ro jet kōn Jemedwōj Ilan̄.

Ilo ukōt bōkā, Jemedwōj  
Ilan̄ ej kalim̧m̧uri n̄a . . .
Bwe enaaj aolep iien pād ippa Jetōb Kwojarjar eo!
Jain,
________________________________________________

eaar katakin bwe ro me rej kō-
ņaan kar peptaij raikuj in m̧ōņōņō 
in jerbal n̄an Irooj kōn jerbal n̄an 
ro jet—kōn aolepān mour ko am̧! 
Iaar ba: “Ijjab jeļā eļan̄n̄e kwar kile, 
bōtaab wāween eo kwaar kwaļo̧k 
iakwe im n̄ūrbōktak n̄an Būbū, eaar 
kōjparok bujen ko am̧ Jej kōjparok 
bujen ko ad aolep raan ilo ad jouj, 
kwaļo̧k iakwe, im kōjparok doon. 
Iaar kōņaan bwe kwon jeļā eutiej 
būruwō kōn eok kōņ am̧ juon 
rikōjparok bujen! Ilo am̧ kōjparok 
bujen eo kwar kōm̧m̧ane ke kwar 

peptaij, kwonaaj kōppopo n̄an 
ekkapit n̄an priesthood eo. Bujen 
in enaaj lewaj n̄an eok eļapļo̧k 
iien ko rem̧m̧an n̄an kōjeram̧m̧an 
im jerbal n̄an ro jet im jipan̄ eok 
kōppopo n̄an bujen ko kwonaaj 
kōm̧m̧ani ilo tampeļ. Kom̧ool kōn 
am̧ juon waanjon̄ok em̧m̧an n̄an n̄a! 
Kom̧ool kōn am̧ kwaļo̧k n̄an eō ta 
eo ej āinwōt erom juon rikōjparok 
bujen!”

Porter eaar uwaak: “Būbū, ko-
m̧ool kōn ennaan eo. Iien otemjej 
iaar atbakwoj Būbū, iaar jeļā bwe 

iaar kōjparok bujen ko, ak iaar 
en̄jake māņāān in būruwō im en̄jake 
em̧m̧an. Ijeļā bwe eaar Jetōb Kwojar-
jar eo ej pād ilo būruwō.”

Iaar barāinwōt en̄jake okmāņāān 
ilo būruwō ke iaar kile bwe Porter 
eaar jeļā bwe n̄e ej kōjparok bujen 
ko, enaaj aolep iien pād ippān Jetōb 
eo an [ Jemedwōj Ilan̄] [lale D&C 
20:77]. Menin ej juon kalim̧m̧ur kar 
kapidodo jān bōk menin letok eo 
an Jetōb Kwojarjar. ◼
From “We Have Great Reason to Rejoice,” Liahona, 
Nov. 2013, 115–16.

AN PORTER Juon bujen ej juon kalim̧m̧ur 
ikōtaam̧ im Jemedwōj Ilan̄.

Jen Jan Taylor

Misha ej iakwe kōkkāāl tawōr ko 
kōn būļak ko, bōtaab liin jet 

iien ej inepata n̄e būļak ko rej wōk-
jak n̄an laļ. Innām eaar katak juon 
men ittiņo. Ke eaar kōjerbal elōn̄ļo̧k 
būļak ko itulaļ in tawōr eo an, kar 
leļo̧k n̄an e juon pedped eo epenļo̧k 
an tawōr eo. Eaar bōk kijenmej im 
kaminene, bōtaab ejjab to liin eaar 
maron̄ kalōk tawōr ko raar jab pi-
dodo an okjak.

Ejja āinwōt an Misha kar katak 
n̄an kalōk tawōr ko rōkkajoor, je-
maron̄ katak n̄an kalōk juon baam̧ļe 
ekajoor ļo̧k. Baam̧le ko rej lukkuun 
m̧ōttaan eo eaorōk ilo karōk eo an 
Jemedwōj Ilan̄ n̄an kōj. M̧okta jen ad 
kar ļotak, jekar mour āinwōt ļaddik 

im leddik in jetōb ro nejin Jemedwōj 
Ilan̄. Ke eaar iien n̄an ad itok n̄an 
laļin, Eaar karōk n̄an kōj n̄an itok 
n̄an baam̧le ko. Eaar kōņaan bwe 
baam̧le ko ad ren kōjparok kōj, kata-
kin kōj, im jipan̄ kōj bar jepļaak ļo̧k 
n̄an Ippān.

Jemaron̄ jerbal n̄an leļo̧k n̄an 
baam̧ļe eo ad juon pedped ekajoor-
ļo̧k. Jemaron̄ kaminene kilen jerbal 
im jipan̄ doon. Jemaron̄ ron̄jake im 
kōnono jouj n̄an doon. Jen maron̄ jar 
im ekkatak jeje ko rekwojarjar ippān 
doon. Jen maron̄ jerbal ippān doon 
im joļo̧k iien ippān doon n̄an kōm̧-
m̧ani men ko jej lem̧ōņo̧ņō kaki. Kōn 
kijenmej im kaminene, jen maron̄ 
kalōk juon baam̧le ekajoor ļo̧k. ◼

B Ō K T O K  B Ū R A I M E R E  N̄ A N  M̧ W E O

Katak eļap ļo̧k kōn m̧ato  
eo an Būraimere allōn̄ in!

AL IM JEJE KO 
REKWOJARJAR
•  “Families Can Be Together Forever,” 

(Children’s Songbook, 188)
•  Luk 6:47–49

ĻŌMŅAK KO N̄AN 
KŌNONO AN BAAM̧LE
Āinwōt juon baam̧le, kom̧ maron̄ riit 
Luk 6:47–49. Innām kom̧ maron̄ kōnono 
kōn ta eo eoon kein rej katakin kōj kōn 
baam̧le ko. Ekōjkan an baam̧le eo am̧ kar 
jipan̄ doon ilo iien ko reppen? Ta eo ko-
maron̄ kōm̧mane n̄an kalōk juon pedped 
ekajoorļo̧k?

Baam̧le Ej  
Dilep In Karōk  

eo an Jemedwōj Ilan̄

KŌM̧M̧AN BWE 
BAAM̧LE EO AD 
EN KAJOOR
Komaron̄ kōm̧m̧ane juon pija n̄an jipan̄ 
baam̧ļe eo am̧ eddōkļo̧k!

•  Kōn jipan̄ an juon rūtto, m̧wijitiļo̧k 
būļak ko. Kuļuki n̄an juon m̧ōtta peba 
men ko me ej kwaļo̧k men ko baam̧le 
eo am̧ em̧ōj aer kōm̧m̧ani kadede. 
Būļak kein rej jutak kōn pedped in 
baam̧le eo am̧.

•  Bar kālet juon būļak me ej kwaļo̧k jet 
men ko baam̧le eo am ekōņaan kōm̧-
m̧ane ak kōm̧m̧an em̧m̧an ļo̧k. Ālkin 
am kadedeļo̧k kōttōpar in, kobaiki n̄an 
tawōr eo am. Likūt pija eo ijo aolep 
remaron̄ loe, im wōnm̧aanļo̧k kobaik 
būļak ko n̄an kōm̧m̧an bwe baam̧le eo 
am̧ en kajoorļo̧k.

Je jet iaan ļōmņak ko am̧ ioon būļak ko ejjeļo̧k jeje ie.

Katak bwebwenato kōn  
rūtto ro jibūd im jim̧aad

Loļo̧k juon armej enan̄inmej

Ikkur ippān doon

Kōjota ippān doon

Jeje juon leta  
n̄an juon mijenede

Ekkatak jeje ko  
rekwojarjar an Baam̧le

Nokon in jota  
eo an baam̧le

Jar an Family

Ļ Ō M Ņ A K  E O  E M̧ M̧ A N

Būreejtōn Dieter F. Uchtdorf
Rikakpilōklōk eo Kein Karuo ilo Būreejtōnji eo Kein Kajuon
Jān Oktoba 2013 Kweilo̧k eo Eļap

Peptaij ej  
ijjino eo ilo iaļ  
in ad rikaļoor.

Ā inwōt juon ļaddik eaar kajjieon̄ 
erakke eria eo ebwidejdej itulikin 

m̧weo im̧ōn bwe en maron̄ ikkure ijo 
kōn wa ko waan. Eaar wōr juon dōkā 
ekilep ej bōbrae jerbal eo an. Ļaddik 
in eaar iuuni im kanōke kōn aolep an 
maron̄. Ak mekarta eaar kate, dōkā eo 
ekar jab em̧m̧akūt n̄an jidik.

Jemān eaar lale ium̧win jidik iien. 

Innām itok n̄an e im ba, “Kwoj aikuj 
in kōjerbal aolepān am̧ kajoor n̄an 
kōm̧akit dōkā in.”

Ļaddik eo eaar uwaak, “Iaar kōjer-
bal aolep aō kajoor!”

Jemān eaar kajim̧we e: “Jaab 
kwaar jab. Kwaar jab bōk aō jipan̄!”

Innām raar jillo̧k ippān doon 
im kōm̧akūt dōkā eo.

Irooj ekōņaan bwe jen pedped 
ioon E ilo kōttōprak būrabōļōm̧ 
ko ad. Innām jej en̄jake An iakwe 
eļap ļo̧k, ekajoor ļo̧k, ealikkar 
ļo̧k, im eļapļo̧k an juon make. 
Jej erom koba Ippān, im jemaron̄ 
āinwōt E. ◼

From “Kepaakļo̧k n̄an Anij,” Liahona,  
Eprōļ 2013, 105.

Kōm̧akūt 
Dōkā eo

Jen Elder  
Terence M. Vinson
Jen Jiljilimjuonn̄oul eo

Ta jet men ko me relukkuun pen n̄an eok n̄an kōm̧m̧ani?

Ekōjkan am kajjitōk kōn jipan̄ eo an  
Jemedwōj Ilan̄ ilo kōm̧m̧ani men ko reppen?

Wōn eo komaron̄ bar kajjitōk ippān n̄an jipan̄?

Em̧ōj ke am ettōņake kōn jokwe ioon juon āne? En̄in 
ej Alejandria, bōtaab baam̧le eo an im ro m̧ōttan rej 

kūri Dria n̄an kōkaduik. Liin ej jokwe ilo juon āne ilo 
Cebu ilo Philippines ippān jinen, jemān, im ruo sister. 
Liin ewōr juon jein ļaddik, bōtaab ekar mej m̧okta jen 
an Dria kar ļotak. “Ijeļā bwe ej m̧ōttan wōt baam̧le eo 
am, im inaaj bar loe juon raan kōnke baam̧le rej n̄an 
indeeo,” liin ej ba. ◼
* “Iakwe, ro m̧ōtta!” ilo Tagalog.

Juon iaan men ko 
rem̧m̧an ippa n̄an 
kōm̧m̧ane ej eeb. Ij 
juon rieb ballet. Iiō 
in tok ij kōjatdikdik 
n̄an wanlōn̄ļo̧k n̄an 
m̧ōttan eo juon, eo ej 
pointe. Meļeļe in bwe 
inaaj kōņak juuj in 
ballet ko me rej jipan̄ 
eō eeb kōn m̧aan 
addi in neeō.

Philippines elōn̄ļo̧k jen 7,000 taujin āne ko ie, kōn menin elōn̄ jikin ko 
raiboojoj n̄an loļo̧k. M̧weo im̧ōm epād turin bārijet, im em̧m̧an ippa 
ikkure ilo dān. Juon iaan men ko rem̧m̧an ippa n̄an kōm̧m̧ane ej aōō. 
Iaar make katakin eō elmen!

Mabuhay, Kaibigan! *

M̧ Ō T T Ā  R O  I P E Ļ A A K I N  L A Ļ  I N

Eta in Dria  
ij jān Philippines

Jen juon intōrpiu jān Amie Jane Leavitt

POJAK N̄AN ETAL!
Pāāk ko an Dria reobrak kōn jet iaan 
men ko rem̧m̧antata ippān. Ewi wōt 
iaan men kein kwonaaj āti ilo pāāk 
eo am?

Jejeram̧m̧an n̄an jokwe epaake 
Cebu City Philippines Temple eo. Iaar 
maron̄ alooje tampeļ eo ippān baam̧le 
eo aō m̧okta jen an kar aje. Ej juon jikin 
eaiboojoj im aenōm̧m̧an. Ij kam̧oolol 
bwe kōnke kōn tampeļ ko, baam̧le eo 
aō emaron̄ ippān doon n̄an indeeo.

Juon raan ilo jikin jikuuļ, 
jet m̧ōtta rijikuuļ raar ba 
Mormon ro rejjab tōmak 
ilo Anij. Iaar ba n̄an er 
bwe jej. Raan eo tok juon 
iaar bōktok jet kaat ko 
n̄an letok-letak me ewōr 
pija in Jisōs itum̧aan im 
Laajraak in Tōmak ko 
itulik. Ke rijikuuļ ro m̧ōtta 
raar kalimjōk pija eo im 
riiti jet iaan tōmak ko ad, 
raar m̧ōņōņō n̄an jeļā bwe 
jej tōmak ilo Anij.

Em̧m̧an ippa etal ippān baam̧le 
eo aō n̄an loļo̧k bārijet ko 
reoktak. Ke kōm ar etaļ n̄an 
Palawan—juon āne epād repa 
eo ekileptata ium̧win laļ ilo 
laļin. Iaar etal im turo̧n̄ ijo kōn 
jinekōļ ko aō im alooje aolep 
ek ko rekōļarļar.

IJ MŌŅŌŅŌ  
IN LO TAMPEĻ EO

N̄an ļōmņak kōn Jisōs
N̄ A N  A J R I  R O  R E D D I K

KŌ
M

EĻ
EĻ

E 
KO

 JE
N 

KA
TI

E 
M

CD
EE

Jen Mabel Jones Gabbott

Ejjab aikuj pen n̄an jijet wōt  
im ļōmņak kōn Jisōs, debwāāl eo An ioon toļ eo,

Im aolep men ko me Eaar en̄taan kaki im kōm̧m̧ani n̄an eō;  
Ejjab aikuj pen n̄an jijet im ikōn̄.

im ajri ro Eaar jipan̄ er 
n̄an iakwe im leke;

Ij ļōmņak kōn m̧ail ko 
Eaar etetal ilo bwin̄al,

Ejjab aikuj pen n̄an jijet kankan ilo jikū,  
n̄an ron̄jake ilo jouj, n̄an katōt neeō.

Ejjab aikuj pen, men̄e ij dik wōt,  
N̄an ļōmņak kōn Jisōs, ejjab pen n̄an jidik. ◼

JUON IIEN EAORŌK N̄AN ĻŌMŅAK KŌN JISŌS KRAIST
Kweilo̧k in Kwojkwoj eo ej juon iien eaorōk n̄an jijet wōt im ļōmņak kōn Rilo̧mo̧o̧r eo.

Kōnke kōn Jisōs, jenaaj bar mour juon alen!Jisōs eaar bar jerkak ilo Jibbon̄ in Ijtō eo.

Jisōs eaar en̄taan im mej kōn kōj.Jisōs ej iakwe aolep ajri.

Jisōs eaar kemour armej.Jisōs eaar peptaij ilo reba Jordan.

Jin̄a ak 
kōļaktok 
juon 
pijaiūm̧ 
make ijin.

Ilo Jeptōm̧ba 12, 2001, lio pāleeō im n̄a kar 
etetal ilo būļoor in Im̧ōn Taktō eo ilo Tucson, 

Arizona, USA, mōk in kōttar ium̧win elōn̄ awa 
ko n̄an an ļaddik eo nejūm̧ ļotak. Jān TV eo 
nejūm̧ im jān aolep tipi ko ilo m̧weo, kōm ar 
ilbōk kōn ainikien im̧m̧ūn̄m̧ūn̄ jen raan eo ļo̧k 
ilo New York City—mirokan tawōr ko ruo me 
rekar dāpij mejatoto eo an bukōn eo, wōtlo̧k 
n̄an meno̧kno̧k im būn̄aln̄al. Pija ko, kadiwōj-
ļo̧k ilo mejatoto ium̧win elōn̄ awa ko, kar letok 
n̄an kōm juon jekjek in kabbweerer. Āinwōt 
eaar iien eo enana tata n̄an bōktok juon nin̄nin̄ 
n̄an laļ in—juon laļ eo me eaar āinwōt lukkuun 
marok im kamijak.

Jibbon̄ in raan eo tok juon nin̄nin̄ ļaddik 
eo nejūm̧ edik eaar ļotak. Ke iaar jibwe nin̄-
nin̄ jidikdik eo nejūm̧, iaar ļōmņak kōn tōre 
ko renana jet raan ko remoot ļo̧k, tōre ko me 
raar kōm̧m̧an bwe in kememej ļok kijeek ko 
ilo Yellowstone National Park eo ilo 1988. 
Kijeek ko raar kakkure enan̄in 800,000 taujin 
acres (323,750 ha) in wōjke ko reļļap. Baak 
eo āinwōt elukkuun baj jorrāān. Pija in nuuj 
ko raar kwaļo̧k wōt bwin̄al in laļ im paat eo 
ekilmej im mijel ilo mejatoto. Ejjeļo̧k jon̄an 
kijejeto ko an armej emaron̄ kōro̧o̧ltok ta 
eo ejako. Eaar āinwōt n̄e jekjek in bar kō-
kāāl im kajoor in mejatoto eaar jab jokkuun 

wōt n̄an kakkure eo an kijeek eo ekajoor.
Aaet spring eo tok juon kabwilōn̄lōn̄ eaar 

waļo̧k—wōjke ko im wut ko raar jino eddōk 
ilo bwidej eo eaar bwil. Jidik kōn jidik, elōn̄ im 
lōn̄ wut ko im wōjke ro raar ebbōl jān bwidej. 
Ejaake bar baak eo eaar rum̧wij im obrak kōn 
men dikdik ko raiboojoj, im ilo iien ko tōprak 
ko raar em̧m̧an.

Ilo tōre ko rekamijak me renan̄in kakkure 
kōj āinwōt kijeek ko ilo Yellowstone, n̄e 
tōmak im kōjatdikdik eo ad ebwe jon̄aer, jej 
aikuj kemejmej bwe ewōr wōt juon pedped 
ejjamin m̧akūtkūt itulaļid, eļapļo̧k an kajoor 
jen jabdewōt nana jenaaj iooni. Hilamōn eaar 
kōmeļeļeik bwe pedped in ej “ejm̧aan in ad 
RiPinmuur, eo ej Kraist, eo Nejin Anij.” Eļan̄n̄e 
jej kemejak e kōj make n̄an E, innām “n̄e devil 
enaaj jilkintok kōto ko an rekajoor, aaet, mōdi 
ko an ilo aire, aaet, n̄e aolep wōt dekā im lan̄ 
rekkajoor an renaaj bun̄it eok, enaaj ejjeļo̧k 
an kajoor ioom̧ n̄an kinōōrļo̧k laļļo̧k eok n̄an 
ron̄ in būrom̧ōj im wo ejjeļo̧k jem̧ļo̧kin, kōnke 
ejm̧aan eo kom̧ ar ekkal ioon, eo ej pedped 
em̧ool, pedped eo eļan̄n̄e armej rej ekkal 
ioon rej jamin bun̄” (Hilamōn 5:12).

Eļān̄n̄e jelm̧ae mejatoto ko renana im kapo 
ilo laļ in, kōm̧m̧an bwe jen maron̄ ļōmņak bwe 
kareel eo edik im elam waan an ko̧jpeļ epen 
keidi im ejej uwaan. Ekōm̧m̧an bwe jān maron̄ 
en̄jake pere im ļōkatip ilo ad kōttar ilo waan 
kōn bōd ko n̄an kajim̧we, metak n̄an kemouri, 
im kajjitōk ko n̄an ņa mejļaer. Kōto ko me rej 
un̄ūr kōj, ijowōtke, katōk ine in oktak eo im 
eddōk, im kajoor eo eļap an ko̧jpeļ ej jerbal 
ium̧win bwidej in laļ, kōpooj taujin ine ko red-
dik an kōjatdikdik im mour. ◼
Rijeje eo ej jokwe ilo Arizona, USA.

M̧ A E  I I E N  J E N A A J  B A R  I O O N  D O O N

Ejja kōto ko wōt 
me raar wōtlo̧k 
im kamijak kōm 
ebarāinwōt bōk-
tok iien em̧m̧an 
n̄an oktak im  
eddōk ļo̧k.

PUKŌT KŌJATDIKDIK 
ILO ILJU IM JEKĻAJ
Jen Stan Pugsley

Howard W. Hunter eaar bōk Eagle Scout Nōbar eo an (nōbar eo eutiejtata 
ilo būrookraam eo an likao ro) ke eaar 15 iiō dettan. Eaar bwilōn̄ kōn men-
menbwij im emmakūjkūj an joļo̧k iien kappukōt Church genealogical library 
ak lo̧ļo̧k baam̧le. Ke eaar jerbal āinwōt juon Rijilōk, eaar jipan̄ kālet jikin eo 
n̄an Brigham Young University Jerusalem Center. Āinwōt Būreejtōn eo an 
Kabun̄in, eaar kōketak membōr ro n̄an emmakijkij kabun̄-jar ilo tampeļ eo im 
aje Bountiful Utah Temple ālkin ruo allōn̄ m̧okta jen an kar mej.

Rūm̧m̧an ded ro jen peļakiin laļ in rej kejōk-
ļo̧kjeņ kōn ta meļeļe in n̄an ļoor waanjon̄ok 
eo an Rilo̧mo̧o̧r im mour karbōb.

Barānwōt Unin Kōnono In
N̄AN RŪM̧M̧AN DED RO

Eļan̄n̄e Mejam̧ Ej Iook ļo̧k Wōt  

Aiboojoj eo Aō

Allōn̄ ej ke emaroro? Epōd ke ijeņ 
allōn̄ epād ie? Bōk quiz in im katak 
ewi wāween n̄an kile oktak ko ikōtaan 
m̧ool eo an Anij im riab ko an Setan.

Kwonaaj ke kar bwilōn̄ n̄an lo bwe 
komaron̄ riiti aolepen Bok in Mormon 
ium̧win juon im jimmōttan raan?

p. 40

N̄AN JODIKDIK RO

p. 64M̧OOL ak RIAB
N̄AN AJRI RO

“ Menin Elukkuun 
Pidodo, Jim̧m̧a!”

p. 67

